
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ ᐃᓚᐅᖃᑕᐅᔪᒧᑦ ᒪᓕᒃᑕᐅᔪᒃᓴᖅ

ᖃᓄᖅ 
ᐊᑐᖅᑕᐅᔭᕆᐊᖃᕐᓂᖓ 
ᒪᓕᒃᑕᐅᔪᒃᓴᖅ
ᐊᐅᓚᑦᑎᓂᕐᒧᑦ ᐱᒻᒪᕆᐅᔪᑦ  ᖃᑉᓯᐊᕐᔫᑉᓗᑎᒃ 
ᐃᓕᓐᓂᐊᕈᑕᐅᔪᑦ ᓄᓇᕗᒻᒥ ᕼᐋᒻᓚᐅᔪᓂᑦ 
ᐊᔪᕈᖕᓃᖅᓴᐃᔨᒃᑯᓐᓄᑦ (MTO) ᐱᓕᕆᐊᖑᓚᐅᖅᑐᖅ 
ᓄᓇᕗᒻᒥ ᒪᐃᔭᐃᑦ ᐊᒻᒪᓗ ᑲᑎᒪᔩᑦ ᐃᑲᔪᕐᓂᐊᕐᓗᒋᑦ 
ᐃᓱᒪᓕᐅᕆᓂᖏᓐᓄᑦ ᐊᒻᒪᓗ ᐅᔾᔨᖅᑐᕐᓂᕐᒥᒃ 
ᖃᐅᔨᒪᓂᕐᓂᒃ ᐊᒻᒪᓗ ᐊᔪᙱᓐᓂᐅᔪᓂᒃ.

ᑖᓐᓇ ᑎᑎᖅᑲᖅ, ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᖅ ᐃᓚᐅᖃᑕᐅᔪᒧᑦ ᒪᓕᒃᑕᐅᔪᒃᓴᖅ, 
ᐃᓚᒋᔭᐅᔪᖅ ᐊᑭᖃᙱᒃᑐᒥᒃ ᐃᓕᓐᓂᐊᕈᑎᒃᓴᓄᑦ 
ᑕᒪᑐᒨᖓᓪᓗᓂ ᐱᒻᒪᕆᐅᔪᒧᑦ ᐅᖃᐅᓯᐅᔪᒧᑦ.

ᐊᒥᓲᔪᓂᑦ ᐃᓕᓐᓂᐊᕈᕕᑦ ᑲᒪᔨᖃᖅᖢᓂ, 
ᐃᓕᓐᓂᐊᕈᑕᐅᔪᓂᑦ ᐃᓚᐅᔪᑦ ᑕᕐᕆᔭᐅᑎᒃᑯᑦ 
ᖃᓄᐃᓕᐅᕆᐊᖃᕐᓃᑦ, ᐊᑐᖅᑕᐅᓂᐊᖅᑐᑦ 
ᑐᓂᐅᖅᑲᐅᑕᐅᔪᑦ, ᐊᒻᒪᓗ ᑎᑎᕋᖅᓯᒪᔪᑦ 
ᐊᑐᖅᑕᐅᖃᑦᑕᖅᑐᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᕈᖕᓇᖅᑐᑦ. ᑲᒪᔨᐅᔪᖅ ᑐᓂᓯᓂᐊᖅᑐᖅ 
ᐊᑐᕆᐊᖃᖅᑕᖕᓂᑦ ᐊᒻᒪᓗ ᐃᑲᔪᕐᓂᐊᖅᑖᑎᑦ 
ᖃᓄᐃᓕᐅᖅᐸᓪᓕᐊᓂᕐᒥᑦ ᐃᓕᓐᓂᐊᖅᑎᓪᓗᑎᑦ.

ᑭᓯᕐᒥᐅᕐᓗᑎᑦ ᐃᓕᓐᓂᐊᕈᕕᑦ, ᐊᑐᓗᐊᕐᓂᐊᖅᑐᑦ 
ᑕᕐᕆᔭᐅᑎᒃᑯᑦ, ᑖᒻᓇ ᒪᓕᒃᑕᐅᔪᒃᓴᖅ, ᐊᒻᒪᓗ 
ᐃᓚᒋᔭᐅᔪᑦ ᖃᕆᑕᐅᔭᒃᑯᑦ ᐱᕝᕕᐅᖃᑦᑕᖅᑐᑦ.  
ᐱᐊᓂᓚᐅᖏᒃᑯᕕᑦ, ᑕᕐᕆᔭᐅᑎ, ᒪᓕᒃᑕᐅᔪᒃᓴᖅ, 
ᐃᓚᒋᔭᐅᔪᓪᓗ ᐱᔭᐅᔪᖕᓇᖅᑐᑦ ᖃᕆᑕᐅᔭᒃᑯᑦ 
ᓄᓇᕗᒻᒥ ᕼᐋᒻᓚᒃᑯᑦ ᐊᔪᕈᖕᓃᖅᓴᐃᓂᕐᒧᑦ 
ᑲᑐᔾᔨᖃᑎᒌᒃᑯᑦ (MTO) ᖃᕆᑕᐅᔭᒃᑯᑦ 
ᐃᑭᐊᖅᑭᕕᖓᓐᓂᑦ.

ᐃᖕᒥᓂᒃ ᐃᓕᓐᓂᐊᕐᓂᐊᕐᓗᓂ, ᑕᕐᕆᔭᐅᑎ 
ᐊᒻᒪᓗ ᐃᓚᐅᖃᑕᐅᔫᑉ ᐊᑐᒐᒃᓴᖓ ᐊᑕᐅᑦᑎᒃᑯᑦ 
ᐊᑐᖅᑕᐅᔪᒃᓴᐅᑕᐅᔪᑦ:

1. ᑕᕐᕆᔭᐅᑎ ᐱᒋᐊᕐᓗᒍ.  
ᐊᕕᒃᑐᖅᓯᒪᔪᖅ ᖃᑉᓯᐊᕐᔫᔪᑦ ᓇᐃᖦᖢᑎᒃ 
ᐃᓕᓐᓂᐊᕈᑏᑦ ᐱᔾᔪᑎᖃᖅᑐᑦ 
ᐱᓕᕆᖃᑎᖏᑦᑕ ᐃᓚᐅᖃᑕᐅᔫᑉ 
ᐊᑐᒐᒃᓴᖓᓂᑦ. ᑕᕐᕆᔭᐅᑎ ᐃᓱᓕᒃᑳᖓᑦ, 
ᓄᖅᑲᖅᑎᑦᑎᖁᔭᐅᓂᐊᖅᑐᑎᑦ ᐃᓚᖏᓐᓂᓪᓗ 
ᐱᓕᕆᐊᒃᓴᓂᒃ ᐱᓕᕆᖁᔭᐅᓗᑎᑦ.

2. ᐱᓕᕆᐊᕆᓗᒋᑦ ᐱᔭᒃᓴᐅᑎᑦᑎᑦ.  
ᐱᓕᕆᐊᒃᓴᐃᑦ ᐃᓱᐊᓂᑦ ᐊᑐᓂ 
ᐃᓕᓐᓂᐊᕈᑎᓂᑦ ᐃᓚᐅᔪᖕᓇᖅᑐᑦ:
•  ᕿᒥᕐᕈᓂᖅ ᐃᓚᐅᖃᑕᐅᔫᑉ ᐊᑐᒐᒃᓴᖓᑕ 
ᐃᓚᖏᓐᓂᑦ 

•  ᐃᓱᒪᒃᓴᖅᓯᐅᕆᓂᖅ ᐱᓕᕆᐊᖃᕐᓂᐊᕐᓗᓂ 
ᓱᓇᑐᐃᓐᓇᓂᒃ ᖃᓄᐃᖓᓂᐅᔪᓂᒃ 
ᐊᑐᖅᑕᐅᔪᓂᒃ ᑲᑎᒪᔨᐅᓗᑎᑦ

•  ᖃᕆᑕᐅᔭᒃᑯᑦ ᖃᐅᔨᒋᐊᕐᓂᐊᕐᓗᓂ 
ᐱᕝᕕᐅᔪᖕᓇᖅᑐᒥᒃ ᓯᕗᓂᒃᓴᒥᑦ ᐃᓕᖕᓄᑦ 
ᐃᑲᔫᑕᐅᔪᖕᓇᕐᓗᓂ 

3. ᑕᕐᕆᔭᐅᑎ ᐱᒋᐊᖅᑎᒃᑲᓐᓂᕐᓗᒍ.    
ᑐᒡᓕᐊᓄᑦ ᐃᓕᓐᓂᐊᕈᑎᒧᑦ 
ᑕᕐᕆᔭᐅᑎᒧᐊᕐᓗᑎᑦ. ᖁᓛᓂᑦᑐᑦ 
ᐱᓕᕆᓚᐅᕋᕕᑦ ᑕᐃᒪᓐᓇᐃᓕᒃᑲᓐᓂᕐᓗᑎᑦ 
ᑭᓯᐊᓂ ᐱᐊᓂᓗᒃᑖᕈᒃᑎᒃ ᐃᓕᓐᓂᐊᕈᑏᑦ.

ᐱᐊᓂᒃᑯᖕᓂ ᐃᓕᓐᓂᐊᕈᑎ, ᐊᐱᖅᑯᑎᓄᑦ 
ᑭᐅᔭᐅᖏᑦᑐᖅᑕᖃᖅᐸᑦ, ᑲᑎᒪᔨᐅᖃᑎᑦᑎᑦ 
ᐅᕝᕙᓘᓐᓃᑦ ᕼᐋᒻᓚᒃᑯᓐᓄᑦ ᐱᓕᕆᔩᑦ 
ᑭᐅᔪᖕᓇᖅᑐᒃᓴᐅᔪᑦ - ᐅᕝᕙᓘᓐᓃᑦ ᖃᐅᔨᒪᔪᑦ 
ᓇᓂᓂᐊᕐᓗᒋᑦ.  

ᐅᐱᖕᓇᕋᓂᒃᑕᐅᖅ, ᖃᐅᔨᒪᓃᑦ 
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᕐᒥ 
ᐊᑐᖅᑕᐅᕙᒃᑐᓂ ᐱᕈᖅᐸᓪᓕᐊᖏᖕᓇᕐᓂᐊᖅᑐ 
ᐱᓕᕆᐊᖃᖅᐸᓪᓕᐊᑎᓪᓗᑎᑦ ᖃᐅᑕᒫᖅᓯᐅᑎᓂᒃ 
ᒪᐃᔭᐅᓂᕐᒧᑦ ᑲᑎᒪᔨᐅᓂᕐᒧᓪᓘᓐᓃᑦ.  

ᖁᔭᓐᓇᒦᒃ!
MTO-ᑯᑦ ᓇᓗᓇᐃᕈᒪᔪᑦ ᐃᑲᔪᑦᑎᐊᖅᓯᒪᓂᖏᓐᓂᒃ ᓄᓇᑦᑎᐊᕐᒥᑦ ᓄᓇᓕᕆᔨᒃᑯᓐᓄᑦ, 

ᐃᓕᓐᓂᐊᕐᕕᒃ ᓄᓇᓕᖕᒥ ᒐᕙᒪᐅᔪᓄᑦ, ᐅᖃᓕᒫᒐᓕᐅᖅᖢᑎᒃ ᑮᓇᐅᔭᓂᒃ ᐅᔾᔨᖅᑐᕐᓂᕐᒥᒃ 
ᐃᓕᓐᓂᐊᖅᑎᑦᑎᓂᕐᒧᑦ ᒪᓕᒃᑕᐅᔪᒃᓴᖅ ᐃᓚᐅᖃᑕᐅᔪᓄᑦ  ᒪᓂᒪᔪᖅ ᐃᓕᓐᓂᐊᕈᑕᐅᓂᐊᕐᓗᓂ ᐊᒻᒪᓗ 

ᐊᑐᖅᑕᐅᖃᑦᑕᕈᖕᓇᕐᓂᐊᕐᓗᓂ ᐅᖃᓕᒫᒐᓕᐊᒧᑦ.

ᑐᑭᓯᑎᑦᑎᓂᖅ
ᐱᓕᕆᐊᖃᕐᓂᖅ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᕐᒥ ᓄᓇᓕᒃᓯᓐᓄᑦ 
ᓯᕗᓪᓕᕐᒥ ᐱᔭᕆᐊᑐᔪᕐᔫᔮᑐᐃᓐᓇᕆᐊᓕᒃ 
ᐱᓕᕆᐊᕆᓂᐊᕐᓗᒍ. ᑭᓯᐊᓂᓕ, 
ᖃᐅᔨᒃᑲᖅᑕᐅᒋᐊᒃᑲᓐᓂᕐᓂᐊᖅᑐᑎᑦ ᐊᓯᖕᓄᑦ 
ᑕᒪᒃᑯᓂᖓ ᐱᓕᕆᓯᒪᔪᓄᑦ ᐱᒍᓐᓇᖅᑑᓂᖓᓂᒃ 
ᖁᕕᐊᒃᑯᔾᔨᓐᓇᕆᐊᖓᓂᓪᓗ. 

ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ 
ᐱᔭᕇᖅᓯᖃᑦᑕᓚᐅᖅᑐᓂ 
ᓯᕗᕙᕆᐊᖅᐸᓪᓕᐊᓂᒃᑯᑦ ᐱᓕᕆᐊᖑᕙᑦᑐᖅ 
ᑲᑎᒪᔩᑦ ᐊᑐᖅᐸᒃᑕᖓᑦ ᐸᕐᓇᐅᑎᓕᐅᕈᑎᒋᓪᓗᒍ 
ᓯᕗᒧᐊᒋᐊᕐᓂᕐᒧᑦ, ᐃᓱᒪᒋᔭᖃᕆᐊᖅᑐᑎᑦ 
ᐊᑐᓂ ᐱᒍᒪᔭᐅᔪᓂᒃ ᐊᒡᔨᒌᙱᒃᑑᑎᓄᒃ 
ᐃᓅᖃᑎᒌᒃᑐᓄᑦ ᓄᓇᓕᓐᓂ ᖄᖓᒍᑦ 
ᐱᑕᖃᕇᖅᑐᑦ ᐱᓕᕆᐊᖑᓪᓚᕆᓐᓂᐊᖅᑐᑦᓴᑦ 
ᐃᓱᒪᒋᔭᖃᕆᐊᕆᓪᓗᑎᑦ ᐊᒥᒐᕐᓂᖏᓐᓂᒃ 
ᐱᓕᕆᔾᔪᑎᒃᓴᐃᑦ.  ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᖅ ᐱᔪᒥᓇᕆᐊᓕᒃ 
- ᑕᑯᓐᓇᕆᐊᕐᓗᓂ ᖁᕕᐊᓇᖅᑐᓂᒃ 
ᐱᔭᐅᒍᓐᓇᖅᑐᑦ ᓯᕗᓂᒃᓴᑎᓐᓂ - ᑭᓯᐊᓂᒃᑕᐅᖅ 
ᐊᑑᑎᖃᒃᓯᐊᒻᒪᕆᓪᓗᓂ ᓇᓗᓇᐃᖅᓯᒍᑕᐅᓗᓂ 
ᓴᓇᐃᑦ ᐱᔭᐅᒋᐊᖃᕐᒪᖔᒃᑕ, ᓱᓇᐃᓪᓗ 
ᐱᔭᐅᒍᓐᓇᕐᒪᖔᑕ, ᖃᖓᓪᓗ ᐱᔭᐅᒍᓐᓇᕐᒪᖔᒃᑕ.  
ᑕᑯᓐᓇᙳᐊᕈᑕᐅᕙᒃᑐᖅ ᓄᓇᓕᐅᑉ 
ᐱᒍᒪᔭᖏᓐᓂᒃ ᒥᒃᓴᐅᓵᖅᓯᒪᓪᓗᑎᑦ 
ᐊᕐᕌᒍᓄᑦ ᑕᓪᓕᒪᓄᑦ, ᐃᓗᓕᖃᖅᑐᑦ 
ᑎᑭᐅᑎᔭᐅᒍᒪᔪᓂᒃ ᐱᓕᕆᐊᖑᔪᓂᓪᓗ, 
ᖃᓄᖅᑑᕈᑎᖃᖅᑐᓂ ᑎᑭᐅᑎᒍᑎᒃᓴᖏᓐᓂᒃ 
ᐱᐊᓂᓐᓂᕐᒧᑦ, ᓇᓗᓇᐃᔭᖅᓯᒪᔪᖃᖅᑐᓂᓪᓗ 
ᖃᓄᐃᓕᐅᕐᓂᐊᕐᓂᕐᒥᒃ ᖃᓄᖅᑑᕈᑕᐅᓯᒪᔪᑦ 
ᓯᕗᒧᐊᒋᐊᖁᓪᓗᒋᑦ. 

ᑖᖕᓇ ᒪᓕᒃᑕᐅᔪᒃᓴᖅ ᒪᕐᕉᓕᖅᑲᖓᔪᖅ 
ᐃᓗᓕᖏᑦ. ᐃᓚᖓ 1 - ᓱᓇᐅᕙ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᖅ? ᐃᓗᓕᖃᖅᑐᖅ 
ᓇᓗᓇᐃᖅᓯᒍᑎᒥᒃ ᓱᓇᐅᒻᒪᖔᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᖅ, ᖃᓄᖅ ᐊᑐᖅᑕᐅᕙᒻᒪᖔᑦ, 
ᖃᓄᕐᓗ ᐊᒃᑐᐊᓂᖃᕐᒪᖔᑦ ᐊᓯᖏᓐᓂᑦ, 
ᕿᓚᒥᐅᓂᖅᓴᖅ ᐸᕐᓇᑕᐅᓯᒪᔪᓄᑦ ᓄᓇᓖᑦ 
ᐅᐸᓗᖓᐃᔭᖅᐸᒃᑕᖏᓐᓂᒃ (ᐆᒃᑑᑎᒋᓗᒋᑦ 
ᑮᓇᐅᔭᑦ ᐊᑐᖅᑕᐅᔪᒃᓴᖏᑦ, ᑮᓇᐅᔭᓕᕆᓂᕐᒧᑦ 

ᐸᕐᓇᐅᑎ, ᐊᐅᓚᒃᓯᓂᕐᒧᑦ ᐸᕐᓇᐅᑎ, ᐊᓯᖏᓪᓗ) 
ᐃᓚᖓ 2 - ᖃᓄᖅ ᐱᕙᓪᓕᐊᑎᒃᓯᒍᓐᓇᕐᓂᖅ 
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᕐᒥ 
ᐃᓱᒪᒋᔭᐅᓯᒪᔪᖏᓐᓂᒃ ᐊᔪᕿᖅᑑᒡᔨᓕᖅᑐᓂᓪᓗ 
ᖃᓄᖅ ᐊᑐᕆᐊᕈᓐᓇᕐᒪᖔᒍ.

ᓇᐃᓈᕆᐊᕐᓗᒍ, ᑖᓐᓇ ᒪᓕᒐᒃᓴᐅᔪᖅ 
ᓇᓗᓇᐃᔭᐅᔪᖅ ᒪᑯᓂᖓ:

• ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᐅᑉ 
ᐃᓱᒪᒋᔭᐅᒍᑎᖏᑦ ᑕᐃᒎᓯᓪᓗᐊᑕᖏᓪᓗ.

• ᓲᖅ ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ 
ᐃᑲᔪᕐᓂᖃᕐᒪᖔᑦ.

• ᖃᓄᖅ ᐱᓕᕆᐊᖃᕈᓐᓇᕐᒪᖔᖅᐱᑦ 
ᓴᖅᑭᖅᑎᕆᓂᕐᒥ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᒥ.

• ᐃᓗᓕᓪᓗᐊᑕᖏᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᖅ

• ᑭᒃᑯᑦ ᐃᓚᐅᔭᕆᐊᖃᖅᐸᑦ - ᖃᖓᐅᓕᕈᓂᓪᓗ.
• ᖃᓄᖅ ᖃᐅᔨᓴᕈᓐᓇᕐᒪᖔᖅᐱᑦ 
ᐊᑐᒃᓯᐊᕋᓗᐊᕐᒪᖔᕐᓗ ᐸᕐᓇᐅᑎᐅᑉ 
ᐊᑐᓕᖅᑎᑕᐅᓂᖓᓂᒃ. 

ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᖅ
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᐅᑉ 
ᑐᙵᕕᖏᑦ

ᓱᓇᐅᕙ ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ?
ᓄᓇᓕᓐᓂ ᖃᓄᖅᑑᕐᓂᒃᑯᑦ ᐸᕐᓇᐅᑎ 
“ᐊᖏᔫᑎᒋᐊᕐᓗᒍ ᑕᑯᓐᓇᙳᐊᒐᖅ” ᐸᕐᓇᐅᑎ 
ᑲᑎᒪᔩᑦ ᐊᑐᕐᓂᐊᖅᑕᖓᑦ ᓇᓗᓇᐃᖅᓯᒍᑎᒋᓪᓗᒍ 
ᓱᓇᐃᑦ ᐱᒻᒪᕆᐅᒻᒪᖔᒃᑕ ᓇᒧᙳᖓᕈᒪᒻᒪᖔᒃᑕᓗ. 
ᑐᑭᑖᕆᐊᖃᖅᑐᖃᓕᕋᒥ ᑮᓇᐅᔭᐃᓪᓗ 
ᐊᑐᖅᑐᒃᓴᓕᐊᖑᓕᕈᑎᒃ, ᖃᓄᖅᑑᕐᓂᒃᑯᑦ ᐸᕐᓇᐅᑎ 
ᐃᑲᔪᕐᓂᖃᖅᐸᒃᑐᖅ ᑕᑯᓐᓇᕆᐊᖅᑎᒃᓯᓪᓗᓂ 
ᓄᓇᓕᐅᑉ ᐊᑯᓂᐅᑎᒋᔪᒥᒃ ᑎᑭᐅᑎᒍᒪᔭᖏᓐᓄᑦ.

ᓄᓇᓕᓐᓂ ᒐᕙᒪᕋᓛᑦ ᑐᑭᑖᕈᑎᖃᕆᐊᖃᖅᐸᒃᑐᑦ 
ᐊᒥᓱᒻᒪᕆᓐᓂᒃ, ᐱᑕᖃᙱᒃᑎᓪᓗᒍᓪᓗ 



3

ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ ᐃᓚᐅᖃᑕᐅᔪᒧᑦ ᒪᓕᒃᑕᐅᔪᒃᓴᖅ

ᑕᐅᒎᓯᕐᓄᑦ ᐅᓕᕐᓇᐃᖅᓯᒍᑏᑦ

 ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ ᑕᐃᒎᓯᖃᓪᓗᐊᖅᑐᖅ ᐊᓯᖏᓐᓅᖓᙱᒻᒪᕆᒃᑐᓂ. ᑕᒡᕙᐅᑯᐊ ᐃᓚᖏᑦ 
ᑕᐅᒎᓰᑦ ᑕᑯᓂᐊᖅᑕᑎᑦ ᑕᒡᕙᓂ ᑎᑎᖅᑲᕐᒥ.
ᐊᕙᑎᖓᓂᒃ ᕿᒥᕐᕈᒋᐊᕐᓂᖅ: ᕿᒥᕐᕈᒋᐊᕐᓂᖅ ᓱᓇᓪᓗᐊᑕᐃᑦ ᓯᓚᑎᖏᓐᓃᖔᖅᑐᑦ ᐊᒃᑐᐃᓂᖃᖅᑐᑎᑦ 
ᐊᐅᓚᓂᖓᑕ ᑎᒥᐅᔫᑉ.

ᑎᑭᐅᑎᔭᐅᒐᓱᒃᑐᖅ: ᐱᓕᕆᐊᖑᒌᕐᓂᐅᒐᓱᖅᑐᖅ ᐅᖃᐅᓯᐅᔪᑦ ᐊᑐᐊᒐᕐᓂᒃ ᐊᑐᕐᓂᐊᓂᕋᐅᑎᓪᓘᓐᓃᑦ 
ᐃᓗᓕᖃᖅᑐᓂ ᑕᑯᓐᓇᒐᐅᔪᒥᒃ.

ᑐᕌᒐᕆᔭᖅ: ᐅᖃᐅᓯᖃᕐᓂᖅ ᓇᓗᓇᐃᖅᓯᒪᔪᓂᒃ ᑎᒥᐅᔫᑉ ᐱᒡᔪᑎᖓᓂᒃ.  ᓇᓗᓇᐃᖅᓯᔪᖅ ᑎᒥᐅᔫᑉ 
ᑎᑭᐅᑎᒐᓱᒃᑕᖓᖕᓂ ᑭᒃᑯᖕᓄᓪᓗ ᑐᕌᖓᓂᖃᕐᒪᖔᒃᑕ. ᐅᖃᐅᓯᖃᕈᑎᐅᔪᖅ ᐱᔨᒃᓯᖅᑕᒃᓯᖕᓄᑦ (ᓄᓇᖃᖅᑐᓂᒃ 
ᐱᔨᒃᓯᕋᖅᑕᐅᔪᓂᒃ) ᑎᒍᒥᐊᖅᑎᐅᖃᑕᐅᔪᓪᓗ ᐊᓯᖏᑦ (ᐱᒐᓱᐊᕐᓂᖃᖃᑕᐅᔪᑦ) ᓲᖅ ᓄᓇᓕᒃᓯᖕᓂ ᒐᕙᒪᕋᓛᖅ 
ᐱᑕᖃᕆᐊᖓᖕᓂ, ᖃᓄᖅ ᐱᕚᓪᓕᕈᑎᒋᒍᓐᓇᕐᒪᖔᒡᔪᒃ ᐊᒃᑐᖅᑕᐅᒍᑎᒋᒍᓐᓇᕐᒪᖔᒃᑕᓪᓘᓐᓃᑦ. 

ᑎᒥᐅᔪᖅ: ᓄᓇᓕᖕᓂ ᒐᕙᒪᒑᓛᖅ ᐅᒡᕚᓘᓐᓃᑦ ᐊᐅᓚᒃᓯᓂᕐᒧᑦ ᐃᓚᖓ (ᐊᕕᒃᑐᖅᓯᒪᔪᖏᑕ, ᐱᓕᕆᐊᒃᓴᖅ, 
ᐃᓗᓕᖓ) ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ ᐊᒃᑐᐊᓂᖃᕐᕕᐅᓪᓗᓂ.

ᐱᓕᕆᓂᕐᒧᑦ ᖃᐅᔨᓴᕈᑎᒃᓴᐃᑦ: ᓴᓇᕐᕈᑦ ᐸᕐᓇᐅᑎᓕᐅᕐᓂᕐᒥ ᖃᐅᔨᓴᕈᑎᐅᕙᒃᑐᖅ ᐱᓕᕆᐊᖑᒋᐊᓖᑦ 
ᖃᓄᐃᓕᖓᖕᒪᖔᒃᑕ ᖃᓄᑎᒋᓪᓗ ᑎᑭᐅᑎᓂᖃᕐᓂᖏᓐᓂᒃ.

ᑎᒍᒥᐊᖅᑎᐅᖃᑕᐅᔪᑦ: ᑎᒥᐅᔪᑦ, ᑲᑎᒃᑕᖅᑐᑦ ᐃᒻᒥᒃᑰᖅᑐᓪᓘᓐᓃᑦ ᐃᓚᐅᖃᑕᐅᔪᑦ 
ᑮᓇᐅᔭᖃᖅᑎᒃᓯᓂᒃᑯᓪᓘᓐᓃᑦ ᓂᕆᐅᒋᔭᖃᖅᑐᓪᓗ ᐱᓕᕆᐊᖑᒋᐊᖃᖅᑐᓂᒃ ᑲᒪᒋᔭᐅᒋᐊᓕᖕᓄᑦ ᑎᒥᐅᔪᒧᑦ. 
ᑎᒍᒥᐊᖅᑎᐅᖃᑕᐅᔪᑦ ᐊᑐᖅᑎᐅᒃᓴᐃᖕᓇᙱᒃᑐᑦ ᐱᔨᒃᓯᕋᕐᕕᐅᒋᐊᑐᓇᑎᓪᓗ ᐱᓕᕆᐊᖑᔪᒧᑦ.  ᐱᔨᒃᓯᒃᑕᐅᔪᑦ 
ᐃᓚᒋᔭᐅᔪᑦ ᑎᒍᒥᐊᖅᑎᐅᖃᑕᐅᔪᓄᑦ. 

ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ: ᑲᔪᓯᕙᓪᓕᐊᖏᖕᓇᖅᑐᖅ, ᐊᑦᑐᐊᖃᑎᒌᒃᑐᓂ ᐊᐅᓚᓂᐅᔪᖅ 
ᓯᕗᒧᐊᒃᐸᓪᓕᐊᒋᐊᕐᓂᕐᒥᒃ ᐊᑐᕆᐊᕐᓂᐅᔪᖅ ᑎᒥᐅᔫᑉ ᑎᑭᐅᑎᒐᓱᒃᑕᖏᓐᓄᑦ ᑐᕌᒐᕆᔭᖏᓐᓄᓪᓗ. 

ᖃᓄᖅᑑᕐᓂᒃᑯᑦ ᐸᕐᓇᐅᑎ: ᐱᓕᕆᐊᖑᒋᐊᓕᑦ ᐱᔭᕇᖅᑕᐅᒋᐊᖃᕐᓂᖏᓐᓄᑦ ᐊᑐᐊᒐᖅ ᐃᓗᓕᖃᖅᑐᓂ 
ᑎᑭᐅᑎᔭᐅᒐᓱᒃᑐᓂᒃ, ᑐᕌᒐᕆᔭᐅᔪᓂᒃ ᖃᓄᖅᑑᕐᓂᒃᑯᓪᓗ ᑎᑭᐅᑎᒍᓐᓇᕐᓗᒍ ᑕᑯᓐᓇᙳᐊᒐᐅᔪᖅ.

ᖃᓄᖅᑑᕐᓂᖅ: ᐊᓪᓗᕆᐊᕈᑎᓪᓗᐊᑕᐅᔪᑦ (ᑎᑭᐅᑎᒐᒃᓴᐅᔪᑦ) ᑎᑭᐅᑎᒍᓐᓇᖁᓪᓗᒍ ᑕᑯᓐᓇᒐᐅᔪᖅ. 
ᓴᙱᓂᖏᑦ ᓴᙲᓐᓂᖏᑦ ᐱᕕᒃᓴᖏᑦ ᐅᓗᕆᐊᓇᖅᑐᖏᓪᓗ ᖃᐅᔨᓴᖅᑕᐅᓂᖓ: ᓇᐃᓪᓕᒋᐊᖅᓯᒪᔪᖅ 
ᑎᑎᕋᐅᓯᖅ ᑎᒥᐅᑉ ᓴᙱᓂᖏᓐᓂᒃ, ᓴᙲᓐᓂᖏᓐᓂᒃ, ᐱᕕᒃᓴᖏᓐᓂᒃ ᐅᓗᕆᐊᓇᖅᑐᖏᒦᓐᓂᖏᓐᓂᓪᓗ 
ᖃᐅᔨᓴᕈᑎ. ᐃᓚᒋᔭᐅᓪᓗᓂ ᐃᓗᓕᖏᓐᓂ/ᓯᓚᑎᖏᓐᓂᒃ ᕿᒥᕐᕈᒋᐊᕐᓂᕐᒥᒃ ᑎᒥᐅᑉ ᐊᐅᓚᓂᕆᕙᑦᑕᖓᑕ 
ᖃᐅᔨᓴᕈᑎᒋᓪᓗᒍ ᐃᓗᓕᖏᑦᑕ ᖃᓄᐃᑦᑑᓂᖏᓐᓂᒃ (ᓴᙱᓂᖏᑦ ᓴᙲᓐᓂᖏᓪᓗ) ᓯᓚᑖᓃᑦᑐᓄᓪᓗ 
ᐱᒡᔪᑕᐅᔪᑦ (ᐱᕕᒃᓴᖏᑦ ᐅᓗᓕᐊᓇᖅᑐᒦᓐᓂᖏᓪᓗ) ᐊᒃᑐᐃᓂᖃᕈᓐᓇᖅᑐᑦ ᑎᒥᐅᔪᒥᒃ. 

ᑕᐱᕇᓐᓂᖅ: ᑲᒃᓯᑐᐃᓐᓇᐃᑦ ᐃᓄᐃᑦ ᐱᓕᕆᖃᑎᒌᒃᑐᑦ ᑐᕌᒐᖃᖅᑐᑎᑦ ᑎᑭᐅᑎᔪᒪᔭᒥᓐᓂ ᑐᕌᒐᒥᓐᓂᓪᓗ. 
ᑕᐱᕇᒃᑐᑦ ᐊᐅᓚᓂᖃᖅᐸᒃᑐᑦ ᓇᓗᓇᐃᔭᖅᓯᒪᓂᖅᓴᓂᒃ ᐱᓕᕆᐊᖃᖅᑐᑎᑦ ᒪᑯᓂᖓᓗ ᐃᓗᓕᖃᕋᔪᒃᑐᑎᑦ:

•  ᑖᒃᓱᒥᖓᒃᓴᐃᓐᓇᖅ ᐱᓕᕆᐊᖃᒻᒪᕆᒃᑐᑎᑦ ᐊᒡᔨᒌᒥᒃ ᐱᒡᔪᑎᖃᖅᑐᑎᑦ.
•  ᓇᓗᓇᐃᖅᓯᒪᔪᓯᒃ ᐱᒡᔪᑎᖃᖅᑐᑎᑦ, ᑎᑭᐅᑎᒐᓱᐊᒐᖃᖅᑐᑎᑦ ᑐᕌᒐᖃᖅᑐᑎᓪᓗ.
•  ᐊᐅᓚᓂᖃᖅᐸᒃᑐᑦ ᒪᓕᒐᖅᑐᑎᑦ ᓲᕐᓗ ᐱᒃᓯᐊᖃᑎᒌᖕᓂᖅ ᐃᓅᖃᑎᓐᓂᒃ ᐃᓱᒪᒋᔭᖏᓐᓂᓪᓗ. 
•  ᑐᓂᓯᒍᓐᓇᕐᓗᑎᑦ ᐅᖃᐅᔾᔨᒋᐊᕈᓐᓇᖅᑐᓂᓗ ᐋᖅᑭᒋᐊᕈᑎᒃᓴᒃᓯᐊᕙᖕᓂᒃ.
•  ᐱᓕᕆᐊᖃᒻᒪᕆᒃᑐᑎᑦ ᐱᓕᕆᖃᑎᒌᓐᓂᕐᒥᒃ ᐊᑐᖅᑐᑎᑦ ᑲᑎᒃᓯᒪᔪᑦ ᐊᑐᐊᒐᖏᓐᓂᒃ ᐱᒡᔪᓯᖏᓐᓂᓪᓗ.

ᑕᑯᓐᓇᙳᐊᖅᑕᖅ: ᑕᑯᓐᓇᒐᖅ ᓴᖅᑭᖅᑎᑕᐃᑦ ᐅᓪᓗᒥ ᖃᓄᐃᑦᑑᖁᔨᓂᕐᓂ ᓄᓇᓕᒃᓯ ᓯᕗᓂᒃᓴᖓᓂᒃ.

ᓄᓇᓕᐅᑉ ᖃᓄᖅᑑᕐᓂᒃᑯᑦ ᐸᕐᓇᐅᑎᖓ, ᑲᑎᒪᔩᑦ 
ᐊᐱᖅᓱᓕᕈᓐᓇᖅᑐᑦ ᓯᕗᒡᓕᐅᑎᑕᐅᒐᓱᒃᑐᓂᒃ 
ᑕᐃᒪᙵᓕᒫᖅ ᑐᑭᑖᕆᐊᖃᓕᕌᖓᒥᒃ. 
ᑐᑭᑖᕈᑕᐅᔪᖃᖃᑦᑕᖅᑎᓪᓗᒍ ᑕᑯᓐᓇᒐᖃᕋᑎᒃ 
ᐊᑯᓂᐅᑎᒋᔪᒥᒃ, ᐱᔭᕆᐊᑭᒃᑐᑯᓗᒃ ᓴᕿᒋᐊᖅ 
ᑐᕌᒐᕆᔭᐅᔪᒥᒃ.

ᐃᓱᒪᒋᔭᐅᒃᓯᐊᖅᓯᒪᔪᖅ ᖃᓄᖅᑑᕐᓂᒃᑯᑦ ᐸᕐᓇᐅᑎ 
ᑭᐅᒡᔪᑎᖃᖅᐸᒃᑐᖅ ᐱᖓᓲᓕᖅᑲᖓᔪᓂᒃ 
ᐊᐱᖅᑯᑎᐅᔪᓂᒃ.

ᓇᒦᓕᖅᐱᑕ ᒫᓐᓇ? ᑭᐅᒍᑎᒋᓗᒍ ᑖᓐᓇ 
ᐊᐱᖅᑯᑦ, ᕿᒥᕐᕈᒋᐊᒃᑲᓐᓂᕆᐊᖃᕐᓂᐊᖅᑐᑎᑦ 
ᒫᓐᓇ ᖃᓄᐃᓕᖓᓂᓯᓐᓂᒃ 
ᑐᑭᓯᓇᖅᑎᒋᐊᕐᓗᒍᓪᓗ ᑎᒥᐅᑉ ᐱᒡᔪᑎᖓ, 
ᑕᑯᓐᓇᒐᖓ, ᐱᓐᓇᕆᔭᖏᓪᓗ.

ᓇᒧᙵᐅᓕᖅᐱᑕ? ᑖᓐᓇ ᐊᐱᖅᑯᑦ 
ᓇᓗᓇᐃᖅᓯᒋᐊᖃᕐᓇᖅᑐᖅ 
ᓯᕗᒧᐊᒍᑎᒋᒍᖕᓇᖅᑕᓐᓂᒃ ᐋᖅᑭᒃᑎᒋᐊᕐᓗᒍ 
ᑕᑯᖕᓇᒐᕆᔭᐃᑦ ᓯᕗᓂᒃᓴᒧᑦ.

ᖃᓄᖅ ᑕᐃᑯᖓ ᑎᑭᐅᑎᓂᐊᖅᐱᑕ? 
ᑖᓐᓇ ᐊᐱᖅᑯᑦ ᐋᖅᑭᒋᐊᕆᐊᕐᓇᖅᑐᖅ 
ᐊᖅᑯᓯᐅᕐᓂᒃᑯᑦ ᓯᕗᓂᓴᒧᑦ, ᑲᓲᑎᑎᒃᓯᓪᓗᓂ 
ᓇᒦᓐᓂᕐᓂᒃ ᓇᒧᙵᐅᓂᕐᓄᓪᓗ.  
ᑕᐃᒪᐃᒋᐊᕐᓗᓂ, ᐋᖅᑭᒋᐊᖃᕐᓂᐊᖅᑕᑎᑦ 
ᖃᓄᖅᑑᕐᓂᒃᑯᑦ ᑐᕌᒐᓯ, ᑎᑭᐅᑎᒍᒪᔭᓯ, 
ᖃᓄᐃᓕᐅᕆᐊᕈᑕᐅᒋᐊᓖᑦ, ᓇᓗᓇᐃᔭᕐᓗᒋᓪᓗ 
ᖃᓄᖅ ᐱᓕᕆᐊᕆᓂᐊᕐᒪᖔᖅᐱᒋᑦ ᐸᕐᓇᐅᑏᑦ.

ᓇᐃᓈᕐᓗᒍ, ᖃᓄᖅᑑᕐᓂᒃᑯᑦ ᐸᕐᓇᐅᑎ:
• ᓴᖅᑭᔮᖅᑎᒃᓯᕙᒃᑐᖅ ᓱᓇᐃᑦ ᐱᒻᒪᕆᐅᒻᒪᖔᑕ 
ᑲᑎᒪᔨᓄᑦ ᓄᓇᓕᒻᒧᓪᓗ.

• ᑎᒃᑯᐊᖅᓯᕙᒃᑐᖅ ᑲᑎᒪᔨᓂᒃ 
ᓇᒧᙵᐅᔭᕆᐊᖃᕐᓂᖏᓐᓂᒃ, ᓱᓇᓂᒃ 
ᐱᓕᕆᐊᖃᕐᒪᖔᒃᑕ, ᓲᖅ ᑲᒪᒋᒻᒪᖔᒡᔪᒃᓗ.

ᓄᓇᓕᐅᑉ 

ᖃᓄᖅᑑᕐᓂᒃᑯᑦ ᐸᕐᓇᐅᑎᖓ

ᐱ
ᖁ
ᑎ
ᕐᔪ
ᐊ
ᑦ 
ᐊ
ᐅ
ᓚ
ᑕᐅ

ᓂ
ᖏ

ᓐᓄ
ᑦ 

ᐸ
ᕐᓇ

ᐅ
ᑎ
ᓕ
ᐅ
ᕐᓂ

ᖅ

ᑮᓇ
ᐅ
ᔭᓕ

ᕆ
ᓂ
ᕐᒧ
ᑦ 

ᐸ
ᕐᓇ

ᐅ
ᑎ
ᓕ
ᐅ
ᕐᓂ

ᖅ

ᓄ
ᓇ
ᓕ
ᐅ
ᕐ 
ᓄ
ᓇ
ᒥᒃ

 ᐊ
ᑐᕐ

ᓂ
ᐊ
ᓂ
ᖓ

ᑕ 
ᐸ
ᕐᓇ

ᐅ
ᑎ
ᓕ
ᐅ
ᕐᓂ

ᖅ

ᑐᐊ
ᕕ
ᕐᓇ

ᖅ
ᑐᒥ

 ᑭ
ᐅ
ᒡᔪ
ᑎ
ᒃᓴ
ᓄ
ᑦ 

ᐸ
ᕐᓇ

ᐅ
ᑎ
ᓕ
ᐅ
ᕐᓂ

ᖅ

ᓱᐃ
ᓛ
ᕿ
ᓂ
ᕐᒧ
ᑦ 
ᐸ
ᕐᓇ

ᐅ
ᑎ
ᓕ
ᐅ
ᕐᓂ

ᖅ

ᖃ
ᐅ
ᒻᒪ
ᖅ
ᑯᑎ

ᓕ
ᕆ
ᓂ
ᕐᒧ
ᑦ 

ᐸ
ᕐᓇ

ᐅ
ᑎ
ᓕ
ᐅ
ᕐᓂ

ᖅ

ᑮᓇ
ᐅ
ᔭᓄ

ᑦ 
ᐸ
ᕐᓇ

ᐅ
ᑎ
ᓕ
ᐅ
ᕐᓂ

ᖅ

ᐃ
ᖅ
ᑲᓇ

ᐃ
ᔭᖅ

ᑐᓕ
ᕆ
ᓂ
ᕐᒧ

ᐸ
ᕐᓇ

ᐅ
ᑎ
ᓕ
ᐅ
ᕐᓂ

ᖅ

ᓇᒦᓕᖅᐱᑕ ᒫᓐᓇ? ᓇᒧᙵᐅᓕᖅᐱᑕ? ᖃᓄᖅ ᑕᐃᑯᖓ 
ᑎᑭᐅᑎᓂᐊᖅᐱᑕ?

• ᐃᑲᔪᕐᓂᖃᖅᐸᒃᑐᖅ ᑲᑎᒪᔨᐅᔪᓂᒃ 
ᑕᐱᕇᒃᑎᒃᓯᒋᐊᖅᑐᓂ ᑖᒃᓱᒥᖓᒃᓴᐃᓐᓇᖅ 
ᐱᒡᔪᑎᖃᕆᐊᖅᑐᑎᑦ ᐊᑕᐅᓯᐅᖃᑎᒌᒃᑐᒥᓪᓗ 
ᓂᐱᖃᕆᐊᖅᑐᑎᑦ.

• ᐅᖃᐅᓯᖃᖅᐸᒃᑐᖅ ᑲᑎᒪᔩᑦ 
ᐊᑯᓂᐅᑎᒋᔪᒥᒃ ᐱᒡᔪᑎᒋᒐᓱᒃᑕᖏᓐᓂᒃ 
ᐅᐸᓗᖓᐃᔭᐃᕙᒃᑐᓂᓪᓗ ᓄᓇᖃᖅᑐᓂᒃ 
ᑎᒥᐅᔪᓂᓪᓗ ᐱᓕᕆᐊᕆᒋᐊᓕᖏᓐᓂᒃ 
ᑲᒪᒋᔭᖃᕐᓗᓂ.

ᐸᕐᓇᓐᓂᖅ: ᐅᓕᕐᓇᐃᖅᓯᒍᑦ
ᑐᑭᑖᕈᑎᖃᕐᓂᖅ ᖃᓄᖅ ᐊᑐᖅᑕᐅᔪᒃᓴᐃᑦ 
ᑎᒥᐅᔪᒧᑦ, ᒫᓐᓇᑲᐅᑎᒋᐅᙱᒃᑐᑦ, 
ᑎᑭᐅᑎᒍᑎᒋᓪᓗᒋᑦ ᑎᑭᐅᑎᒍᒪᔭᖏᓐᓄᑦ ᑎᒥᐅᔫᑉ.

ᓄᓇᓕᐅᑉ ᖃᓄᖅᑑᕐᓂᒃᑯᑦ ᐸᕐᓇᐅᑏᑦ 
ᐊᑐᓕᖅᑎᑕᐅᕙᒃᑐᑦ ᖃᓄᐃᓕᐅᕆᐊᕐᓂᒃᑯᑦ 
ᑎᑭᐅᑎᔭᐅᓂᐊᖅᑐᓂᒃ, ᐃᒪᐃᒐᔪᒃᑐᓂᓪᓗ, 
ᐊᑐᓕᖅᑎᑕᐅᕙᓪᓕᐊᓪᓗᑎᑦ ᐊᓯᖏᑦ 
ᐸᕐᓇᐅᑎᐅᓯᒪᔪᑦ. ᑕᒪᓐᓇ ᐱᒡᔪᑎᒋᓪᓗᒍ, 
ᓄᓇᓕᓐᓂ ᖃᓄᖅᑑᕐᓂᒃᑯᑦ ᐸᕐᓇᐅᑎ 
ᐃᓱᒪᒋᔭᐅᒍᓐᓇᖅᑐᖅ ᐊᑐᓂ ᐊᑕᖏᖅᑐᒍ 
ᐸᕐᓇᐅᑎᐅᒋᐊᖓ.  

ᑎᑎᖅᑐᖅᑕᐅᕙᓪᓕᐊᒐᑦ: ᓲᖅ 
ᐸᕐᓇᒋᐊᖃᖅᐸ?

ᑐᑭᑖᖃᑎᒌᖁᓪᓗᒋᑦ ᑖᒃᓱᒥᖓᒃᓴᐃᓐᓴᖅ ᓯᕗᒧᐊᒍᑎᒃᓴᓂᒃ.
ᓇᓪᓕᐊᓐᓂᑐᐃᓐᓇᖅ ᓄᓇᓕᓐᓂ, ᐊᒥᓱᓂᒃ ᐃᓱᒪᒋᔭᖃᖅᑐᑦ 
ᓇᒧᙵᐅᔭᕆᐊᖃᕐᓂᖓᑕ ᓄᓇᓕᐅᑉ. ᐸᕐᓇᐅᑎᓕᐅᕐᓂᖅ 
ᐊᑐᖅᑕᐅᕙᒃᑐᖅ ᑕᑯᓐᓇᒐᖃᕆᐊᖅᑐᑎᑦ ᓯᕗᓂᒃᓴᒥ 
ᑐᑭᑖᕈᑕᐅᕙᒃᑐᓂᓪᓗ ᐊᖏᖃᑎᒌᓐᓂᒃᑯᑦ ᑲᑎᒪᔩᑦ 
ᑲᒪᒋᒋᐊᖃᖅᑕᖏᓐᓂᒃ ᑲᒪᒋᒋᐊᖃᙱᒃᑕᖏᓐᓂᓪᓗ.  

ᐅᖃᐅᓯᖃᕈᑎᒋᓪᓗᒍ ᐊᑕᐅᓯᐅᖃᑎᒌᒃᑐᒥᒃ ᑐᑭᑖᕐᓂᕐᒧᑦ.
ᐸᕐᓇᐅᑎ - ᑐᑭᑖᖃᑎᒌᓐᓂᒃᑯᓪᓗ ᐊᑐᖅᑕᐅᓂᖓ 
ᓴᖅᑭᖅᑎᑕᐅᓪᓗᓂ - ᐃᑲᔪᕐᓂᖃᖅᑐᖅ ᓄᓇᓕᒻᒥᒃ, 
ᑮᓇᐅᔭᖃᖅᑎᒃᓯᔨᐅᔪᓂᒃ, ᒐᕙᒪᐃᑦ ᐱᓕᕆᕕᖏᓐᓂᒃ, 
ᐊᓯᖏᓐᓂᓪᓗ ᑎᒥᐅᔪᓂᒃ ᑐᑭᓯᒪᖁᓪᓗᒋᑦ 
ᓇᒧᙵᐅᕙᓪᓕᐊᓂᕐᓂᒃ.

ᑐᑭᑖᕈᑎᒋᓪᓗᒍ ᓱᓇᐃᑦ ᐊᐅᓚᓂᖃᒃᓯᐊᕐᒪᖔᒃᑕ ᓱᓇᐃᓪᓗ 
ᐊᐅᓚᓂᖃᒃᓯᐊᙱᖕᒪᖔᒃᑕ.
ᐸᕐᓇᐅᑎᖃᙱᓪᓗᓂ, ᓇᓗᓇᐃᕈᓐᓇᕐᓇᙱᒃᑐᖅ 
ᑎᑭᐅᑎᓕᕋᓗᐊᕐᒪᖔᖅᐱᑦ ᐱᒻᒪᕆᐅᔪᓂᒃ ᑐᕌᒐᕆᔭᐅᔪᓂᒃ. 
ᐸᕐᓇᐅᑎᖃᖅᑐᓂ, ᓇᓗᓇᐃᕈᓐᓇᕐᓇᖅᑐᖅ 
ᓱᓇᐃᑦ ᐊᐅᓚᓂᖃᒃᓯᐊᕐᒪᖔᒃᑕ, ᓱᓇᐃᑦ 
ᐊᐅᓚᓂᖃᒃᓯᐊᓚᐅᙱᖕᒪᖔᒃᑕ, ᓱᓇᐃᓪᓗ 
ᐋᖅᑭᒋᐊᕆᐊᖃᕐᒪᖔᒃᑕ ᓯᕗᒧᐊᒋᐊᕐᓗᓂ.

ᒥᒃᖠᒋᐊᕐᓗᒍ ᓇᖕᒥᓂᕐᓅᖓᔪᑦ ᑎᒥᖁᑎᒨᖓᔪᓪᓗ 
ᐊᒃᓱᕈᕐᓇᕈᓐᓇᖅᑐᑦ.
ᑐᑭᓯᓇᒃᓯᐊᙱᒃᑐᒥᒃ ᑐᕌᒐᖃᖅᑐᓂ, 
ᑐᑭᑖᕆᐊᖃᖃᒃᑕᕐᓂᐊᖅᑐᑎᑦ ᐱᓇᐃᓗᒃᓯᕐᓂᑕᒫᑦ 
ᑕᑯᓐᓇᒐᖃᙱᓪᓗᑎᑦ ᑎᑭᐅᑎᔭᐅᒍᒪᔪᓂᒃ 
ᓯᕗᓪᓕᐅᒡᔭᐅᒍᒪᔪᓂᓪᓗ.  ᐊᒃᓱᕈᕐᓇᙱᓐᓂᖅᓴᐅᕗᖅ 
ᖃᐅᔨᒪᓪᓗᓂ ᓇᒧᙵᐅᒻᒪᖔᕐᒥ ᐊᒻᒪᓗ ᓲᖅ ᐱᒻᒪᖔᕐᒥ.  

ᓂᕆᐅᒋᔭᖃᕈᑎᒋᓪᓗᒍ ᐱᓇᐃᓗᒃᓯᕈᑕᐅᓂᐅᓴᑐᐃᓐᓇᖅᑐᓂᒃ
ᐸᕐᓇᐅᑎᓕᐅᕐᓂᖅ ᓂᕆᐅᒋᔭᖃᕋᓱᐊᕐᓂᐅᕙᒃᑐᖅ 
ᐊᑐᖅᑕᐅᓂᐅᓴᑐᐃᓐᓇᖅᑐᓂᒃ ᐱᓇᐃᓗᑕᐅᕙᒃᑐᓂᓪᓗ 
ᓯᕗᓂᐊᒍᑦ ᐊᑐᓚᐅᙱᓐᓂᖏᓐᓂ 
ᐅᐸᓗᖓᐃᔭᕈᑎᒋᓯᒪᓪᓗᒋᓪᓗ ᑲᒪᒋᓂᐊᕆᐊᖅ.  

ᐊᑐᒃᓯᐊᕈᓐᓇᕐᓂᖅᐸᐅᖁᓪᓗᑎᑦ ᐊᑐᒐᒃᓴᕆᔭᖕᓂᒃ.
ᐸᕐᓇᐅᑎᓕᐅᕐᓂᖅ ᐊᑐᖅᑎᒃᓯᒍᓐᓇᖅᑐᖅ ᐱᐅᓂᖅᐹᒃᑯᑦ 
ᐊᑐᒐᒃᓴᕆᔭᓐᓂᒃ ᐊᒥᒐᐃᓐᓇᖅᑐᓂᒃ - ᐅᓪᓘᑉ ᐃᓗᐊᓂ 
ᐱᕕᒃᓴᖃᕐᓂᖅ, ᑮᓇᐅᔭᐃᑦ, ᐃᓄᐃᓪᓗ.

ᓯᑕᒪᐅᓕᖅᑲᖓᔪᑦ ᑯᒃᓯᓐᓂᕇᒃᑐᑦ 
ᐸᕐᓇᐅᑎᓕᐅᕐᓂᕐᒥ
ᐅᖃᐅᓯᐅᖅᑲᐅᑎᓪᓗᒍ 
ᓯᕗᓂᐊᒍᑦ, ᖃᓄᖅᑑᕐᓂᒃᑯᑦ 
ᐸᕐᓇᐅᑎ ᐃᓗᓕᖏᓐᓂᒃ, 
ᑐᕌᒐᖃᕐᓂᖅᓴᓂᒃ ᐸᕐᓇᐅᑎᓂᒃ 
ᓄᓇᓖᑦ ᐸᕐᓇᒋᐊᖃᖅᐸᒃᑕᖏᓐᓄᑦ. 
ᑭᓯᐊᓂᓕ, ᖃᓄᖅᑑᕐᓂᒃᑯᑦ 
ᐸᕐᓇᐅᑎ ᑐᑭᒧᐊᒃᑎᑕᐅᔪᖅ 
ᖁᒃᓯᓐᓂᖅᓴᓃᒃᑐᓄᑦ 
ᐅᖃᐅᓯᐅᓯᒪᔪᓄᑦ ᐃᓗᓕᖃᖅᑐᓂᒃ 
ᓄᓇᓕᐅᑉ ᑕᐅᑐᒐᖓᓂᒃ, 
ᐱᒡᔪᑎᖓᓂᒃ ᐱᓐᓇᕆᔭᖏᓐᓂᓪᓗ. 
ᑕᐃᒪᐃᒻᒪᑦ, ᓄᓇᓕᓐᓂ 
ᐸᕐᓇᐅᑎᓕᐅᕐᓂᖅ 
ᐊᐅᓚᓂᖃᖅᐸᒃᑐᖅ 
ᓯᑕᒪᐅᓕᖅᑲᖓᔪᓂᒃ 
ᐊᒡᔨᒌᙱᒃᑐᓂᒃ “ᖁᒃᓯᓐᓂᕇᑦᑐᓂ”:

ᐅᖃᐅᓯᐅᓯᒪᔪᑦ ᑕᐅᑯᒐᐅᔪᑦ, 
ᐱᒡᔪᑎᐅᔪᑦ, ᐱᓐᓇᕆᔭᐅᔪᓪᓗ 
ᐊᑐᐊᒐᖃᑎᒃᓯᕙᒃᑐᑦ ᒪᑯᑎᒎᓇ:

• ᑕᑯᓐᓇᙳᐊᖅᑎᒃᓯᓪᓗᓂ 
ᐊᒡᔨᖁᑎᑎᑐᑦ ᓯᕗᓂᒃᓴᒥ 
ᓄᓇᓕᐅᑉ ᑎᑭᐅᑎᔪᒪᔭᖏᓐᓂᒃ.

• ᐅᖃᐅᓯᖃᕈᑎᐅᓪᓗᓂ 
ᐱᒡᔪᑎᓪᓚᕆᖓᓂᒃ ᑲᑎᒪᔩᑦ 
ᐱᓕᕆᐊᖏᒃᑕ ᖃᓄᕐᓗ 
ᑎᑭᐅᑎᓇᓱᒻᒪᖔᒍ.

• ᑲᑎᖅᓱᖅᑕᐅᓪᓗᑎᑦ 
ᐃᓗᓕᓪᓚᕆᖓᒃᑕ 
ᐅᑉᐱᕆᔭᖏᓐᓂᒃ 
ᐊᑐᐊᒐᐅᓂᐊᕐᓗᓂ 
ᐱᓕᕆᐊᕆᔭᓕᒫᒃᓯᓐᓄᑦ - 
ᒫᓐᓇᒧᑦ ᓯᕗᓂᒃᓴᑎᓐᓄᓪᓗ.

ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᖅ 
ᐊᑯᓂᐅᑎᒋᔪᒥᒃ ᐸᕐᓇᐅᑎᓕᐅᕐᓂᖅ 
ᐃᒪᐃᑦᑐᓕᓐᓂ:

• ᑐᓂᓯᕙᒃᑐᖅ 
ᐃᓗᓕᖅᑯᖅᑐᔪᓂᒃ 

ᐱᓕᕆᐊᒃᓴᓄᑦ ᐸᕐᓇᐅᑎᓕᐅᕐᓂᖅ 
ᐸᕐᓇᐅᑎᓕᐅᕐᓂᐅᕗᖅ ᑎᑭᐅᑎᒍᓐᓇᖁᓪᓗᑎᑦ 
ᐱᓕᕆᐊᒃᓴᓪᓗᐊᑕᕐᓂᒃ. ᐃᒪᐃᒃᐳᖅ:

• ᓇᓗᓇᐃᔭᐃᕗᖅ ᖃᓄᓪᓚᒃᑖᖅ 
ᐃᓗᓕᖃᕐᓂᐊᕐᒪᖔᖅ ᐱᓕᕆᐊᒃᓴᖅ ᖃᓄᕐᓗ 
ᐱᐊᓂᒃᑕᐅᓂᐊᕐᒪᖔᖅ ᖃᐅᔨᓴᕈᑎᖃᕐᓗᓂᓗ 
ᐱᐊᓂᓕᒃᓯᐊᕋᓗᐊᕐᒪᖔᑦ.

• ᐃᓚᖃᕈᓐᓇᖅᑐᖅ ᐱᓕᕆᐊᒃᓴᓂᒃ 
ᑕᖅᑭᓂᒃ ᐅᓄᙱᒃᑐᓂᒃ ᐱᓕᕆᐊᒃᓴᐅᔪᒥ 
- ᐅᒡᕙᓘᓐᓃᑦ ᐊᕐᕌᒍᑦ ᖃᒃᓯᒐᓚᐃᑦ - 
ᐱᐊᓂᒃᑕᐅᒐᓱᖕᓂᖓᓂ, ᐱᒡᔪᑎᖃᕐᓗᓂ 
ᒪᑯᓂᖓ ᐊᖏᓂᖓᓂᒃ ᐱᔭᕆᐊᑐᓂᖓᓂᓪᓗ.   

ᑕᒡᕙᒪᓐᓇ ᖃᓄᖅ ᐋᖅᑭᒃᑐᐃᓐᓇᐅᓂᖓ.

ᑕᑯᓐᓇᙳᐊᖅᑕᐅᓂᖓ, ᐱᒡᔪᑎᖓ, ᐱᓐᓇᕆᔭᖏᓪᓗ

ᖃᓄᖅᑑᕐᓂᒃᑯᑦ ᐸᕐᓇᐅᑎ (5ᓄᑦ ᐊᕐᕌᒍᕐᓄᑦ)

ᐊᐅᓚᑕᐅᓂᖓᓄᑦ 
ᐸᕐᓇᐅᑎ
2022

ᐊᐅᓚᑕᐅᓂᖓᓄᑦ 
ᐸᕐᓇᐅᑎ
2023

ᐊᐅᓚᑕᐅᓂᖓᓄᑦ 
ᐸᕐᓇᐅᑎ
2024

ᐊᐅᓚᑕᐅᓂᖓᓄᑦ 
ᐸᕐᓇᐅᑎ
2025

ᐊᐅᓚᑕᐅᓂᖓᓄᑦ 
ᐸᕐᓇᐅᑎ
2026

ᐱᓕᕆᐊᒃᓴᖅ 
1

ᐱᓕᕆᐊᒃᓴᖅ 
2

ᐱᓕᕆᐊᒃᓴᖅ 
3

ᐱᓕᕆᐊᒃᓴᖅ 
1

ᐱᓕᕆᐊᒃᓴᖅ 
2

ᐱᓕᕆᐊᒃᓴᖅ 
3

ᐱᓕᕆᐊᒃᓴᖅ 
1

ᐱᓕᕆᐊᒃᓴᖅ 
2

ᐱᓕᕆᐊᒃᓴᖅ 
3

ᐱᓕᕆᐊᒃᓴᖅ 
1

ᐱᓕᕆᐊᒃᓴᖅ 
2

ᐱᓕᕆᐊᒃᓴᖅ 
3

ᐱᓕᕆᐊᒃᓴᖅ 
1

ᐱᓕᕆᐊᒃᓴᖅ 
2

ᐱᓕᕆᐊᒃᓴᖅ 
3

ᑎᑭᐅᑎᔭᐅᒐᓱᒃᑐᓂᒃ ᐊᒡᒋᖅᑐᓄᑦ ᐊᕐᕌᒍᕐᓄᑦ 
ᑕᓪᓕᒪᓄᑦ.

• ᑐᙳᕕᖃᖅᐸᒃᑐᖅ 
ᑐᑭᓯᒋᐊᕈᑎᒃᓴᒃᓯᐊᕙᐅᓂᖅᐸᐅᔪᓂᒃ ᓄᓇᓕᒃᓯ 
ᓯᓚᑎᖏᓐᓃᒃᑐᓄᑦ ᐃᓗᐊᓃᒃᑐᖏᓐᓄᓪᓗ 
ᐊᕙᑎᖓᓂᒃ.

• ᑐᓂᓯᕙᒃᑐᖅ ᐊᕐᕌᒍᑕᒫᖅᓯᐅᑎᓄᑦ, 
ᐊᐅᓚᒃᓯᓂᕐᒧᑦ ᐸᕐᓇᐅᑎᒥᒃ.

ᐊᐅᓚᒃᓯᓂᕐᒧᑦ ᐸᕐᓇᐅᑎᓕᐅᕐᓂᖅ ᐊᕐᕌᒍᑕᒫᑦ 
ᐸᕐᓇᐅᑎᓕᐅᕐᓂᖅ ᐃᒪᐃᒃᑐᓂᒃ:

• ᓇᓗᓇᐃᔭᐃᓯᒪᒃᓯᐊᖅᑐᖅ 
ᓴᖅᑭᒃᑎᕆᓂᐊᖅᑐᓂ ᑕᐃᒎᓯᕐᓂᒃ, 
ᐊᕐᕌᒍᕆᓂᐊᖅᑕᒃᑎᓐᓂ, ᓄᓇᓕᒃᓯ 
ᐊᐅᓚᒡᔭᒋᐊᕐᓂᕆᓂᐊᖅᑕᖓ ᑐᕌᖓᓗᓂ 
ᓯᕗᓂᒃᓴᒧᑦ ᓇᓗᓇᐃᖅᑕᐅᓯᒪᔪᓂ 
ᐊᑯᓂᐅᑎᒋᔪᒥ ᐸᕐᓇᐅᑎᖓᓐᓂ.

ᐃᓚᓕᐅᕆᖃᑕᐅᔪᑦ ᕼᐋᒻᒪᓚᒃᑯᑦ ᒐᕙᒪᕋᓛᓂ 
ᖃᓄᖅᑑᕐᓂᒃᑯᑦ ᐸᕐᓇᐅᑎᒥ
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᕐᒧᑦ 
ᐱᓕᕆᖃᑎᒌᒃᑐᑦ ᐃᓅᓂᕐᒧᑦ ᑐᙵᕕᐅᔪᖅ 
ᐸᕐᓇᐅᑎᓕᐅᕋᓱᖕᓂᖕᓄᑦ. ᐃᓚᐅᖃᑕᐅᔪᑦ 
ᐱᓕᕆᖃᑎᒌᒃᑐᓄᑦ ᐱᑕᖃᕋᔪᒃᑐᑦ:

• ᒪᐃᔭ: ᐸᕐᓇᐅᑎᓕᐅᕐᓂᕐᒧᑦ 
ᓯᕗᓕᖅᑎᐅᒐᔪᒃᑐᖅ.

• ᑲᑎᒻᒪᔩᑦ: ᑐᑭᑖᖅᑏᑦ ᑲᑎᒪᔨᕋᓛᓄᓪᓗ 
ᓯᕗᓕᖅᑎᐅᓪᓗᑎᑦ.

• ᐊᓪᓚᒡᕕᓕᕆᔨᒻᒪᕆᒃ: 
ᐅᖃᐅᒡᔨᒋᐊᖅᑎᓪᓗᐊᑕᖅ, ᑐᑭᒧᐊᒃᑎᒃᓯᔨ, 
ᑐᑭᓯᒋᐊᕐᕕᐅᒐᔪᑦᑐᖅ.

• ᑮᓇᐅᔭᓕᕆᔨᒻᒪᕆᒃ: 
ᐅᖃᐅᒡᔨᒋᐊᖅᑎᓪᓗᐊᑕᖅ ᐃᓗᐊᓃᒃᑐᓖᒫᓂ 
ᑮᓇᐅᔭᓕᕆᓂᕐᒨᖓᔪᓕᒫᓂᒃ.

• ᐊᕕᒃᑐᖅᓯᒪᔪᖏᖕᓂ ᓯᕗᓕᖅᑏᑦ: 
ᐅᖃᐅᒡᔨᒋᐊᖅᑎᓪᓗᐊᑕᐃᑦ ᐱᒡᔪᑎᖃᖅᑐᓂᒃ 
ᐱᓇᓱᐊᒐᓕᒫᕆᕙᒃᑕᖏᓐᓂ.

• ᐃᓚᐅᖃᑕᐅᑎᑕᐅᔪᑦ 
ᑎᒍᒥᐊᖅᑎᓪᓗᐊᑕᐅᖃᑕᐅᔪᑦ: ᐃᓄᐃᑦ 
ᓄᓇᓕᖕᓂ ᐊᒃᑐᖅᑕᐅᖃᑕᐅᑐᐃᓐᓇᕆᐊᓖᑦ 
ᖃᓄᖅᑑᕐᓂᒃᑯᑦ ᐸᕐᓇᐅᑎᒧᑦ.

ᐊᓯᖏᑦ ᕼᐋᒻᒪᓚᒃᑯᑦ ᒐᕙᒪᕋᓛᒃᑯᓐᓂ 
ᐃᖅᑲᓇᐃᔭᖅᑏᑦ ᐊᐱᕆᔭᐅᑐᐃᓐᓇᕆᐊᖃᕐᒥᔪᑦ 
ᐃᓚᐅᖁᔭᐅᓗᑎᑦ ᐸᕐᓇᐅᑎᓕᐅᕐᓂᒥ 
ᐃᓚᐅᑎᑕᐅᓪᓗᑎᑦ ᑐᕌᖓᓂᖃᖅᑐᒥᒃ 
“ᐱᓕᕆᖃᑎᒌᓐᓂᖃᖅᑐᓄᑦ”. ᐆᒃᑑᑎᒋᓗᒍ, 
ᐃᖅᑲᓇᐃᔭᖅᑎᐅᔪᑦ ᑮᓇᐅᔭᓕᕆᔨᒃᑯᑦ 
ᐊᕕᒃᑐᖅᓯᒪᕕᖓᓐᓂ ᐊᐱᕆᔭᐅᑐᐃᓐᓇᕆᐊᓖᑦ 
ᑮᓇᐅᔭᓕᕆᓂᕐᒨᖓᔪᓂᒃ ᑕᐃᔭᐅᑐᒋᐊᖃᖅᑐᓂ 
ᖃᓄᖅᑑᕐᓂᒃᑯᑦ ᐸᕐᓇᐅᑎᒥ.

ᑭᓇᐅᕙ ᕼᐋᒻᒪᓚᒃᑯᑦ ᒐᕙᒪᕋᓛᒃᑯᓐᓂ 
ᖃᓄᖅᑑᕐᓂᒃᑯᑦ ᐸᕐᓇᐅᑎᒥ 
ᑎᒍᒥᐊᖅᑎᐅᖃᑕᐅᔪᖅ? 
ᐃᓱᒪᒋᔭᐅᓂᖓ “ᑎᒍᒥᐊᖅᑎᐅᖃᑕᐅᔪᖅ” 
ᑐᑭᓯᒪᔭᐅᒃᓴᐃᓐᓇᖅᐸᙱᒃᑐᖅ.

ᑎᒍᒥᐊᖅᑎᐅᖃᑕᐅᔪᖅ ᐃᓄᐃᓐᓇᐅᒍᓐᓇᖅᑐᖅ, 
ᑲᑎᒃᑕᖅᑑᓃᖔᕈᓐᓇᖅᑐᖅ, 

ᑎᒥᐅᔪᓃᖔᕈᓐᓇᖅᑐᖅ ᐱᓇᓱᐊᒐᕆᔭᖏᑦ 
ᐱᐅᔪᒥᒃ ᐱᐅᙱᒃᑐᒥᓪᓘᓐᓃᑦ ᑎᑭᐅᑎᔭᐅᒐᓱᒃᑐᒧᑦ, 
ᑐᕌᒐᕆᐅᔭᔪᓄᑦ ᐱᔨᒃᓯᕋᕈᑎᒃᓴᐅᔪᓄᓪᓘᓐᓃᑦ 
ᖃᓄᖅᑑᕐᓂᒃᑯᑦ ᐸᕐᓇᐅᑎᒥ. ᑭᒡᒐᖅᑐᐃᒍᓐᓇᕐᒥᔪᑦ 
ᓄᓇᖃᖅᑎᐅᔪᓂᒃ ᐃᔪᒪᒋᔭᖃᖃᑎᒌᒃᑐᓂᒃ 
ᓄᓇᒥᖕᓂ. ᑕᒪᖕᓇ ᓇᓗᓇᐃᖅᓯᒍᑦ 
ᐊᒥᓲᓕᖅᑲᖓᔪᓂᒃ, ᐱᒡᔪᑎᒋᓪᓗᒍ ᐊᖏᓂᖓ 
ᓄᓇᓕᐅᑉ, ᑎᒍᒥᐊᖅᑎᐅᖃᑕᐅᔪᑦ ᒪᑯᐊᖑᒍᖕᓇᖅᑐᖅ:

ᓄᓇᓕᕋᓛᑦ:
• ᓄᓇᖃᖅᑎᐅᔪᑦ
• ᑐᑭᒧᐊᒃᑎᒃᓯᔨᐅᔪᑦ ᐊᖏᔫᑎᓂ ᐱᓕᕆᕕᐅᔪᓂᒃ 
ᓄᓇᓕᐅᔫᑉ ᖃᓂᒋᔭᖓᓃᒃᑐᓂ

• ᓄᓇᓕᖕᓂ ᓇᖕᒥᓂᖅ ᒪᑭᑕᓇᓱᐊᖅᑏᑦ 
ᓇᖕᒥᓂᖃᖅᑏᓪᓗ

• ᑭᒡᒐᖅᑐᐃᔨᐅᔪᑦ ᓄᓇᓕᖕᓂ ᐃᓕᖕᓂᐊᕐᕕᖕᓂ
• ᑭᒡᒐᖅᑐᐃᔨᐅᔪᑦ ᐋᓐᓂᐊᕕᓐᓂ ᐃᓄᓕᕆᓂᕐᒧᑦ 
ᐸᖅᑭᕕᖕᓂ

• ᑭᒡᒐᖅᑐᐃᔨᐅᔪᑦ ᓄᓇᓕᖕᓂ ᑐᒃᓯᐊᕐᕕᖕᓂ
• ᒪᒃᑯᒃᑐᓄᑦ ᑲᑎᒃᑕᖅᑐᑦ
• ᓄᓇᓕᖕᓂ ᑭᒡᒐᖅᑐᐃᔨᐅᔪᑦ ᑐᒃᑕᕐᕕᐅᔪᓂ/
ᐊᕕᒃᑐᖅᓯᒪᔪᓂ ᒐᕙᒪᒃᑯᑦ ᐊᓪᓚᒡᕕᖏᓐᓂ

• ᐊᒃᑐᖅᑕᐅᖃᑕᐅᔪᑦ ᐃᖅᑲᓇᐃᔭᙱᒃᑐᑦ 
ᕼᐋᒻᒪᓚᒃᑯᑦ ᒐᕙᒪᕋᓛᒃᑯᓐᓄᑦ, ᑭᓯᐊᓂᓕ 
ᐱᖕᒪᕆᖕᒥ ᐊᒃᑐᐊᓂᖃᖅᑐᑦ ᐊᐅᓚᓂᖓᓄᑦ 
(ᐆᒃᑑᑎᒋᓗᒋᑦ, ᐃᖅᑲᓇᐃᔭᖅᑎᓂᒃ 
ᑭᒡᒐᖅᑐᐃᔨᐅᔪᑦ, ᑳᓐᑐᕌᒃᑎᒍᑦ ᐱᔨᒃᓯᕋᖅᑎᐅᔪᑦ) 

• …ᐊᓯᖏᓪᓗ

ᓄᓇᓕᐸᐅᔭᐃᑦ:
• ᑐᑭᒧᐊᒃᑎᒃᓯᔩᑦ ᐱᔨᒃᓯᕋᖅᑐᓕᕆᔨᒃᑯᓐᓂ
• ᑐᑭᒧᐊᒃᑎᒃᓯᔩᑦ ᓄᓇᓕᖕᓂ ᓇᖕᒥᓂᖃᖅᑐᓄᑦ 
ᑲᑐᒡᔨᖃᑎᒌᓄᑦ

• ᑭᒡᒐᖅᑐᐃᔨᐅᔪᑦ ᓯᓚᒃᑐᓴᕐᕕᓐᓂ 
ᓯᓚᒃᑐᓴᕐᕕᕐᔪᐊᓂᓪᓘᓐᓃᑦ

• ᑭᒡᒐᖅᑐᐃᔨᐅᔪᑦ ᓂᐱᖃᖅᑎᐅᔪᓄᑦ/
ᐃᓅᖃᑎᒌᒃᑐᓄᑦ ᐱᒋᐊᖅᑎᑕᐅᓯᒪᔪᓄᑦ 
ᑲᑎᒃᑕᖅᑐᓄᑦ

• ᑮᓇᐅᔭᒃᑯᕕᖕᒥ ᐊᖏᔪᖅᑳᑦ
• ᐱᕙᓪᓕᐊᔪᓂᒃ ᐅᖃᓕᒫᒐᒃᓴᓕᐅᖅᑏᑦ 
ᐊᓯᖏᓪᓗ ᑐᓴᕋᒃᓴᓕᐅᖅᑎᓂᒃ ᑭᒡᒐᖅᑐᐃᔨᐅᔪᑦ

• ᑭᒡᒐᖅᑐᐃᔨᐅᔪᑦ ᒐᕙᒪᐅᙱᒃᑐᓂ ᑎᒥᐅᔪᓂᒃ
• … ᐊᓯᖏᓪᓗ

ᓲᖅ ᑎᒍᒥᐊᖅᑎᐅᖃᑕᐅᔪᑦ ᐃᓚᐅᖃᑕᐅᓂᖏᑦ 
ᐱᐅᓈᖅᐸ?  
ᐃᑲᔪᕐᓂᖃᕐᓂᖏᑦ ᑎᒍᒥᐊᖅᑎᐅᖃᑕᐅᔪᑦ 
ᐃᓚᐅᖃᑕᐅᓂᖏᓐᓄ ᐱᕙᓪᓕᐊᑎᑕᐅᓂᖓᓂ 
ᖃᓄᖅᑑᕐᓂᒃᑯᑦ ᐸᕐᓇᐅᑎᒥ ᐃᓚᖃᖅᑐᑦ ᒪᑯᓂᖓ:  

• ᐊᑐᒃᓯᐊᕐᓂᖅᓴᐅᓪᓗᑎᑦ ᖃᑐᖅᑑᕐᓂᒃᑯᑦ 
ᐱᕙᓪᓕᐊᑎᒃᓯᓂᕐᒥ ᐊᒡᔨᒌᙱᒃᑑᑎᓂᒃ 
ᑐᑭᓯᒋᐊᕈᑎᒃᓴᖃᕐᓂᒃᑯᑦ, ᖃᐅᔨᒪᕙᒌᕐᓂᒃᑯᑦ, 
ᖃᐅᔨᒪᔨᑕᕆᔭᐅᓂᒃᑯᓪᓗ.

• ᑐᑭᓯᕚᓪᓕᖅᑎᒃᓯᓪᓗᑎᑦ ᓄᓇᖃᖅᑐᓂᒃ 
ᐃᓚᐅᖃᑕᐅᔪᓂᒃ ᖃᓄᐃᒃᑐᓂᖏᑕ ᑲᑎᒻᒪᔩᑦ 
ᐱᓇᓱᐊᖅᑕᖏᓐᓂ.

• ᐊᑐᒃᓯᐊᕐᓂᖅᓴᐅᓪᓗᑎᑦ ᐱᓕᕆᐊᒃᓴᐃᑦ 
ᓂᕈᐊᖅᑕᐅᓂᖏᑦ.

• ᒪᓕᒃᑕᐅᓂᖅᓴᐅᓪᓗᑎᑦ ᓴᖅᑭᔮᕐᓂᖅᓴᐅᓪᓗᓂᓗ 
ᑐᑭᑖᕐᓂᕐᒧᑦ ᑐᑭᑖᕈᑎᓄᓪᓗ ᐊᑐᖅᑕᐅᕙᒃᑐᑦ. 

• ᐱᓕᕆᐊᖑᓪᓚᕆᓐᓂᖅᓴᐅᓪᓗᓂ 
ᓇᖕᒥᓂᖃᕐᓂᐅᓪᓗᓂᓪᓗ ᖃᓄᖅᑑᕈᑕᐅᔪᓂᒃ.

• ᐱᕕᒃᓴᖃᖅᑎᑕᐅᓪᓗᑎᑦ 
ᓴᙱᓕᕆᐊᖅᑕᐅᓪᓗᑎᓪᓗ ᐱᒡᔪᓯᐅᔪᓂ 
ᐃᓕᓐᓂᐊᕐᓂᐅᔪᓄᓪᓗ ᑎᒥᐅᔪᑦ 
ᐃᓗᓕᓕᒫᖓᒍᑦ.

• ᐱᕙᓪᓕᐊᑎᑕᐅᓪᓗᓂ ᐱᓕᕆᒡᕕᒻᒥ 
ᐱᒍᓐᓇᕐᓂᖃᕐᓂᒃᑯᑦ ᓄᓇᓕᖕᓂ 
ᐊᕕᒃᑐᖅᓯᒪᔪᓂᓪᓗ ᒐᕙᒪᐅᔪᓂ.

ᐃᓚᐅᑎᒃᓯᓂᖅ ᐱᓕᕆᓪᓚᕆᒃᑎᐅᔪᓂᒃ 
ᐃᑲᔪᖅᑎᒃᓯᓂᒃᑯᑦ  
ᐱᖃᑕᐅᓪᓚᕆᒋᐊᑐᙱᒃᑲᓗᐊᖅᑐᓂ, ᐱᐅᕗᕐᓕ 
ᐃᓚᐅᑎᒃᓯᒋᐊᒃᓴᖅ ᖃᐅᔨᒪᔭᑕᕆᔭᐅᔪᓂᒃ 
ᐱᓕᕆᓪᓚᕆᒃᑎᐅᔪᑎᑦ ᐃᑲᔪᖅᑎᑕᐅᓗᑎᑦ 
ᐱᓕᕆᐊᖑᓂᖓᑕ ᖃᓄᖅᑑᕐᓂᒃᑯᑦ ᐸᕐᓇᐅᑎ. 
ᐃᓚᐅᑎᒃᓯᓂᖅ ᐱᓕᕆᓪᓇᕆᒃᑎᐅᔪᓂᒃ 
ᓱᖏᖅᑑᑎᖃᕐᓇᖅᑐᖅ ᖃᒃᓯᒐᓚᖕᓂᒃ:

• “ᓯᓚᑎᖓᖕᓃᖔᖅᑐᖅ” ᖃᐅᔨᒪᔭᑕᕆᔭᖅ 
ᓱᓕᓂᖏᓐᓂᒃ ᐅᖃᐅᓯᖃᕈᓐᓇᒃᓯᐊᖅᑐᖅ 
- ᐃᓱᒪᒋᔭᕐᒥᓂᒃ ᑐᓂᓯᒍᓐᓇᖅᑐᓂ 
ᐃᓱᒻᒥᖅᑐᖅᑕᐅᓯᒪᙱᓪᓗᓂ 
ᑲᓱᕐᓂᖃᕇᖅᓯᒪᔪᓄᑦ ᓄᓇᓕᖕᓂ. 

• ᓂᕈᐊᖅᑕᐅᒃᓯᐊᖅᑐᑦ ᖃᐅᔨᒪᔭᑕᕆᔭᐅᔪᑦ 
ᑐᓂᓯᒍᖕᓇᖅᑐᖅ ᐊᑐᖅᓯᒪᔭᖕᒥᓐᓂ 
ᖃᐅᔨᒪᔭᑕᕆᔭᒥᓂᓪᓗ 
ᐱᑕᖃᙱᑐᐃᓐᓇᕆᐊᖃᖅᑐᓂᒃ ᕼᐋᒻᒪᓚᒃᑯᑦ 
ᐱᕈᖅᐸᓪᓕᐊᑎᒃᓯᓗᓂᓪᓗ ᐊᑐᖅᑕᐅᓂᖓᒍᑦ. 

• ᖃᐅᔨᒪᔭᑕᕆᔭᐅᔪᑦ 
ᐱᓕᕆᐊᒃᓴᖃᙱᓂᖅᓴᐅᑎᒃᓯᒍᓐᓇᖅᑐᑦ 
ᐅᐸᓗᖓᐃᔭᐃᓂᒃᑯᑦ ᖃᓄᖅᑑᕈᑎᒥᒃ.

ᐱᓕᕆᓪᓚᕆᒃᑎᐅᔪᑦ ᖃᐅᔨᒪᔭᑕᕆᔭᑦ 
ᐃᑲᔪᕈᖕᓇᖅᑐᑦ ᐃᓚᖏᖕᓂᒃ ᐊᑕᖏᕐᓗᒋᓘᓐᓃᑦ 
ᒪᑯᐊ ᒪᓕᒃᑐᑦ:  

• ᐋᖅᑭᒃᓱᐃᓂᒃᑯᑦ ᑎᒥᐅᔫᑉ ᐋᖅᑭᒃᓯᒪᓂᖓᓂᒃ 
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᕐᒧᑦ 
ᐱᓕᕆᖃᑎᒌᒃᑐᑦ.

• ᑐᓂᓯᓂᒃᑯᑦ ᖃᓄᐃᓕᐅᕆᐊᖃᕐᓂᕐᒥ 
ᐱᓕᕆᐊᖃᕐᓂᒃᑯᑦ ᐱᒋᐊᙵᕐᓂᖓᓂᒃ 
ᐃᓱᐊᓄᑦ ᑎᑭᓪᓗᒍ.

• ᓇᓗᓇᐃᔭᐃᓗᓂ ᑖᒃᑯᓂᖓᒃᓯᐊᖅ 
ᐊᒡᔨᒌᙱᒃᑐᓂᒃ ᑎᒃᑐᐊᖅᑕᐅᔪᒃᓴᓂᒃ 
ᐱᓕᕆᖃᑎᒌᒃᑐᓄᑦ, ᒪᓕᓪᓗᒋᑦ ᐱᒋᐊᓕᖏᑦ 
ᓄᓇᓕᐅᑉ, ᐱᔪᓐᓇᕐᓂᖏᑦ, ᐊᖕᒪᓗ 
ᑲᑎᒃᑕᖅᑐᑦ ᑭᒡᒐᖅᑐᖅᑕᖏᑦ.

• ᐱᓕᕆᐊᖃᕐᓂᒃᑯᑦ ᓇᓗᓇᐃᔭᐃᓂᕐᒥ 
ᐱᒋᐊᙵᕐᓂᖓᓂ ᐊᑐᖅᑕᐅᓂᖓᑕ.

• ᐱᕙᓪᓕᐊᑎᒃᓯᓪᓗᓂ ᑐᑭᓯᒋᐊᕈᑎᒃᓴᐃᑦ 
ᑲᑎᖅᓱᖅᑕᐅᓂᖏᑕ ᖃᓄᐃᒃᑑᓂᖓᑕ 
ᖃᐅᔨᓴᖅᑕᐅᓂᖓᓄᑦ.

• ᐃᑲᔪᕐᓗᓂ ᓄᓇᓕᓐᓂ ᐊᐅᓚᒃᓯᔨᐅᔪᓂᒃ 
ᐊᑐᖅᑕᐅᓂᖓᓂ.

• ᐊᐅᓚᒃᓯᔨᐅᓪᓗᓂ ᐃᓕᓐᓂᐊᕐᓂᕐᒧᑦ 
ᑲᑎᒪᓂᐅᔪᓂᒃ. 

• ᑎᑎᕋᖅᑎᐅᓗᓂ ᑭᖑᓪᓕᖅᐹᕆᓕᖅᑕᖓᓂ 
ᑎᑎᕋᖅᑕᐅᓂᖓᑕ ᖃᓄᖅᑑᕐᓂᒃᑯᑦ 
ᐸᕐᓇᐅᑎᒥ.

• ᓇᓗᓇᐃᔭᐃᓗᓂ ᐱᕕᒃᓴᖃᕐᓂᐅᔪᓂ 
ᑐᓴᕈᒥᓇᖅᑐᒃᑯᑦ ᑐᓴᕈᑎᑎᒍᑦ 
ᓴᖅᑭᔮᖅᑎᑕᐅᓂᒃᓴᖓᓂ, ᐃᑲᔪᕐᓗᓂ 
ᐸᕐᓇᑕᐅᓂᖓᑕ ᐃᓄᓕᒫᖅᑎᒃᓯᓂᕐᓂ, 
ᑲᔪᖏᖅᑐᐃᒋᐊᕐᓗᓂᓪᓗ 
ᐅᓄᕐᓂᖅᐹᕆᒍᓐᓇᖅᑕᖏᓐᓂ 
ᐃᓚᐅᑎᒃᓯᒋᐊᕐᓂᒃᑯᑦ ᓄᓇᓕᖕᓂᓪᓗ 
ᐅᔾᔨᖅᑐᖅᑎᒃᓯᓗᓂ ᖃᓄᐃᒃᑑᓂᖓᑕ 
ᐸᕐᓇᐸᓪᓕᐊᓂᕐᒧᑦ ᐊᑐᖅᑕᐅᓂᒃᓴᖓᓂ.

• ᖃᓄᖅᑑᖅᑕᐅᓯᒪᔪᓂᒃ ᐊᑐᓕᖅᑎᒃᓯᓂᖅ.

ᐊᑑᑎᖃᒃᓯᐊᕋᓗᐊᖅᑎᓪᓗᒋᑦ, ᐱᓕᕆᓪᓚᕆᒃᑎᐅᔪᑦ 
ᖃᐅᔨᒪᔭᑕᕆᔭᑦ ᑐᓂᔭᐅᒋᐊᖃᙱᒃᑐᑦ 
ᐱᓕᕆᐊᖑᓪᓚᖕᓐᓂᖓᑕ ᖃᓄᖅᑑᕐᓂᒃᑯᑦ 
ᐸᕐᓇᐅᑎᒥ. ᒪᐃᔭ, ᑲᑎᒪᔩᑦ, ᕼᐋᒻᒪᓚᒃᑯᑦ 
ᒐᕙᒪᕋᓛᒃᑯᑦ ᐊᓪᓚᒡᕕᖓᑦ ᓇᖕᒥᓂᖃᖅᑎᐅᒋᐊᓖᑦ 
ᐊᑐᖅᑕᐅᓂᖓᓂᒃ. ᖃᐅᔨᒪᔭᑕᕆᔭᐅᔪᑦ 
ᐃᑲᔪᕐᓗᑎᑦ. ᕼᐋᒻᒪᓚᒃᑯᑦ ᒐᕙᒪᕋᓛᑦ ᓯᕗᓕᕐᓗᑎᑦ.

ᐊᐱᖅᑯᑎᒃᓴᐃᑦ 
ᐸᕐᓇᐅᑎᓕᐅᓕᕆᓂ.

 ¤ ᓱᓇᐅᕙᑦ ᓄᓇᓕᐅᑉ ᓂᕆᐅᒋᔭᖏᑦ 
ᐅᕙᒃᑎᖕᓂ?

 ¤ ᓱᓇᐅᕙᑦ ᓂᕆᐅᒋᔭᕗᑦ 
ᐅᕙᒃᑎᓐᓅᖓᔪᑦ?

 ¤ ᓱᓇᐅᕙᑦ ᐱᓕᕆᐊᕆᓪᓚᕆᒋᐊᓕᕗᑦ?
 ¤ ᖃᓄᐃᑦᑑᕙ ᓯᕗᓂᒃᓴᑎᓐᓂ ᐊᑐᕈᒪᔭᕗᑦ?
 ¤ ᖃᓄᖅ ᑕᐃᑯᖓ ᑎᑭᐅᑎᒍᖕᓇᖅᐱᑕ?

ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᐅᑉ ᑐᙵᕕᖏᑦ: ᐃᖕᒥᓂᒃ ᐆᒃᑐᕋᕐᓂᖅ
1. ᓱᓇᐅᕙᑦ ᐱᖓᓱᑦ ᐊᐱᖅᑯᑏᑦ ᑭᐅᒡᔪᑎᒋᔭᖏᑦ ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᐅᑉ?  

 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 4.

2. ᖃᓄᖅᑑᕐᓂᒃᑯᑦ ᐸᕐᓇᐅᑎ ᐆᒃᑑᑎᐅᕗᖅ “ ᐊᑕᖏᕐᓗᒍ ᐸᕐᓇᐅᑎ”. ᖃᓄᖅ ᑐᑭᖃᖅᐸ? 
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 4.

3. ᓱᓇᐅᕙᑦ ᐱᓕᕆᐊᒃᓴᖏᑦ ᑲᑎᒪᔩᑦ ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᕐᒥ? 
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 7.

4. ᓱᓇᐅᕙᑦ ᐆᒃᑑᑎᐅᒍᖕᓇᖅᑐᑦ ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᕐᒧᑦ ᑎᒍᒥᐊᖅᑎᐅᖃᑕᐅᔪᑦ?
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 7-8.

5. ᓱᓇᐅᕙᑦ ᐱᓕᕆᐊᒃᓴᖏᑦ, ᐱᑕᖃᖅᐸᑕ, ᐱᓕᕆᓪᓚᕆᒃᑎᐅᔪᑦ ᖃᐅᔨᒪᔭᑕᕆᔭᑦ ᐱᓕᕆᐊᖑᓂᖓᑕ 
ᓄᓇᓕᖕᓂ ᖃᓄᖅᑑᕐᓂᒃᑯᑦ ᐸᕐᓇᐅᑎᒥ?
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 8.

ᓇᓪᓕᑐᐃᓐᓇᖏᑦ ᑐᓴᖅᑕᐅᒋᐊᖅᑕᓐᓄᑦ, 
ᐊᑐᕆᐊᖅᑕᐃᓐᓇᕆᓗᒋᓪᓕ? ᐱᖕᒪᕆᐅᕗᖅ 
ᑐᓴᖅᑕᐅᑎᓪᓗᒍ ᐸᕐᓇᐅᑎᑦ ᑐᑭᓯᓇᒃᓯᐊᖅᑐᒥ 
ᑎᒍᒥᐊᖅᑎᐅᖃᑕᐅᔪᓄᑦ.

ᕼᐋᒻᒪᓚᒃᑯᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑎ ᐊᖏᖅᑕᐅᓯᒪᓕᖅᐸᑦ, 
ᑎᑭᐅᑎᒍᒪᔭᖏᑦ ᐊᓯᒡᔨᓗᐊᖅᐸᙱᒃᑐᑦ 
ᐸᕐᓇᐅᑎ ᐊᑐᕇᖅᓯᒪᙱᓐᓂᓕᒫᖓᓂ 
ᓇᓗᓇᐃᖅᑕᐅᓯᒪᓂᖓᒍᑦ ᖃᓄᑎᒋᐅᓂᐊᕐᓂᖓ. 
ᑭᓯᐊᓂᓕ, ᐋᖅᑭᒋᐊᖅᑕᓂᕆᒐᔭᖅᑕᖏᑦ 
ᐃᒻᒥᒃᑰᖓᔪᑦ ᖃᓄᖅᑑᕈᑕᐅᓯᒪᔪᑦ ᐱᓕᕆᐊᒃᓴᓄᑦ 
ᐸᕐᓇᑕᐅᓯᒪᔪᑦ ᓂᕆᐅᒋᔭᐅᒍᖕᓇᖅᑐᑦ. ᐊᕐᕌᒍᑕᒫᑦ 
ᓯᒪᑕᐃᓕᖅᑲᖓᓗᒍᓪᓘᓐᓃᑦ ᐅᓂᒃᑳᓕᐅᕐᓂᖅ 
ᑲᔪᓯᑦᓯᐊᕐᓂᖏᓐᓂ ᐱᓕᕆᐊᖑᒍᒪᓯᒪᔪᑦ 
ᐸᕐᓇᐅᑎᒥ ᐃᑲᔪᖅᓯᓂᐊᖅᑐᖅ ᑲᑎᒪᔨᓂᒃ 
ᓴᓇᔨᐅᔪᓂᓪᓗ ᑐᑭᑖᕈᑎᒋᕙᓪᓗᒍ 
ᐋᖅᑭᒋᐊᖅᑕᐅᓂᖓᓄᑦ ᐱᒋᐊᖃᓕᕈᓂ.

ᓇᒡᓕᐅᑎᒃᑕᖅᑐᒥ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᕐᒥ ᐊᑐᖅᑕᐅᕙᒃᑐᑦ

ᐃᑲᔪᕐᓂᖃᕐᒥᔪᖅ ᐃᓱᒪᒋᓗᒍ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᖅ ᓇᓪᓕᐅᑎᒃᑕᖅᑐᒥ 
ᐊᕐᕌᒍᑕᒫᖅᓯᐅᑎᐅᒋᐊᖓ.
  
ᖃᓄᖅᑑᕐᓂᒃᑯᑦ ᐸᕐᓇᐅᑎ 
“ᐃᓱᓕᓪᓚᕆᒍᖕᓇᙱᒃᑐᖅ”. ᐃᒪᐃᖔᖅᐸᖕᒪᑦ, 
ᐊᓂᒍᖅᓯᒪᓕᖅᑎᓪᓗᒋᑦ ᐃᓗᓕᕆᓚᐊᖅᑕᖏᓪᓗ 
ᐊᓯᒡᔨᖅᓯᒪᓕᖅᑎᓪᓗᒋᓪᓗ, ᐋᖅᑭᒋᐊᖅᑕᐅᕙᒃᑐᑦ 
ᐃᓚᖏᑦ ᐃᓗᓕᖏᒃᑕ ᐅᒡᕙᓘᓐᓃᑦ 
ᓄᑖᙳᕆᐊᖅᑕᐅᒻᒪᕆᒃᑐᓕᓪᓘᓐᓃᑦ 
ᐋᖅᑭᒋᐊᕈᑎᒋᓪᓗᒍ ᐱᔭᐅᒍᒪᔪᑦ ᒪᓕᓪᓗᒋᑦ.  

ᓴᖅᑭᓕᖅᑭᖃᒃᑕᖅᑐᑦ ᐊᓪᓗᖅᑕᕈᑏᑦ 
ᐊᓚᒡᒐᐃᒋᐊᖅᑎᑕᐅᔪᑦ ᑕᒪᑐᒥᖓ 
ᑎᑎᕋᖅᑕᐅᓯᒪᔪᒥᒃ ᓇᓗᓇᐃᔭᖅᑕᐅᓯᒪᔪᑦ 
ᒪᓕᒃᑐᓂᒃ ᒪᒃᐱᒐᕐᓂᒃ.

ᐃᓚᖓ II - ᖃᓄᖅ 
ᐱᕙᓪᓕᐊᑎᒃᓯᓂᖅ 
ᖃᓄᖅᑑᕐᓂᒃᑯᑦ ᐸᕐᓇᐅᑎᒥ
ᐊᑐᖅᑕᐅᓂᖓ ᐱᕙᓪᓕᐊᑎᒃᓯᓂᕐᒥ 
ᕼᐋᒻᒪᓚᒃᑯᑦ ᖃᓄᖅᑑᕐᓂᒃᑯᑦ ᐸᕐᓇᐅᑎᒥ 
ᐱᔭᕆᐊᑐᒋᐊᑐᙱᒃᑐᖅ.  ᐃᒪᐃᒃᐸᑦ 
ᐱᓕᕆᐊᖑᒋᐊᖃᖅᐸᑦ ᓄᑖᙳᖅᑎᑕᐅᒋᐊᕐᓗᓂ 
ᑭᖑᓪᓕᕐᒥ ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐊᒥᓂᖅ 
ᐃᓱᓕᒃᓯᒪᓕᖅᐸᑦ ᐊᕐᕌᒍᑦ ᑕᓪᓕᒪᑦ 
ᐸᕐᓇᑕᐅᓯᒪᓂᖓ, ᐊᑐᖅᑕᐅᕙᓪᓕᐊᓂᖓ 
ᐊᑯᓂᐅᓂᖃᕈᓐᓇᖅᑐᖅ ᐱᓇᓱᖃᕈᓰᑦ 
ᖃᒃᓯᒐᓚᖕᓂᒃ ᐃᓚᐅᖃᑕᐅᔪᓕᒫᑦ ᑐᑭᓯᐊᒃᐸᑕ 
ᐱᓕᕆᐊᖃᕈᒪᓪᓚᕆᒃᐸᑕᓗ ᐊᑐᖅᑕᐅᓂᐊᖅᑐᒥ. 

ᐊᑐᖔᕈᒪᓯᓐᓂᕈᕕᓪᓗ - ᐊᑐᖔᕈᒪᒍᕕᓐᓘᓐᓃᑦ 
- ᓄᑖᕐᒥᒃ ᐸᕐᓇᐅᑎᒥᒃ ᐱᒋᐊᙵᕐᓂᖓᓂᒃ, 
ᓲᕐᓗ ᓄᑖᑦ ᑲᑎᒪᔩᑦ ᓂᕈᐊᕐᓂᖃᓚᐅᖅᑎᓪᓗᒍ 
ᕼᐋᒻᒪᓚᒃᑯᑦ, ᐊᑐᖅᑕᐅᓂᒃᓴᖓ ᓱᓕ 
ᑐᕋᐃᓐᓇᖅᑐᒥᒃ ᐱᔭᕆᐊᑭᑦᑐᖅ.  ᑭᓯᐊᓂᓕ 
ᐊᑯᓂᐅᓂᖅᓴᖅ ᐱᓕᕆᐊᖑᓂᐊᖅᑐᖅ.

ᑲᑎᒪᔩᑦ ᐊᒥᓱᓂᒃ ᐱᒍᓐᓇᕐᓂᖃᖅᐸᒃᑐᖅ 
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕈᑎᒃᓴᒃᓯᐊᕐᓂᒃ: 
ᐱᐊᓂᒃᓯᒍᒪᖕᒪᑕ ᐱᐅᔪᓂᒃ ᓄᓇᓕᖕᒧᑦ; 
ᑐᑭᓯᒪᓪᓗᑎᓪᓗ ᐱᓕᕆᐊᖃᓪᓚᕆᒍᒪᓂᕐᒥᒃ 
ᐊᔪᐃᓐᓇᕐᓂᕐᒥᓪᓗ; ᑲᒃᐱᐊᓱᙱᒃᑐᑎᓪᓗ 
ᐅᖃᐅᓯᕆᒍᒪᔭᕐᒥᓐᓂ ᐅᖃᖅᐸᒃᑐᑎᑦ. 
ᑖᒃᑯᐊᒃᓴᐃᓐᓇᐅᕗᑦ ᐱᔪᓐᓇᕐᓂᖏᑦ 
ᓂᕈᐊᖅᑕᐅᒍᒪᒍᑎᒋᓯᒪᔭᖏᑦ ᑲᑎᒪᔨᐅᓂᕐᒧᑦ 
ᐃᓚᐅᑎᒃᓯᒋᐊᕈᓐᓇᖅᑐᑦ ᕼᐋᒻᒪᓚᒃᑯᑦ 
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᕐᒥ.

ᐊᒥᓲᓂᖅᓴᐃᑦ ᕼᐋᒻᒪᓚᒃᑯᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑏᑦ ᑎᑎᕋᖅᑕᐅᓯᒪᓂᖃᖅᐸᒃᑐᑦ 
ᐊᒥᓲᓕᖅᑲᖓᔪᓂᒃ-ᒪᒃᐱᒐᕐᓂᒃ, 
ᑕᒪᖕᓇ ᐃᒡᔪᐊᖅᑕᐅᒋᐊᑐᙱᒃᑐᖅ. 
ᐱᔭᕆᐊᑭᓐᓂᖅᓴᐅᒐᔭᖅᐸᑦ ᑐᓴᖅᑕᐅᑎᒋᐊᕐᓗᒋᑦ 
ᐸᕐᓇᐅᑎᐅᑉ ᐃᓗᓕᖏᑦ ᓄᓇᓕᖕᓄᑦ 
PowerPointᑯᑦ ᐅᓂᒃᑳᓕᐊᕆᒍᓂ, 
ᐃᓗᓪᓕᖅᑐᖅᓯᒪᓗᑎᑦ ᓇᓗᓇᐃᖅᓯᒍᑎᓂᒃ, 
ᐊᒡᔨᙳᐊᑎᒍᑦ, ᐅᒡᕙᓘᓐᓃᑦ ᑲᑎᑕᐅᓗᑎᑦ 

ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ 
ᐊᓪᓗᕆᐊᕈᑦ 1: ᐃᓂᓪᓚᒋᐊᕆᑦ
ᑲᑎᒪᔩᑦ ᑐᑭᑖᖅᑐᕕᓂᐅᑉᐸᑕ ᓄᑖᕐᒥ 
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕆᐊᖃᕆᐊᖅ 
ᐊᒥᓲᒃᐸᑕᓪᓗ ᑲᑎᒪᔩᑦ ᐊᑑᑎᓚᐅᖅᓯᒪᙱᒃᑐᑦ 
ᐸᕐᓇᐅᑎᓕᐅᕐᓂᕐᒥᒃ ᖃᓄᕐᓘᓐᓃᑦ 
ᐊᑐᖅᑕᐅᕙᖕᒪᖔᑦ ᐸᕐᓇᐅᑎᓕᐅᕐᓂᖅ, 
ᓯᕗᒡᓕᐅᑎᔭᐅᔭᕆᐊᓖᑦ ᖃᓄᐃᓯᒪᓕᖅᑐᓂᒃ 
ᑐᑭᓯᑎᒋᐊᕐᓗᒋᑦ. ᑕᒪᖕᓇ ᐊᑐᖅᑕᐅᒍᖕᓇᖅᑐᖅ 
ᑐᑭᓯᒋᐊᖅᑎᒃᓯᓂᒃᑯᑦ ᑲᑎᑎᒃᓯᕙᓪᓗᑎᑦ 
ᑲᑎᒪᔨᐅᓕᒪᓂᖅᓴᐃᑦ ᑐᑭᓯᒋᐊᖅᑎᒃᓯᔨᐅᑎᒡᓗᒋᑦ, 
ᐊᒡᓚᕕᓕᕆᔨᖕᒪᕆᒃ/ᑮᓇᐅᔭᓕᕆᔨᖕᒪᕆᒃ, 
ᒐᕙᒪᒃᑯᖏᑕ ᓄᓇᕗᑦ ᑭᒡᒐᖅᑐᐃᔨᖏᓐᓄᑦ, 
ᖃᐅᔨᒪᔭᑕᕆᔭᐅᔪᑦ, ᑲᑎᑕᐃᓐᓇᕆᓗᒋᓪᓘᓐᓃᑦ 
ᑕᒪᒃᑯᐊᓕᒫᖅ. ᑲᑎᑎᒃᓯᓃᑦ ᑐᑭᓯᒋᐊᖅᑎᑦᓯᓂᕐᒥ 
ᑲᑎᒪᔨᓂᒃ ᑐᑭᓯᕚᓪᓕᖅᑎᒃᓯᒋᐊᓕᒃ ᒪᑯᓂᖓ:

• ᐱᒡᔪᑎᖓᓂᒃ ᕼᐋᒻᒪᓚᒃᑯᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᖅ.

• ᖃᓄᖅ ᖃᓄᖅᑑᕐᓂᒃᑯᑦ ᐸᕐᓇᐅᑎ 
ᐃᓂᓪᓚᒋᐊᖅᑕᐅᕙᖕᒪᖔᑦ (ᐆᒃᑑᑎᒋᓗᒍ, 
ᐃᓗᓕᖏᑦ ᑭᖑᓕᕇᒋᐊᖃᕐᓂᖏᓪᓗ 
ᐅᓂᒃᑳᓕᐊᕆᔭᐅᓯᒪᔫᑉ)

• ᐊᒡᔨᒌᙱᓐᓂᖏᑕ ᑎᑭᐅᑎᔭᐅᒍᒪᔪᑦ, 
ᖃᓄᖅᑑᕈᑏᑦ, ᐱᓕᕆᐊᖑᒋᐊᓖᑦ/
ᖃᓄᐃᓕᐅᖅᑕᐅᒋᐊᓖᑦ.

• ᐱᔭᒃᓴᕆᔭᖏᓐᓂ ᒪᐃᔭᐅᑉ, ᑲᑎᒪᔨᐅᑉ, 
ᐊᓪᓚᒡᕕᓕᕆᔨᖕᒪᕆᐅᑉ/ᑮᓇᐅᔭᓕᕆᔨᖕᒪᕆᐅᑉ, 
ᕼᐋᒻᒪᓚᒃᑯᑦ ᓴᓇᔨᖏᑦ ᐊᓯᖏᓪᓗ 
ᐃᓚᐅᖃᑕᐅᔪᑦ ᐱᓕᕆᐊᖑᓂᖓᑕ 
ᖃᓄᖅᑑᕐᓂᒃᑯᑦ ᐸᕐᓇᐅᑎ.

ᑐᑭᓯᓯᒪᓕᖅᐸᑕ ᑐᙵᕕᖏᓐᓂᒃ ᑲᑎᒪᔩᑦ, 
ᑐᖏᓕᐊᓂ ᐊᓪᓗᕆᐊᕐᓂᕐᒧᑦ ᐱᑕᖃᓕᕐᓗᓂ 
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ 
ᐱᓕᕆᖃᑎᒌᒃᑐᑦ. ᒪᐃᔭᓗ ᑲᑎᒪᔩᓪᓗ 
ᑲᒪᒋᔭᖃᓪᓚᕆᒃᑎᐅᓪᓗᑎᑦ ᕼᐋᒻᒪᓚᒃᑯᑦ 
ᐸᕐᓇᐅᑎᖏᓐᓄᑦ, ᑲᑎᒪᔩᑦ ᑲᑐᑎᓪᓗᑎᑦ - 
ᑲᑎᒪᔨᕋᓛᖑᓪᓗᑎᓪᓘᓐᓃᑦ (ᓲᕐᓗ, ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᕐᒧᑦ ᑲᑎᒪᔨᕋᓛᑦ) - ᓯᕗᓕᕋᔪᒃᑐᑦ 
ᐸᕐᓇᐅᑎᓕᐅᕐᓂᕐᒥᒃ. 

ᐊᓪᓚᒡᕕᓕᕆᔨᒻᒪᕆᒃ/ᑮᓇᐅᔭᓕᕆᔨᒻᒪᕆᒃ 
ᐃᓚᖓᒍᓪᓗ ᐱᓕᕆᐊᕐᒥ ᖃᐅᔨᒪᔭᑕᕆᔭᐅᔪᑦ 
ᐃᓚᐅᖃᑕᐅᒍᖕᓇᖅᑐᑦ ᑲᑎᒪᔨᕋᓛᓂᒃ 
ᐅᖃᐅᒡᔨᒋᐊᖅᑎᐅᓂᒃᑯᑦ ᑎᑎᖅᑐᐃᔨᐅᓗᓂᓗ 
ᖃᓄᖅᑑᕈᑕᐅᔪᓂᒃ ᑐᑭᑖᕈᑕᐅᔪᓂᓪᓗ. 
ᐱᓕᕆᖃᑎᒌᒃᑐᓄᑦ ᑲᑐᔾᔨᔪᑦ, ᓯᕗᓕᖅᑕᐅᒐᔪᒃᑐᓂ 
ᐊᕕᒃᑐᖅᓯᒪᓂᖏᑕ ᑐᑭᒧᐊᒃᑎᒃᓯᔨᖓᓐᓄᑦ (ᓲᕐᓗ 
ᑐᑭᒧᐊᒃᑎᒃᓯᔨ ᑮᓇᐅᔭᓕᕆᓂᕐᒧᑦ, ᑐᑭᒧᐊᒃᑎᒃᓯᔨ 
ᐸᕐᓇᐅᑎᓕᐅᕐᓂᕐᒧᑦ ᓄᓇᓕᕆᓂᕐᒧᓪᓗ, 
ᐱᙳᐊᖅᑐᓕᕆᓂᕐᒧᑦ ᑐᑭᒧᐊᒃᑎᒃᓯᔨ, 
ᑐᓴᖅᑐᓕᕆᔨᒃᑯᑦ ᑐᑭᒧᐊᒃᑎᒃᓯᔨ, ᐊᓯᖏᓪᓗ), 
ᐱᓕᕆᖃᑎᒌᒃᑎᑕᐅᓕᕐᓗᑎᑦ ᑭᓱᓪᓚᑖᒨᖓᔪᓄᑦ 
ᐱᓕᕆᐊᒃᓴᑖᖅᑎᑕᐅᒻᒪᕆᓪᓗᑎᓪᓘᓐᓃᑦ 
(ᐆᒃᑑᑎᒋᓗᒍ, ᓴᙱᓂᖏᓐᓂᒃ ᓴᙲᓐᓂᖏᓐᓂᒃ 
ᐱᕕᒃᓴᖃᓂᕐᒥ ᐅᓗᕆᐊᓇᖅᒦᓐᓂᕐᓗ 
SWOT ᖃᐅᔨᓴᕐᓂᖅ) ᐱᓕᕆᐊᕆᔭᒥᓐᓂᓪᓗ 
ᐅᓂᒃᑳᓕᐅᕈᑎᖃᕐᓗᑎᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᕐᒧᑦ ᑲᑎᒪᔨᕋᓛᖏᓐᓄᑦ.

ᓄᓇᓕᖅᑯᖅᑐᓂᖅᓴᓂ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᖅ ᐱᓗᓕᖅᑯᖅᑐᓂᖅᓴᐅᒐᔪᒃᑐᑦ, 
ᐃᑲᔪᖅᓯᒍᓐᓇᖅᑐᖅ ᑎᒃᑯᐊᖅᓯᓗᓂ 
ᖃᓄᖅᑑᕐᓂᒃᑯᑦ ᐊᐅᓚᒃᓯᔨᒥᒃ 
ᖃᐅᔨᓴᖅᑎᐅᓂᐊᖅᑎᓪᓗᒍ ᐱᓕᕆᐊᖑᔪᓕᒫᓂᒃ 

1. ᐃᓂᓪᓚᒋᐊᕆᑦ

7. ᑐᑭᑖᕐᓗᑎᑦ 
ᐋᖅᑭᒋᐊᕆᐊᖃᕐᒪᖔᑦ 
ᓄᑖᙳᕆᐊᕆᐊᖃᕐᒪᖔ

ᓪᓘᓐᓃᑦ ᐸᕐᓇᐅᑎ

2. ᓇᓗᓇᐃᕈᑦ 
ᕿᒥᕐᕈᒋᐊᕈᓪᓘᓐᓃᑦ 
ᑕᑯᓐᓇᙳᐊᖅᑕᐃᑦ, 

ᑐᕌᒐᕆᔭᐃᑦ, ᐱᓐᓇᕆᑕᑎᑦ

4. ᐋᖅᑭᒃᓱᐃᓗᑎᑦ 
ᑎᑭᐅᒍᒪᔭᖕᓂᑦ, 
ᖃᓄᖅᑑᕈᑎᓂᒃ, 

ᖃᓄᐃᓕᐅᕆᐊᕈᑎᓂᓪᓗ

3. 
ᖃᓄᐃᓕᖓᓕᕐᓂᖏᓐ
ᓂᒃ ᖃᐅᔨᓴᕆᐊᕆᑦ

5. ᑎᑎᕋᕐᓗᒍ 
ᐊᑐᓕᖅᑎᓪᓗᒍᓗ 

ᖃᓄᖅᑑᕐᓂᒃᑯᑦ ᐸᕐᓇᐅᑎ

6. ᖃᐅᔨᓴᕐᓗᒋᑦ 
ᐋᖅᑭᒋᐊᕈᑎᒋᓗᒋᓪᓗ 
ᐃᓱᐊᓂ ᓇᓕᖅᑲᖏᑦ

ᒪᓕᒃᓯᐊᕋᓗᐊᕐᒪᖔᒃᑕᓗ ᐱᓕᕆᐊᖑᕕᒃᓴᖏᑦ 
ᒪᓕᓪᓗᒋᑦ.

ᐱᓕᕆᖃᑎᒌᒃᑐᒃᓴᑦ ᑲᑎᑕᐅᓯᒪᓕᖅᐸᑕ, 
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᕐᒧᑦ 
ᑲᑎᒪᔨᕋᓛᒃ ᓯᕗᓪᓕᖅᐹᒥᒃ ᐱᓕᕆᐊᕆᔪᒃᓴᖓ 
ᐊᖏᖃᑎᒌᓪᓗᑎᒃ ᐊᑐᖅᑕᐅᓂᐊᖅᑐᓂᒃ 
ᐊᔭᐅᕆᒍᑎᐅᓂᐊᖅᑐᒥᒃ ᐱᓕᕆᖃᑎᒌᒃᑐᓕᒫᓄᑦ 
ᐱᓕᕆᐊᖑᔪᒧᓪᓗ. ᓲᕐᓗ:

• ᑭᒃᑯᑦ ᑐᑭᑖᖅᑎᐅᓂᐊᖅᐸᑦ? ᒪᐃᔭ 
ᑲᑎᒪᔩᓪᓗ? ᐱᓕᕆᖃᑎᒌᒃᑐᑦ ᐱᓕᕆᐊᖃᖅᑐᑦ 
ᑭᓱᓪᓚᒃᑖᓅᖓᔪᓂᒃ? ᐃᓚᐅᖃᑕᐅᔪᑦ 
ᑭᒃᑯᓕᒫᓂ ᑲᑎᒪᑎᒃᓯᓂᐅᔪᓂ? ᐊᓯᓕᒫᖏᓪᓗ

• ᖃᓄᖅ ᑐᑭᑖᕈᑎᖃᖃᒃᑕᕐᓂᐊᖅᐸᑦ? 
ᒪᓕᓪᓗᒋᑦ ᐅᓄᕐᓂᖅᓴᐃᑦ ᓂᕈᐊᕐᓂᖏᑦ 
ᑲᑎᒪᔨᓂ? ᐊᖏᖃᑎᒌᓐᓂᒃᑯᑦ ᑲᑎᒪᔨᓂ? 
ᓄᓇᓕᖕᓂ ᐊᑐᖁᔭᐅᔪᓂᒃ ᓂᕈᐊᖅᑎᒃᓯᓂᒃᑯᑦ? 
ᐊᓯᓕᒫᖏᓪᓗ

• ᖃᓄᑎᒋ ᐃᓚᐅᖃᑕᐅᓂᐊᖅᐸᑦ 
ᐊᒡᔨᒌᙱᒃᑑᑏᑦ ᑎᒍᒥᐊᖅᑎᐅᖃᑕᐅᔪᑦ? 
ᐃᓚᐅᑎᒃᓰᓐᓇᖏᓐᓇᕐᓂᒃᑯᑦ 
ᐊᑐᖅᑕᐅᓂᓕᒫᖓᓂ ᐸᕐᓇᐅᑎᓕᐅᕐᓂᖅ? 
ᐅᓂᒃᑳᓕᐊᕆᓯᒪᔪᑦ ᐋᖅᑭᒃᑕᐅᓯᒪᓗᑎᑦ 
ᖃᖓᐅᓕᕈᓂ ᐊᑐᖅᑕᐅᓂᖓᓂ 
ᐸᕐᓇᐅᑎᓕᐅᕐᓂᖅ? ᐃᓚᐅᑎᑕᐅᔪᑦ 
ᓇᔫᑎᓂᒃᑯᑦ ᐅᒡᕙᓘᓐᓃᑦ ᐃᑭᐊᖅᑭᕕᒃᑯᑦ 
ᓂᕈᐊᖅᑎᒃᓯᓂᒃᑯᑦ? ᐊᓯᓕᒫᖏᓪᓗ

• ᖃᓄᕐᓕ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᕐᒧᑦ ᐱᓕᕆᖃᑎᒌᒃᑐᑦ 

ᑐᓴᐅᒪᑎᒃᓯᓂᐊᖅᐸᑦ ᑎᒍᒥᐊᖅᑎᐅᔪᓂᒃ - 
ᒪᓕᖕᓂᐊᕆᕙᓪᓗ ᓇᓪᓕᐊᓂᒃ ᐸᕐᓇᐅᑎᐅᑉ 
ᐃᓂᒃᓴᓕᐅᖅᓯᒪᓂᖓᒍᑦ?

ᐊᐱᖅᑯᑏᑦ ᑕᒪᒃᑯᑎᑦ ᑐᑭᑖᕈᑕᐅᒋᐊᓖᑦ 
ᐸᕐᓇᐅᑎᐅᑉ ᓯᕗᓂᐊᒍᑦ.

ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᕐᒧᑦ ᑲᑎᒪᔨᕋᓛᑦ

(ᖃᓄᖅᑑᕐᓂᒃᑯᑦ ᐊᐅᓚᒃᓯᔨ)

ᐱᓕᕆᖃᑎᒌᒃᑐᑦ 
1

ᐱᓕᕆᖃᑎᒌᒃᑐᑦ 
2

ᐱᓕᕆᖃᑎᒌᒃᑐᑦ 
3

ᒪᐃᔭ ᑲᑎᒪᔩᓪᓗ

ᖃᐅᔨᒪᔭᑕᕆᔭ(ᑦ) ᐊᓪᓚᒡᕕᓕᕆᔨᒻᒪᕆᒃ/
ᑮᓇᐅᔭᓕᕆᔨᒻᒪᕆᒃ 

ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᕐᒧᑦ ᐱᓕᕆᖃᑎᒌᑦ

ᐃᓂᓪᓚᒃᑎᕆᓂᕐᒧᑦ 
ᐱᓕᕆᐊᖑᒋᐊᓕᖕᓂ 

ᑎᑎᖅᑐᐃᒍᑦ
 ¤ ᐸᕐᓇᐅᑎᓕᐅᕐᓂᐊᖅᑐᓂᒃ 
ᐱᓕᕆᖃᑎᒌᓐᓂᐊᖅᑐᓂᒃ ᓴᖅᑮᓗᑎᑦ.

 ¤ ᒐᕙᒪᒃᑯᑦ ᓯᕗᓕᖅᑏᓪᓗ 
ᐱᖃᑕᐅᒃᓯᐊᕈᒪᒐᓗᐊᕐᒪᖔᒃᑕ 
ᖃᐅᔨᒪᒃᓯᐊᕐᓗᓯ.

 ¤ ᑎᒃᑯᐊᖅᓯᓗᑎᑦ ᖃᓄᖅᑑᕐᓂᕐᒧᑦ 
ᐊᐅᓚᒃᓯᔨᒥᒃ.

 ¤ ᐃᓱᒪᒋᔭᖃᕐᓗᒥ ᐃᓚᐅᑎᒃᓯᒍᓐᓇᕆᐊᖅ 
ᐱᓕᕆᓪᓚᒃᑖᖅᑎᓂᒃ ᖃᐅᔨᒪᔭᑕᕆᔭᓂᒃ 
ᐃᑲᔪᖅᑎᒃᓴᓂᒃ.

 ¤ ᐋᖅᑭᓪᓗᒍ ᑎᒥᐅᔫᑉ 
ᖃᓄᐃᓕᖓᓂᐊᕐᓂᖓ.

 ¤ ᐊᖏᖃᑎᒌᓪᓗᓯ ᐊᐅᓚᒃᓯᓂᐊᕐᓂᕐᒧᑦ 
ᐊᑐᐊᒐᕐᓂᒃ ᐱᓕᕆᐊᒃᓴᓄᓪᓗ ᐸᕐᓇᐅᒻᒥᒃ.

ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ 
ᐊᓪᓗᕆᐊᕈᑦ 2: ᓇᓗᓇᐃᕐᓗᒍ 
ᕿᒥᕐᕈᒋᐊᕐᓗᒍᓘᓐᓃᑦ 
ᑕᑯᓐᓇᙳᐊᖅᑕᑦ, ᑎᑭᐅᑎᒍᒪᔭᑦ, 
ᐱᓐᓇᕆᔭᑎᓪᓗ
ᐃᓗᓕᓪᓚᕆᖏᓐᓅᓚᐅᙱᓐᓂᕐᓂ 
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᕐᒥ, 
ᐱᖕᒪᕆᐅᓂᐊᖅᑐᖅ ᕿᒥᕐᕈᒋᐊᒃᑲᓐᓂᕐᓗᒋᑦ 
ᑐᙵᕕᖏᑦ ᐱᓕᕆᐊᖑᔪᒃᓴᓕᒫᑦ: ᕼᐋᒻᒪᓚᒃᑯᑦ 
ᑕᑯᓐᓇᙳᐊᖅᑕᖓ, ᑎᑭᐅᑎᒍᒪᔭᖓ, 
ᐱᓐᓇᕆᔭᖏᓪᓗ. ᐱᐅᒐᔭᖅᑐᖅ 
ᐱᓕᕆᖃᑎᒌᓐᓂᒃᑯᑦ ᐱᓕᕆᐊᖑᒍᓂ 
ᐃᓚᐅᑎᓪᓗᒋᑦ ᑲᑎᒪᔩᑦ, ᓂᕈᐊᖅᑕᐅᓯᒪᔪᑦ 
ᓴᓇᔩᑦ ᕼᐋᒻᒪᓚᒃᑯᓐᓂᒃ, ᓄᓇᓕᖕᓂᓗ 
ᑭᒡᒐᖅᑐᐃᔪᑦ. ᐊᒡᔨᒌᙱᒃᑐᑦ ᐊᑐᖅᑕᐅᒍᓐᓇᖅᑐᖅ 
ᐋᖅᑭᒋᐊᖅᑕᐅᓗᑎᓘᓐᓃᑦ ᐃᓱᒪᒋᔭᐅᓯᒪᔪᑦ 
ᑕᒪᒃᑯᓄᖓ ᐱᖕᒪᕆᐅᔪᓄᑦ ᐅᖃᐅᓯᐅᓯᒪᔪᓄᑦ 
ᐅᖃᐅᓯᐅᒃᑲᓐᓂᖅᑐᑦ ᐊᑖᓂ ᑕᐃᔭᐅᔪᒥ 
ᐱᒋᐊᙵᕐᓂᓕᒃ ᓴᓇᕐᕈᑏᑦ ᐃᑲᔪᖅᓯᓂᐊᖅᑐᑦ 
ᐸᕐᓇᐅᑎᓕᐅᖅᑎᓪᓗᑎᑦ.

ᑕᑯᓐᓇᙳᐊᖅᑕᒧᑦ ᐅᖃᐅᓯᐅᔪᖅ
ᑖᖕᓇ ᓇᐃᒃᑐᖅ, ᐃᓱᒪᒋᔭᐅᒃᓯᐊᕐᓯᒪᓪᓗᓂ 
ᐅᖃᐅᓯᐅᓯᒪᔪᖅ ᓇᓗᓇᐃᖅᓯᔪᖅ ᓄᓇᖃᖅᑎᐅᔪᑦ 
ᓂᕈᐊᖅᑕᐅᒪᔪᓪᓗ ᑲᑎᒪᔩᑦ ᓂᕆᐅᒋᔭᖏᓐᓂᒃ 
ᓄᓇᓕᐅᑉ ᖃᓄᐃᔨᖓᒐᔭᕐᓂᖓᓂᒃ ᐊᕐᕌᒍᐃᑦ 
ᑕᓪᓕᒪᑦ-ᖁᓕᓪᓕ ᑎᑭᒐᓱᐊᕐᓂᖓᓂ.

ᐱᐅᓈᖅᑐᖅ ᑕᑯᓐᓇᙳᐊᖅᑕᒥ ᐅᖃᐅᓯᐅᔪᖅ 
ᐃᒪᐃᒃᐳᖅ:

• ᓯᕗᒧᑦ-ᐃᓱᒪᒋᐊᖅᓯᒪᔪᖅ
• ᐃᓱᒪᑐᔪᖅ.
• ᐃᒡᔪᐊᖅᑕᐅᒍᒪᔪᒃᓴᖅ.
• ᑲᔪᓯᒃᓯᐊᕐᓂᕐᒥ ᓴᖅᑭᔮᖅᑎᒃᓯᔪᖅ 
ᖃᓄᐃᒃᑑᓂᖓᓂᒃ.

• ᑐᑭᓯᓇᒃᓯᐊᖅᑐᖅ ᑐᓴᖅᑎᒃᓯᒍᑎᒋᒋᐊᖓᓪᓗ 
ᐱᔭᕆᐊᑭᒃᑐᖅ.

ᑕᑯᓐᓇᙳᐊᖅᑕᒧᑦ ᐅᖃᐅᓯᐅᔪᖅ ᐃᓚᐅᑎᒃᓯᓪᓗᓂ 
ᑕᒪᒃᑯᓂᖓ ᐱᐅᓂᖏᓐᓂᒃ ᐃᑲᔪᖅᓯᓂᐊᖅᑐᖅ 
ᑲᑎᒪᔨᓂᒃ ᑲᔪᖏᖅᑐᐃᓪᓗ ᓂᕈᐊᖅᑕᐅᓯᒪᔪᓂᒃ 

ᐊᓪᓚᕕᖕᒥ, ᕼᐋᒻᒪᓚᒃᑯᑦ ᓴᓇᔨᖏᓐᓂᒃ, 
ᓄᓇᖃᖅᑎᐅᔪᓂᓪᓗ ᑎᑭᐅᑎᒐᓱᒃᑕᒃᓯᓐᓂ 
ᓄᓇᓕᐅᓪᓗᓯ ᕼᐋᒻᒪᓚᒃᑎᒍᑦ.   

ᐆᒃᑑᑎ (ᐱᓪᓚᕆᙱᒃᑐᖅ) ᕼᐋᒻᒪᓚᒃᑯᑦ 
ᑕᑯᓐᓇᙳᐊᖅᑕᖓᑕ ᐅᖃᐅᓯᐅᔪᖓᓂᒃ

ᐊᐃᔅᐱᒃᑯᑦ (ICEPICK) ᑕᑯᓐᓇᙳᐊᖅᑕᖓᑦ 
ᓯᕗᓂᒃᓴᒧᑦ
ᕼᐋᒻᒪᓚᒃᑯᖏᑦ Icepick ᑐᙵᓇᖅᑐᑦ 
ᓄᓇᓕᖓ ᑮᓇᐅᔭᑎᒍᓪᓗ 
ᐱᕈᖅᐸᓪᓕᐊᒃᓯᐊᖅᑐᖅ, ᐊᕙᑎᖓᓪᓗ 
ᓄᓇᒃᓯᐊᕙᐅᓪᓗᓂ, ᑎᒃᑯᐊᖅᑕᐅᓯᒪᒃᓯᐊᖅᑐᓂᒃ 
ᐱᙳᐊᖅᑐᓕᕆᔨᖃᖅᑐᓂ 
ᐃᓕᖅᑯᓯᓕᕆᓂᕐᒨᖓᔪᓂᓪᓗ 
ᓱᓇᒃᑯᑖᒻᒪᕆᖃᒃᓯᐊᖅᑐᓂ, ᑭᐅᒃᓯᐊᖅᑕᖅᑐᓂᓪᓗ 
ᐃᓄᓕᕆᔾᔪᑎᖃᖅᑐᓕ ᐃᓄᖏᑦ 
ᐅᓗᕆᐊᓇᖅᑐᒦᒐᑎᑦ, ᖃᓄᐃᙱᒃᑐᑎᑦ, 
ᐱᕕᒃᓴᖃᒃᓯᐊᖅᐸᑦᑐᑎᓪᓗ ᑲᔪᓯᒃᓯᐊᕈᑎᒃᓴᓂᒃ 
ᖁᕕᐊᓱᒃᓯᐊᖅᑐᑎᓪᓗ.

ᑐᕌᒐᕆᔭᕐᒧᑦ ᐅᖃᐅᓯᐅᔪᖅ
ᐊᒡᔨᒋᓇᓂᐅᒃ ᐃᒡᔪᐊᕋᒃᓴᐅᑉ ᑕᑯᓐᓇᙳᐊᖅᑕᑦ 
ᐅᖃᐅᓯᐅᓂᖓᑕ, ᑎᑭᐅᑎᒍᒪᔭᕐᒧᑦ ᐅᖃᐅᓯᐅᔪᖅ 
ᑐᙵᕕᖃᕐᓂᖅᓴᐅᔪᖅ ᕼᐋᒻᒪᓚᒃᑯᑦ 
ᐱᒡᔪᑎᖓᓐᓂᒃ. ᐅᖃᐅᓯᖃᕈᑎᐅᔪᖅ ᓲᖅ 
ᕼᐋᒻᒪᓚᐅᔪᖅ ᐱᑕᖃᒃᑕᕐᒪᖔᑦ ᑎᒥᐅᓪᓗᓂ.

ᑐᐊᕕᐊᕆᙱᓪᓗᒍ ᑎᑭᐅᑎᒍᒪᔭᕐᒧᑦ ᐅᖃᐅᓯᐅᔪᑦ 
ᑐᕌᖓᒋᐊᓕᒃ ᕼᐋᒻᒪᓚᒃᓯᓐᓄᑦ ᐱᒻᒪᕆᐅᓪᓗᓂᓗ 
ᐃᒪᐃᒻᒪᑦ, ᐱᓂᖅᓴᐅᓂᐊᕆᓪᓗᓂ ᐅᖃᐅᓯᐅᔪᓄᑦ 
ᑕᑯᓐᓇᙳᐊᖅᑕᕐᓄᑦ ᐱᓐᓇᕆᔭᓐᓄᓪᓗ, 
ᑐᒃᑕᕐᕕᒋᓂᐊᖅᑕᓯ ᓂᕈᐊᓕᕈᒃᓯ 
ᑎᑭᐅᑎᒍᒪᔭᒃᓯᓐᓄᑦ, ᖃᓄᖅᑑᕈᑎᒃᓯᓐᓄᑦ 
ᑑᕌᒐᕆᔭᒃᓯᓐᓄᓪᓗ - ᖃᐅᔨᓴᕈᑎᒋᕙᓪᓗᒍᓪᓗ 
ᐊᐅᓚᓕᖃᒃᓯᐊᕋᓗᐊᕐᒪᖔᒃᑕ 
ᑕᐃᑯᖓᒃᓯᐊᓕᕋᓗᐊᕐᒪᖔᒃᑕᓗ ᐱᓕᕆᐊᖑᔪᑦ.

ᓇᐃᓈᕐᓗᒍ, ᑎᑭᐅᑎᒍᒪᔭᕐᒧᑦ ᐅᖃᐅᔨᐅᔪᖅ 
ᐃᖅᑲᐃᑎᒃᓯᒋᐊᖅᐸᒃᑐᖅ ᐱᒡᔪᑎᖓᓐᓂᒃ, 
ᐱᓕᕆᐊᒃᓴᓪᓗᐊᑕᕐᓂᒃ ᑐᕌᒐᖃᖅᑐᓂ, 
ᓇᓗᓇᐃᖅᓯᒍᑕᐅᒍᓐᓇᖅᑐᓂᓪᓗ 
ᑲᔪᓯᒃᓯᐊᖅᑐᖃᕋᓗᐊᕐᒪᖔᑦ.   

ᐆᒃᑑᑎ (ᐱᓪᓚᕆᙱᒃᑐᖅ) ᕼᐋᒻᒪᓚᒃᑯᑦ 
ᑎᑭᐅᑎᒍᒪᔭᖓᓐᓄᑦ ᐅᖃᐅᓯᐅᔪᖅ

ᕼᐋᒻᒪᓚᒃᑯᖏᑦ ᐊᐃᔅᐱᒃ (Icepick’s) 
ᑎᑭᐅᑎᒍᒪᔭᖓ
ᕼᐋᒻᒪᓚᒃᑯᕗᑦ ᒐᕙᒪᕋᓛᑦ ᐃᑲᔪᖅᓯᔪᑦ 
ᓄᓇᖃᖅᑐᓂᒃ ᑎᑭᐅᑎᒍᓐᓇᖁᓪᓗᒋᑦ 
ᐃᓅᓯᒃᓯᐊᕙᒻᒧᖅ ᐱᔨᒃᓯᖅᑕᐅᒃᓯᐊᕐᓂᒃᑯᑦ 
ᐊᑑᑎᖃᒃᓯᐊᖅᑐᓄᑦ ᕼᐋᒻᒪᓚᒃᑯᑦ 
ᐱᓕᕆᐊᒃᓴᖏᓐᓄᑦ ᐱᔨᒃᓯᕋᐅᑎᖏᓐᓄᓪᓗ 
ᐋᖅᑭᒋᐊᕈᓐᓇᕐᓗᑎᑦ ᒪᓕᓪᓗᒋᑦ ᐱᔭᐅᒋᐊᓖᑦ 
ᐊᓯᕈᖅᑕᖅᑐᑦ, ᐃᒃᐱᒋᔭᐅᒃᓯᐊᕐᓗᓂ 
ᐃᓕᖅᑯᓯᓕᕆᓂᖅ, ᐃᓚᐅᑎᑲᐅᓗᑎᑦ ᓄᓇᓕᓐᓂ 
ᑭᒃᑯᓕᒫᑦ, ᐃᑲᔪᖅᑕᐅᓗᑎᓪᓗ ᓄᓇᓕᓐᓂ 
ᐱᔪᓐᓇᖅᑐᑦ.

ᐱᓐᓇᕆᔭᖏᑦᑕ ᐅᖃᐅᓯᐅᔪᖅ
ᐱᓐᓇᕆᔭᖏᑦᑕ ᐅᖃᐅᓯᐅᔪᑦ - ᐃᓚᖓᒍᑦ 
ᑐᙵᕕᐅᓪᓗᐊᖅᐸᑦᑐᑦ ᐱᓕᕆᓂᕐᓄᑦ - 
ᐃᑉᐱᓐᓂᐊᓇᖅᑐᑦ, ᐱᓕᕆᐊᖑᑦᓯᐊᖅᑐᖅ, 
ᐊᒡᔨᐅᙱᒃᑑᓪᓗᑎᓪᓗ ᐃᓗᒥᒍᑦ 
ᐅᑉᐱᕆᓪᓚᕆᑦᑕᖏᑦ. ᐃᑲᔪᖅᓯᕙᒃᑐᖅ 
ᓇᓗᓇᐃᖅᑕᐅᒋᐊᖅᑎᓪᓗᒍ ᕼᐋᒻᒪᓚᒃᑯᑦ ᑎᒥᖓᑕ 
ᐃᓕᖅᑯᓯᖓᓂᒃ ᐅᖃᐅᓯᖃᕐᓂᒃᑯᑦ ᐱᓐᓇᕆᔭᖏᑕ 
ᐱᒻᒪᕆᐅᒋᓪᓗᓂᒋᑦ. ᐃᓗᒥᒍᑦ ᐱᓐᓇᕆᔭᖏᑦ/
ᑐᙵᕕᖏᑦ ᐃᑉᐱᓇᖅᑑᒋᐊᓖᑦ; ᐃᓚᒋᔭᐅᕗᓪᓗ 
ᐊᑯᓂᐅᑎᒋᔪᒥᒃ ᖃᓄᖅᑑᕐᓂᒃᑯᑦ ᑐᙵᕕᒃᓯᓐᓄᑦ.

ᐃᖃᓗᐃᑦ ᓄᓇᓕᐸᐅᔭᒃᑯᑦ ᐅᖃᐅᓯᐅᔪᖅ 
ᐃᓗᒥᒍᑦ ᐱᓐᓇᕆᔭᖏᑕ

ᐱᓐᓇᕆᔭᕗᑦ
ᐸᓯᔭᒃᓴᐅᒍᓐᓇᕐᓂᖅ  
ᓄᓇᓕᐸᐅᔭᒃᑯᑦ ᐸᓖᓯᕋᓛᖏᑦ ᐸᓯᔭᒃᓴᐅᕗᑦ 
ᐃᖅᑲᓇᐃᔭᒃᓯᐊᕆᐊᖃᕐᓂᒃᑯᑦ ᒪᓕᒃᓯᐊᕐᓗᑎᓪᓗ 
ᐱᓪᓚᕆᔭᑦᑎᓐᓂᒃ ᒪᓕᒃᑕᐅᖁᔭᐅᔪᓂᓪᓗ 
ᐋᖅᑭᒃᑕᐅᒪᕗᓕ ᖃᓄᐃᓕᐅᖅᑐᒃᓴᐅᓂᕐᒧᑦ 
ᐊᑐᐊᒐᒃᑎᓐᓂ. 

ᓱᓕᔪᕐᓇᕐᓂᖅ   
ᐱᔨᒃᓯᕋᐅᑎᒋᓪᓚᒃᑖᕆᐊᖅᑐᒋᑦ ᑭᒡᒐᖅᑐᐃᓂᒃᑎᒍᑦ 
ᖁᒃᓯᓐᓂᖅᐹᒦᒃᑎᒋᐊᕐᓗᑕ ᐃᓅᓯᖃᒃᓯᐊᕆᐊᕐᓂᒃᑯᑦ 
ᐱᓕᕆᒃᓯᐊᕐᓂᒃᑯᓪᓗ ᑐᙵᕕᐅᔪᓂ.

ᐱᒃᓯᐊᕐᓂᖃᕐᒪᕆᖕᓂᖅ  
ᐱᔨᒃᓯᕋᐅᑎᒋᓪᓚᒃᑖᕆᐊᖅᑐᒋᑦ ᓄᓇᓕᖕᓂ 
ᒪᓕᒐᐃᑦ ᒪᓕᒃᑕᐅᒃᓯᐊᕆᐊᖃᕐᓂᖏᑦ 
ᐱᕙᓪᓕᐊᑎᒃᓯᓂᒃᑯᑦ ᓴᓇᓯᓂᒃ 
ᐱᓕᒻᒪᒃᓴᑕᐅᒃᓯᐊᕐᓗᑎᑦ ᓯᕗᓕᖅᑕᐅᒃᓯᐊᕐᓂᒃᑯᓪᓗ.

ᐱᒃᓯᐊᕙᓪᓚᕆᖕᓂᖅ   
ᐱᔨᒃᓯᕋᐅᑎᒋᓪᓚᒃᑖᕆᐊᖅᑐᒋᑦ 
ᐊᑐᖅᑕᐅᓯᒪᙱᒃᑐᓂᒃ ᖃᓄᖅᑑᕈᑎᖃᕐᓂᒃᑯᑦ 
ᐱᓇᐃᓗᑕᐅᔪᓂᒃ ᐱᓕᕆᖃᑎᖃᕐᓂᒃᑯᑦ 
ᓄᓇᒃᑎᓐᓂ.

ᐱᓕᕆᖃᑎᒌᖕᓂᖅ
ᐱᔨᒃᓯᕋᐅᑎᒋᓪᓚᒃᑖᕆᐊᖅᑐᒋᑦ 
ᓴᓇᕕᒃᓴᒃᓯᐊᕙᖕᒥᒃ ᖁᒡᕙᖅᑎᕆᓂᒃᑯᑦ 
ᐊᐅᓚᒃᓯᓂᒃᑯᑦ, ᐱᓇᓱᐊᖃᑎᒌᒃᓯᐊᕐᓂᒃᑯᑦ, 
ᑐᓴᐅᒪᖃᑎᒌᒃᓯᐊᕐᓂᒃᑯᓪᓗ ᐅᓚᐅᔪᖁᑎᒃᑎᓐᓄ. 

ᓯᕗᓕᖅᑕᐅᒃᓯᐊᕐᓂᖅ
ᐊᑐᓂ ᐃᔾᔪᐊᕈᒥᓇᖅᑑᖃᑎᒌᒍᓐᓇᖅᑐᒍᑦ, 
ᑕᐃᒪᐃᖕᒪᓪᓗ, ᓯᕗᓕᖅᑎᐅᒋᑦ. 
ᓂᕆᐅᒋᔭᐅᓂᖃᖅᐳᑎᑦ ᓴᖅᑭᔮᖅᑎᒃᓯᒃᓯᐊᕐᓂᕐᒥ 
ᓯᕗᓕᖅᑎᒃᓯᐊᕙᐅᓂᕐᒥ ᐱᒃᓯᐊᕐᓂᒃᑯᑦ 
ᐱᐅᓯᕆᔭᐅᒋᐊᖃᖅᑐᑦ ᐊᑐᐊᒐᖓ.

ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ 
ᐊᓪᓗᕆᐊᕈᑦ 3: ᖃᐅᔨᓴᕐᓂᖃᕐᓗᑎᑦ 
ᖃᓄᐃᓕᖓᓕᕐᓂᖓᓂᒃ
ᐱᒡᔪᑎᖓ ᖃᐅᔨᓴᕐᓂᐅᑉ ᖃᓄᐃᓕᖓᓕᕐᓂᖓᓂᒃ 
ᕿᒥᕐᕈᒋᐊᕐᓂᖅ ᖃᓄᐃᓕᖓᖕᒪᖔᑦᑕ ᒫᓐᓇᒃᑯᑦ 
ᓄᓇᓕᖕᓂ ᐃᓗᐊᓂᓪᓗ ᕼᐋᒻᒪᓚᒃᑯᑦ ᑎᒥᖁᑖᓂ. 
ᑕᑯᓐᓇᒐᖃᕐᓂᖅ ᓱᓕᓂᖏᓐᓂᒃ ᓄᓇᓕᐅᑉ 
ᕼᐋᒻᒪᓚᐅᓪᓗ ᒫᖕᓇᒃᑯᑦ ᓴᙱᓂᖏᓐᓂᒃ 
ᓴᙲᓐᓂᖏᓐᓂᓪᓗ, ᐱᕕᒃᓴᖃᕐᓂᖏᓐᓂᒃ, 
ᐅᓗᕆᐊᓇᖅᑐᒦᓐᓂᖏᑦ, ᐊᑐᖅᑕᐅᕙᓪᓕᐊᔪᐃᓪᓗ 
ᑐᑭᓯᓇᖅᓯᑎᒃᓯᕚᓪᓕᓲᖅ ᓱᓇᐃᑦ 
ᐊᓯᒡᔨᕆᐊᖃᕐᒪᖔᑕ ᓄᓇᓕᓐᓂ ᐱᔭᐅᒋᐊᓕᓐᓄᑦ 
ᐱᔭᐅᒍᒪᔪᓄᓪᓗ.

ᖃᓄᐃᓕᖓᓂᖓᓂᒃ ᖃᐅᔨᓴᕐᓂᖅ 
ᐱᒋᐊᕈᑎᖃᖅᐸᒃᑐᖅ ᑐᑭᓯᒋᐊᕈᑎᒃᓴᓂᒃ 
ᑲᑎᖅᓱᐃᓂᕐᒥ. ᐱᒋᐊᖃᕐᓂᐊᖅᑐᑎᑦ 

ᑲᑎᖅᓱᖅᑕᐅᓯᒪᔪᓂᒃ ᑐᑭᓯᒋᐊᕈᑎᓂᒃ 
ᐱᓕᕆᕕᐅᔪᓂᒃ ᖃᓄᐃᒃᑑᓂᓪᓗ 
ᐱᒻᒪᕆᐅᓂᖃᖅᑐᓂ ᓄᓇᖃᖅᑐᓄᑦ ᕼᐋᒻᒪᓚᒃᑯᓪᓗ 
ᑯᐊᐳᕇᓴᖓᓐᓄᑦ. ᑕᑯᓇᓱᐊᕐᓗᒋᑦ ᐱᔭᐅᒋᐊᓖᑦ 
ᑐᑭᓯᒋᐊᕈᑏᑦ ᒪᑯᓂᖓ:

• ᑭᓪᓕᓯᓂᐊᕈᑎᒥᓃᑦ ᐅᓂᒃᑳᓕᐊᖑᓯᒪᔪᑦ 
ᐱᓕᕆᐊᖑᓯᒪᔪᑦ ᕼᐋᒻᒪᓚᒃᑯᑦ 
ᐱᓕᕆᕕᖏᓐᓄᑦ ᓄᓇᓕᓐᓄᓪᓗ 
ᐱᓕᕆᕕᐅᔪᓄᑦ. 

• ᓄᓇᖃᖅᑐᑦ ᖃᒃᓯᐅᓂᖏᑦ 
ᑭᓪᓕᓯᓂᐊᖅᑕᐅᓯᒪᔪᑦ 
ᑭᓪᓕᓯᓂᐊᖅᑎᒃᑯᖏᓐᓄᑦ ᑲᓇᑕᒥ ᐊᒻᒪᓗ 
ᓄᓇᕗᒃ ᒐᕙᒪᒃᑯᖏᑕ ᐱᓕᕆᕕᖏᓐᓄᑦ.

• ᑖᒃᓰᔭᕈᑎᒥᓃᑦ ᐅᓂᒃᑳᓕᐊᖑᓯᒪᔪᑦ.
• ᐱᕙᓪᓕᐊᔪᓕᕆᓂᕐᒧᑦ ᑐᒃᓯᕋᐅᑎᐅᓯᒪᔪᑦ. 
• ᐱᓕᕆᐊᓂᒃ ᐃᓚᐅᖃᑕᐅᓯᒪᔪᑦ 
ᓈᓴᖅᑕᐅᓯᒪᓂᖏᑦ. 

• ᓇᒻᒥᓂᖃᖅᑐᑦ ᐱᓕᕆᐊᕆᔭᖏᑦ. 
• ᕼᐋᒻᒪᓚᒃᑯᑦ ᑮᓇᐅᔭᓕᕆᓂᕐᒧᑦ 
ᐊᐅᓚᓂᕆᓯᒪᔭᖓ.

• … ᐊᓯᒐᓚᖏᓪᓗ.  

ᐱᐅᓈᑐᐃᓐᓇᕆᐊᖃᕐᒥᔪᖅ ᑲᑎᖅᓱᖅᑕᐅᒃᐸᑕ 
ᐃᓱᒪᒋᔭᖏᑦ ᓄᓇᖃᖅᑐᑦ ᒪᑯᐊ ᐊᑐᖅᑕᐅᓗᑎᑦ:

• ᐊᐅᓚᒃᓯᔨᖃᕐᓂᒃᑯᑦ ᓄᓇᓕᓐᓂᑦ 
ᑲᑎᒪᑎᑕᐅᓂᒃᑯᑦ.

• ᐃᑭᐊᖅᑭᕕᒃᑯᑦ ᓇᔫᑎᓂᒃᑯᓪᓗ ᐊᐱᖅᓲᑏᑦ 
ᖃᐅᔨᓴᐅᑏᓪᓗ.

• ᐊᑕᐅᓯᐅᓈᕐᓗᑎᑦ ᑲᑎᒪᓗᑎᓪᓗ 
ᐊᐱᖅᓱᖅᑕᐅᓂᒃᑯᑦ.

ᐊᐱᕆᒋᑦ ᓇᒻᒥᓂᖅ: ᓇᒥ ᓇᐃᐱᒍᓐᓇᖅᑲᕗᑦ 
ᑐᑭᓯᒋᐊᕈᑏᑦ ᐱᒋᐊᓕᕗᑦ?

ᐱᓯᒪᓗᒋᑦ ᑲᑎᖅᓱᖅᓯᒪᔪᑦ ᑐᑭᓯᒋᐊᕈᑎᑦ, ᒪᑯᐊ 
ᐊᒡᔨᒌᙱᒃᑐᑦ ᖃᐅᔨᓴᕈᑏᑦ ᐊᑐᖅᑕᐅᒍᓐᓇᖅᑐᖅ:

• ᐱᓕᕆᕕᓐᓂ ᖃᐅᔨᓴᕐᓂᖅ: ᖃᓄᐃᒃᑐᑦ 
ᑎᒥᐅᔪᑦ, ᑭᒃᑯᓕᒫᓅᖓᔪᑦ ᓇᒻᒥᓂᕆᔭᐅᔪᓪᓗ, 
ᐱᓕᕆᕙᑦ ᕼᐋᒻᒪᓚᐅᔪᒥ, ᓱᓇᐅᕙᑦ 

ᑕᑯᓐᓇᙳᐊᖅᑕᕐᒧᑦ, 
ᑎᑭᐅᑎᒍᒪᔭᕐᒧᑦ, 

ᐱᓐᓇᕆᔭᕐᓄᓪᓗ ᐱᓕᕆᐊᒃᓴᐃᑦ 
ᑎᑎᖅᑐᖅᑕᐅᓯᒪᔪᑦ

 ¤ ᕿᒥᕐᕈᒋᐊᕐᓗᒍ ᑕᑯᓐᓇᙳᐊᖅᑕᒃ, 
ᑎᑭᐅᑎᒍᒪᔭᑦ, ᐱᓐᓇᕆᔭᑎᓪᓗ 
ᐃᓗᓕᖏᓐᓅᓚᐅᙱᓐᓂᕐᓂ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᐅᑉ.

 ¤ ᐃᓚᐅᑎᒋᐊᕐᓗᒋᑦ ᓄᓇᖅᑲᑎᑎᑦ 
ᐅᖃᐅᓯᖃᒃᓯᐊᕆᐊᕐᓂᖏᓐᓂ 
ᑕᑯᓐᓇᙳᐊᖅᑕᒥᓂ ᓯᕗᓂᒃᓴᒥ.

 ¤ ᐊᐱᕆᒋᑦ: ᑎᑭᐅᑎᕙᒃᐴᑦ ᐃᓗᓕᕆᒋᐊᓕᖏᑦ 
ᐱᐅᔪᒥᒃ ᑕᑯᓐᓇᙳᐊᖅᑕᒥ ᐅᖃᐅᓯᐅᔪᒧᑦ?

 ¤ ᓴᖅᑭᑎᒃᓯᓗᑎᑦ ᑎᑭᐅᑎᒍᒪᔭᕐᒧᑦ 
ᐅᖃᐅᓯᐅᔪᒥ ᑎᒍᓯᒃᓯᐊᖅᑐᒥᒃ ᕼᐋᒻᒪᓚᐅᑉ 
ᐱᒡᔪᑎᖓᓂᒃ ᑭᓱᒪᓪᓗ ᐱᓕᕆᐊᖃᕐᒪᖔᒃᑕ.

 ¤ ᐊᑐᕐᓗᒍ ᐱᓐᓇᕆᔭᕐᓄᑦ ᐅᖃᐅᓯᐅᔪᖅ 
ᓇᓗᓇᐃᕆᐊᕐᓗᒍ ᑎᒥᐅᔫᑉ 
ᐃᓕᖅᑯᓯᕆᓂᐊᖅᑕᖓ ᕼᐋᒻᒪᓚᒃᑯᑦ 
ᐊᑐᕈᒪᔭᖓᑎᒍᑦ.

ᐱᓕᕆᐊᒃᓴᖏᑦ ᐱᒍᓐᓇᕐᓂᖏᓪᓗ, 
ᖃᓄᐃᓕᖓᕙᑦ ᐊᐅᓚᓂᕆᕙᓪᓕᐊᔭᖏᑦ 
(ᐆᒃᑑᑎᒋᓗᒋᑦ ᐱᕈᖅᐸᓪᓕᐊᒻᒪᖔᑕ 
ᒥᑭᓪᓕᕙᓪᓕᐊᒻᒪᖔᑦᑕᓘᓐᓃᑦ, 
ᐱᓕᕆᐊᒃᓴᑖᖅᐸᓪᓕᐊᕙᑦ ᐅᒡᕙᓘᓐᓃᑦ 
ᐱᓕᕆᙱᓂᖅᓴᐅᓕᖅᑲᑦ, ᐊᓯᖏᓪᓗ.), 
ᖃᓄᕐᓗ ᐊᐅᓚᓂᕆᔭᖏᑦ 
ᐱᕚᓪᓕᕆᐊᕈᑕᐅᒍᓐᓇᖅᑲᑦ ᓄᓇᓕᓐᓂ?

• ᑭᒃᑰᓂᖏᓐᓂᒃ ᖃᐅᔨᓴᕐᓂᖅ: 
ᖃᓄᐃᑦᑑᕙᑦ ᒫᓐᓇᒃᑯᑦ ᓄᓇᖃᖅᑐᖅ, 
ᑎᑭᑲᐃᓐᓇᖅᓯᒪᔪᑦ ᐃᖅᑲᓇᐃᔭᕆᐊᕐᓂᕐᒧᑦ, 
ᐳᓛᕆᐊᖅᓯᒪᔪᓪᓘᓐᓃᑦ ᓄᓇᓕᓐᓂ? 
ᓄᓇᓕᓐᓂ ᖃᓄᐃᑦᑑᓂᖏᑦ ᓄᓇᖃᖅᑐᑦ 
ᐊᓯᒡᔨᐸᓪᓕᐊᓯᒪᕙ? ᓇᒧᙵᐸᓪᓕᐊᔫᔮᖅᑲᑦ 
ᖃᓄᐃᓕᖓᓂᖏᑦ?

• ᐃᓂᖃᕐᓂᕐᒥ ᖃᐅᔨᓴᕐᓂᖅ: 
ᐊᑐᕐᓗᑎᑦ ᓄᓇᙳᐊᓂᒃ ᐸᕐᓇᐅᑎᓄᑦ 
ᑎᑎᖅᑐᐃᒍᑎᓂᓪᓗ ᐊᑐᐃᓐᓇᕆᔭᕐᓂ, 
ᖃᓄᐃᓪᓗᐊᖅᑐᖅ ᓄᓇ ᒫᓐᓇ ᐊᑐᖅᑕᐅᕙ 
ᓱᓇᒧᓪᓗ ᐊᑐᖅᑕᐅᕙ, ᖃᓄᐃᓪᓗᐊᖅᑐᒥ 
ᐊᑐᐃᓐᓇᐅᔪᖃᖅᑲ ᐊᑐᖅᑕᐅᒋᐊᖃᕈᓂ, 
ᐊᒻᒪᓗ ᖃᓄᖅ ᕼᐋᒻᒪᒃᑯᑦ ᓄᓇᖓᑦ 
ᐊᓯᒡᔨᑐᐃᓐᓇᕆᐊᖃᕐᓂᖓ? ᖃᓄᐃᓪᓗᐊᖅᑲ 
ᓄᓇ ᕼᐋᒻᒪᓚᒃᑯᑦ ᓄᓇᖁᑎᖏᓐᓂ 
ᕼᐋᒻᓚᒃᑯᓐᓄᑦ ᓇᒻᒥᓂᕆᔭᐅᔪᑦ 
ᖃᓄᐃᓪᓗᐊᕆᕙ ᓇᒻᒥᓂᖃᖅᑎᐅᔪᓄᑦ ᓄᓇ 
ᐊᑐᖅᑕᐅᓂᖓ?

• ᑮᓇᐅᔭᓕᕆᓂᕐᒥ ᖃᐅᔨᓴᕐᓂᖅ: ᐱᒡᔪᑕᐅᓪᓗᑎᑦ 
ᐅᓂᒃᑳᓕᐊᖑᓯᒪᔪᑐᖃᑦ ᓯᕗᓂᒃᓴᒥᓪᓗ 
ᓇᓚᐅᒃᓵᖅᑕᐅᔪᑦ, ᑖᓐᓇ ᖃᐅᔨᓴᕐᓂᖅ 
ᐃᑲᔪᕐᓂᖃᖅᑐᖅ ᐸᕐᓇᐅᑎᓕᐅᕐᓂᒃᑯᑦ 
ᓇᓚᐅᒃᓵᕋᒃᓴᐅᓂᖏᓐᓂᓪᓗ ᕼᐋᒻᒪᓚᒃᑯᑦ 
ᑮᓇᐅᔭᓕᕆᓂᕐᒧᑦ ᐊᑐᕐᓂᐊᖅᑕᖏᓐᓂ.

• ᖃᐅᔨᓴᖅᑕᐅᓂᖏᑦ ᓄᓇᓕᐅᑉ 
ᑮᓇᐅᔭᓕᕆᓂᕐᒧᑦ ᐱᕙᓪᓕᐊᓂᖏᑕ 
ᖃᓄᐃᓕᖓᓕᕐᓂᖓ ᐱᒍᓐᓇᕐᓂᖏᓪᓗ.

• ᖃᐅᔨᓴᖅᑕᐅᓯᒪᓂᖏᑦ ᓄᓇᓕᐅᑉ 
ᓄᓇᒥ ᐱᔭᐅᒍᓐᓇᖅᑐᖏᑦ, 
ᐊᕙᑎᓕᕆᓂᒃᑯᑦ ᐱᓇᐃᓗᑕᐅᔪᑦ, 
ᓯᓚᐅᓪᓗ ᐊᓯᒡᔨᐸᓪᓕᐊᓂᖓᓄᑦ 
ᐅᓗᕆᐊᓇᖅᑐᒦᓐᓂᖏᑦ.

• ᖃᐅᔨᓴᖅᑕᐅᓗᑎᑦ ᐃᓄᓐᓄᑦ 
ᐱᓇᐅᓗᑕᐅᔪᑦ ᐱᖃᑕᐅᑎᓪᓗᒋᑦ ᒪᑯᐊ 
ᐃᖅᑲᓇᐃᔭᖅᑐᓕᕆᓂᖅ, ᐊᔪᖅᓴᕐᓂᖅ, 
ᓄᓇᓕᐅᑉ ᐃᓄᖏᑦᑕ ᐃᓐᓇᕈᖅᐸᓪᓕᐊᓂᖏᑦ, 
ᐱᕋᔭᓐᓂᐅᕙᑦᑐᑦ, ᓱᕐᕋᓇᖅᑐᓂᒃ 
ᐊᑐᖃᒃᑕᖅᑐᑦ, ᐃᓅᓯᕐᒥ ᓈᒻᒪᒋᔭᖃᕐᓂᖅ. 
ᐊᓯᖏᓪᓗ.

• ᖃᐅᔨᓴᖅᑕᐅᓗᑎᑦ ᐊᑐᕆᐊᖅᑕᐅᓯᒪᔪᑦ 
ᓄᓇᓕᓐᓂ ᐊᔪᖅᓴᓂᖅᓴᐅᔪᑦ 
ᐃᓄᑐᐃᓐᓇᐃᓪᓗ ᐃᑲᔪᖅᑕᐅᒋᐊᖃᕈᑎᓖᑦ.

• ᖃᐅᔨᓴᖅᑕᐅᓗᑎᑦ ᐊᓯᖏᑦ ᓄᓇᓕᓐᓂ 
ᓂᕈᐊᖅᑕᐅᓯᒪᔪᑦ ᓯᕗᓪᓕᐅᒡᔭᐅᖁᔭᐅᓪᓗᑎᑦ 
ᓲᕐᓗ ᓱᓇᒃᑯᑖᒻᒪᕇᑦ, ᐱᔨᑦᓯᕋᕈᑕᐅᕙᒃᑐᑦ, 
ᐃᓪᓗᓕᕆᓂᖅ, ᐋᓐᓂᐊᖃᕐᓇᙱᒃᑐᓕᕆᓂᖅ, 
ᐃᓕᓐᓂᐊᖅᑐᓕᕆᓂᖅ, 
ᐊᒃᑕᓇᒃᑕᐃᓕᒪᔪᓕᕆᓂᖅ, 
ᐃᓕᖅᑯᓯᑐᖃᓕᕆᓂᖅ, ᐱᖅᑯᓯᑐᖃᕐᓅᖓᔪᓪᓗ 
ᐱᖁᑏᑦ, ᐊᓯᓕᒫᖏᓪᓗ.

ᓄᓇᓕᒃᓯᓐᓂ ᖃᓄᐃᓐᓂᕆᔭᓯ 
ᓇᓗᓇᐃᖅᓯᒍᑲᐅᓂᐊᖅᑐᑦ ᖃᓄᐃᒃᑐᓂᒃ 
ᖃᐅᔨᓴᕈᑎᖃᕆᐊᖃᕐᒪᖔᒃᓯ. ᐃᓚᖏᑦ ᑕᒪᒃᑯᐊ 
ᖃᐅᔨᓴᖅᑕᐅᒍᑎᖏᑦ ᖃᐅᔨᒪᔭᑕᕆᔭᒧᑦ 
ᐱᓕᕆᐊᖑᒋᐊᖃᕐᒪᑕ ᐱᓕᒻᒪᒃᓴᕈᑕᐅᓯᒪᓗᑎᓪᓗ, 
ᐃᓚᐅᑎᒃᓯᒍᒪᑐᐃᓐᓇᕆᐊᖃᖅᑐᑎᑦ 
ᖃᐅᔨᒪᔭᑕᕆᔭᐅᔪᓂᒃ 
ᐃᓕᓐᓂᐊᖅᓯᒪᓂᖃᖅᑐᓂᓪᓘᓐᓃᑦ 
ᒐᕙᒪᐅᓕᕇᒃᑐᓂ ᐃᑲᔪᖅᑕᐅᓂᐊᕋᒃᓯ.

ᐱᕚᓪᓕᕆᐊᖁᓪᓗᒋᑦ ᖃᐅᔨᓴᕈᑏᑦ 
ᓴᖅᑭᖅᑎᑕᐅᓂᖏᑕ ᐊᖏᖅᑕᐅᖁᓪᓗᒋᓪᓗ 
ᑐᑭᑖᕈᑎᓯ, ᐱᐅᓂᖃᖅᐸᒃᑐᖅ 
ᐃᓚᐅᑎᒃᓯᒋᐊᕐᓂᒃᑯᑦ ᑲᑎᑎᒃᓯᓗᓂ 
ᓇᑭᑐᐃᓐᓈᖅᓯᒪᔪᓂᒃ ᑎᒍᒥᐊᖅᑎᐅᖃᑕᐅᔪᓂ 
ᖃᐅᔨᓴᖃᑕᐅᓂᐊᕐᒪᑕ ᑲᑐᒡᔨᓂᒃᑯᑦ. ᓲᕐᓗ, 
ᑲᑎᑎᒃᓯᒍᓐᓇᖅᑐᑎᑦ ᐃᓚᐅᖃᑕᐅᔪᒃᓴᕐᓂᒃ 
ᐊᕕᒃᑐᖅᓯᒪᓗᒋᑦ ᐃᓕᓐᓂᐊᖃᑎᒌᓐᓂᐊᕐᓗᑎᑦ, 
ᐊᕕᒃᑐᖅᓯᒪᖃᑎᒌᒃᑐᑦ ᐊᒡᔨᒌᙱᒃᑑᑎᓂᒃ 
ᑎᒍᒥᐊᖅᑎᐅᖃᑕᐅᔪᖃᕐᓗᑎᑦ. 
ᐱᕕᖃᖅᑎᑕᐅᓕᕈᑎᒃ, ᐃᓕᓐᓂᐊᖃᑎᒌᒃᑐᑦ 
ᑲᑎᒃᑐᐃᓐᓇᐅᓗᑎᑦ ᐅᖃᐅᓯᕆᓗᓂᒋᓪᓗ 
ᑐᑭᑖᕈᑎᒋᔭᖏᑦ ᐅᖃᖃᑎᒌᓕᕐᓗᑎᓪᓗ ᖃᓄᖅ 
ᑐᑭᖃᕐᓂᐊᕐᒪᖔᑦ ᓯᕗᓂᒃᓴᖓᓐᓄᑦ ᓄᓇᓕᐅᑉ.   

ᖃᓄᖅᑑᕐᓂᕐᒧᑦ ᐃᓗᓕᖏᑦ
ᐃᓚᒋᒻᒥᔭᖓᑦ ᖃᐅᔨᓴᕐᓂᐅᒻᒥᔪᖅ ᑕᐃᔭᐅᙱᒃᑐᖅ 
ᖁᓛᓂ ᖃᓄᖅᑑᕐᓂᕐᒧᑦ ᐃᓗᓕᖏᑦ, 
ᐊᑐᖅᑕᐅᕙᒃᑐᑎᑦ ᑐᑭᓯᕚᓪᓕᕆᐊᕈᑕᐅᓪᓗᑎᑦ 
ᐃᓗᓕᖓᒍᑦ ᓯᓚᑖᒍᓪᓗ ᖃᓄᐃᒡᔪᑕᐅᔪᑦ 
ᐱᒡᔪᑕᐅᓯᕙᒃᑐᑦ ᕼᐋᒻᒪᓚᒃᑯᑦ ᑯᐊᐸᕇᓴᖓᓐᓄᑦ 
ᓄᓇᓕᒧᓪᓗ. ᑕᐃᒪᐃᒃᑯᓂ, ᐅᑯᐊᑕᒡᕙ 
ᐊᐱᖅᑯᑎᐅᒋᐊᖃᕋᔭᖅᑐᑦ:

• ᐊᑕᖏᓕᒫᕐᓗᒍ, ᓱᓇᐅᕙ 
ᐱᓕᕆᐊᕆᒃᓯᐊᕆᓪᓗᐊᑕᖅᑕᕗᑦ 
ᕼᐋᒻᒪᓚᐅᓪᓗᑕ? 

• ᓇᓪᓕᖏᑦ ᕼᐋᒻᒪᓚᒃᑯᑦ 
ᐱᓕᕆᕕᖏᓐᓂ ᐊᕕᒃᑐᖅᓯᒪᔪᓂ 
ᐱᓕᕆᐊᒃᓴᒥᓂ ᐱᓕᕆᐊᖃᒃᓯᐊᖅᐸᑦ 
ᓯᕗᓪᓕᐅᑎᑕᐅᖁᔭᐅᔪᓂ?

• ᓇᓪᓕᖏᑦ ᑎᒥᐅᔪᑦ ᓄᓇᓕᓐᓂ 
ᐃᑲᔪᕐᓂᖃᓪᓚᕆᒃᐸᒃᐸᑦ 
ᐃᓅᓯᖃᒃᓯᐊᕐᓂᕐᒨᖓᔪᓂ?

• ᐊᑕᖏᓕᒫᕐᓗᒍ, ᓱᓇᐅᕙ ᕼᐋᒻᒪᓚᒃᑯᑦ 
ᐱᓕᕆᐊᕆᒃᓯᐊᙱᒃᑕᖓ, ᖃᓄᕐᓗ 
ᐱᕚᓪᓕᕈᓐᓇᖅᐱᑕ?

• ᓇᓪᓕᖏᑦ ᕼᐋᒻᒪᓚᒃᑯᑦ ᐱᓕᕆᕕᖏᑦ 
ᐊᕕᒃᑐᖅᓯᒪᔪᖏᓐᓂ ᐱᓇᐃᓗᑕᕋᖅᐸᑦ 
ᓯᕗᓪᓕᐅᒡᔭᐅᖁᔭᐅᓯᒪᔪᓂ?

• ᓇᓪᓕᖏᑦ ᑎᒥᐅᔪᑦ ᓄᓇᓕᓐᓂ 
ᐱᓇᐃᓗᑕᖃᖅᐸᑦ, ᖃᓄᕐᓗ 
ᐃᑲᔪᖅᑕᐅᒋᐊᕈᓐᓇᖅᐸᑦ?

• ᓱᓇᐅᕙᑦ ᓯᕗᕙᕆᐊᕈᑎᒋᒍᓐᓇᖅᑕᕗᑦ 
ᕼᐋᒻᒪᓚᒃᑯᑦ ᑯᐊᐸᕇᓴᖓᓐᓂ ᓄᓇᓕᓐᓂᓪᓗ?

• ᓱᓇᐅᕙᑦ ᐱᓇᐃᓗᒃᓯᕈᑎᒋᓯᒪᔭᕗᑦ 
ᕼᐋᒻᒪᓚᒃᑯᑦ ᑯᐊᐸᕇᒪᖓᓐᓂ ᓄᓇᓕᓐᓂᓪᓗ?

• ᓱᓇᐅᕙᑦ ᓯᓚᑎᒃᑎᓐᓂ ᐊᑐᖅᑕᐅᕙᓪᓕᐊᔪᑦ 
ᐱᒡᔪᑕᐅᓚᕿᔪᓪᓗ ᐃᑲᔪᖅᓯᒍᓐᓇᖅᐸᑦ 
ᓄᓇᓕᒃᑎᓐᓂ?

• ᓱᓇᐅᕙᑦ ᓯᓚᑎᒃᑎᓐᓂ ᐊᑐᖅᑕᐅᕙᓪᓕᐊᔪᑦ 
ᐱᒡᔪᑕᐅᓚᕿᔪᓪᓗ ᐱᓇᐃᓗᒃᓯᕈᑕᐅᒍᓐᓇᖅᐸᑦ 
ᓄᓇᓕᒃᑎᓐᓄᑦ?

ᑭᐅᒡᔪᑕᐅᔪᑦ ᐊᐱᖅᑯᑎᐅᔪᓄᑦ ᓲᕐᓗ ᖁᓛᓂᒃᑐᑎᑐᑦ 
ᐃᑲᔪᖅᓯᓂᐊᖅᑐᑦ ᖃᐅᔨᓴᕈᑎᖃᖅᑎᓪᓗᓯ 

ᓴᙱᓂᖏᓐᓂᒃ ᓴᙲᓐᓂᖏᓐᓂᒃ 
ᐱᕕᒃᓴᖃᕐᓂᖏᓐᓂ ᐅᓗᕆᐊᓇᖅᑐᒦᓐᓂᖏᓐᓂᓪᓗ 
ᖃᐅᔨᓴᕈᑎᖃᖅᑎᓪᓗᓯ, ᑕᒪᓐᓇᓗ 
ᓇᓗᓇᐃᖅᑕᐅᓯᒪᒃᓯᐊᖅᑐᓂ ᐊᓯᐊᓂ ᑕᒪᑐᒪ 
ᑎᑎᖅᑲᐅᑉ.

ᖃᓄᐃᓕᖓᓂᐅᔪᓂ 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᐃᑦ 

ᑎᑎᖅᑐᓯᒪᔪᑦ

 ¤ ᕿᒥᕐᕈᒋᐊᕐᓗᒋᑦ ᖃᓄᐃᓕᖓᖕᒪᖔᒃᑕ 
ᒫᓐᓇᐅᔪᖅ ᓄᓇᓕᓐᓂ ᕼᐋᒻᒪᓚᒃᑯᓪᓗ 
ᑯᐊᐸᕇᓴᖓᓐᓂ ᑲᑎᖅᓱᐃᓗᓯ 
ᑐᑭᓯᒋᐊᕈᑎᒃᓴᓂᒃ.

 ¤ ᖃᐅᔨᓴᕈᑎᖃᕐᓗᓯ ᐊᒡᔨᒌᙱᒃᑑᑎᓂᒃ 
ᑐᑭᓯᓇᓱᐊᕐᓗᒍ ᑲᑎᖅᓱᖅᑕᐅᓯᒪᔪᑦ 
ᑐᑭᓯᕆᐊᕈᑏᑦ ᑲᑎᖅᓱᖅᓯᒪᔭᓯ. ᓱᓇᐅᕙᑦ 
ᑐᑭᑖᕈᑎᒋᔪᓐᓇᖅᑕᓯ ᖃᓄᐃᓐᓂᖓᓄᑦ 
ᓄᓇᓕᐅᑉ ᐱᓕᕆᕕᖏᒃᑕ, 
ᑭᓇᐅᓂᕐᒨᖓᔪᑦ ᐊᑐᖅᑕᐅᕙᓪᓕᐊᔪᑦ, 
ᓄᓇᐅᑉ ᐱᒋᐊᖃᕐᓂᖏᑦ 
ᐊᑐᐃᓐᓇᖃᕐᓂᖓᓪᓗ, ᑮᓇᐅᔭᓕᕆᓂᕐᒧᑦ 
ᐱᓕᕆᐊᖑᔪᑦ, ᐊᕙᑎᓕᕆᓂᕐᒧᑦ 
ᐊᒃᑕᓇᖅᑐᒦᒍᓐᓇᕐᓂᖏᑦ, ᐃᓄᓕᕆᓂᕐᒧᑦ 
ᖃᓄᐃᒡᔪᑕᐅᔪᑦ, ᐊᓯᓕᒫᖏᓪᓗ.

 ¤ ᐃᓚᐅᑎᓪᓗᒋᑦ ᑎᒍᒥᐊᖅᑎᐅᖃᑕᐅᕗᑦ 
ᑲᑎᖅᓱᐃᓂᕐᒧᑦ ᑐᑭᓯᒋᐊᕈᑎᒃᓴᓂᒃ 
ᖃᐅᔨᓴᕈᑎᒃᓴᓂᓪᓗ ᐱᕚᓪᓕᕆᐊᖁᓪᓗᒋᑦ 
ᐊᖏᖅᑎᒋᐊᕐᓗᒋᓪᓗ.

 ¤ ᖃᐅᔨᓴᕐᓗᒋᑦ ᓄᓇᓕᐅᑉ ᖃᓄᖅᑑᕐᓂᕐᒧᑦ 
ᐃᓗᓕᖏᑦ.

ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ 
ᐊᓪᓗᕆᐊᕈᑦ 4:  ᐋᖅᑭᒃᓱᐃᓗᑎᑦ 
ᑎᑭᐅᒍᒪᔭᖕᓂᑦ, ᖃᓄᖅᑑᕈᑎᓂᒃ, 
ᖃᓄᐃᓕᐅᕆᐊᕈᑎᓂᓪᓗ
ᐱᐊᓂᒃᓯᒪᓕᕈᒃᓯᐅᒃ ᓯᕗᓪᓖᑦ ᐱᖓᓱᑦ 
ᐊᓪᓗᕆᐊᕈᑏᑦ ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᕐᒥ 
ᐊᑐᕋᒃᓴᑦ, ᐱᓕᕆᐊᖃᖅᓯᒪᓂᐊᓕᖅᑐᑎᑦ 
ᑎᒥᐅᑉ ᐋᖅᑭᒃᓯᒪᓂᐊᓂᒃ, ᓇᓗᓇᐃᕐᓗᒍᓪᓗ 
ᑕᑯᓐᓇᒐᕆᔭᓯ, ᑐᕌᒐᕆᔭᓯ, ᐱᓐᓇᕆᔭᓯᓪᓗ, 
ᑲᑎᖅᓱᖅᓯᒪᓕᕐᓗᒋᓪᓗ ᖃᐅᓯᓴᖅᑕᐅᓯᒪᔪᑦ 
ᑐᑭᓯᒋᐊᕈᑎᒃᓴᑦ ᕼᐋᒻᒪᓚᒃᑯᑦ ᖃᓄᐃᓐᓂᕆᔭᖓᑕ 
ᒫᓐᓇᐅᔪᖅ.

ᐱᓕᕆᐊᕆᒋᐊᖃᕐᓂᐊᓕᕐᒥᔭᓯ 
ᓇᓗᓇᐃᔭᓕᕐᒥᓗᒋᑦ ᐊᑯᓂᐅᑎᒋᔪᒥᒃ 
ᑎᑭᐅᑎᒍᒪᔭᖏᓐᓄᑦ, ᐱᓕᕆᐊᖑᓗᑎᑦ 
ᖃᓄᖅᑑᕈᑕᐅᓯᒪᔪᑦ, ᕿᓚᒥᐅᓂᖅᓴᖅ 
ᖃᓄᐃᓕᐅᕐᓕᐅᕆᐊᕈᑎᒋᓂᐊᖅᑕᖏᑦ ᕼᐋᒻᒪᓚᒃᑯᑦ 
ᑯᐊᐸᕇᓴᒋᔭᒃᓯ ᓄᓇᓕᒃᓯ ᓯᕗᓂᒃᓴᒧᑦ 
ᑕᑯᓐᓇᖅᑕᐅᓯᒪᔪᓂ. 

ᐊᑯᓂᐅᑎᒋᔪᒥᒃ ᑎᑭᐅᑎᒍᒪᔭᖏᓐᓄᑦ     
ᐊᑯᓂᐅᑎᒋᔪᒥᒃ ᑎᑭᐅᑎᒍᒪᔭᖏᓐᓄᑦ 
ᐅᖃᐅᓯᖃᕈᑎᐅᕗᖅ ᑎᑭᐅᑎᒍᒪᔭᒃᓯᓐᓂ, 
ᒪᓕᒃᓯᐊᕆᓪᓗᓂ ᑕᑯᓐᓇᕋᕆᔭᒃᓯᓂ, 
ᑐᕌᒐᕆᔭᒃᓯ, ᐱᓐᓇᕆᔭᒃᓯᓪᓗ ᐱᖃᓯᐅᑎᓪᓗᒋᒃ 
ᖃᓄᐃᓕᖓᓕᕐᓂᕐᒥ ᖃᐅᔨᓴᖅᓂᐅᓯᒪᔪᖅ. 
ᑎᑭᐅᑎᔭᐅᒍ,ᔪᑦ ᑕᐃᒫᒃᓴᐃᓐᓇᑦ ᑕᓪᓕᒪᓂᒃ 
ᐊᕐᕌᒍᓂᒃ ᐊᐅᓚᓂᖃᖅᐸᒃᑐᑦ  ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᐅᑉ.  

ᐊᑐᖅᑕᐅᒐᔪᒃᑐᓂ ᖃᓄᖅᑑᕐᓂᒃᑯᑦ ᐸᕐᓇᐅᑎ 
ᒥᒃᓵᓃᒐᓚᒃᐸᒃᑐᑦ ᑕᓪᓕᒪᑦ-ᐱᖓᓲᔪᙱᒐᖅᑐᓪᓗ 
ᐊᑯᓂᐅᑎᒋᔪᒥᒃ ᑎᑭᐅᑎᒍᔭᖏᓐᓄᑦ. 
ᑖᓐᓇ ᓈᓴᐅᑎ ᐱᓇᓱᐊᕈᑎᒃᓴᒃᓯᐊᖑᔪᑦ 
ᐱᒻᒪᕆᐅᓂᖅᐸᐅᔪᓂᒃ ᐱᐊᓂᒃᓯᒍᓐᓇᖁᓪᓗᓯ 
ᓄᓇᓕᒃᓯᓐᓂ ᐊᑐᕐᓂᐊᖅᑐᓂ ᐊᕐᕌᒍᕐᐃᑦ ᑕᓪᓕᒪᑦ 
ᖃᐃᔪᓂ.  ᐊᒥᓲᓂᖅᓴᓂᒃ ᐱᖓᓲᔪᙱᒐᖅᑐᑦ 
ᑐᕌᒐᖃᕈᒃᓯ, ᖃᐅᔨᑐᐃᓐᓇᕆᐊᖃᖅᑐᑎᑦ 
ᐊᒡᔨᒌᙱᒃᑑᑎᓄᑦ ᑐᕌᕐᓂᐅᓴᑐᐃᓐᓇᕐᓗᑎᑦ, 
ᐱᓕᕆᐊᒃᓴᕆᔭᑎᑦ ᑐᕌᒐᕆᔭᑎᓪᓗ 
ᐱᓕᕆᐊᕆᒃᓯᐊᕈᓐᓇᙱᓪᓗᒋᑦ. 

ᐅᖃᒃᑲᓐᓂᖅᐳᖓ, ᑐᕌᒐᖃᕐᓂᖅ 
ᑐᑭᖃᒃᓯᐊᕆᐊᓕᒃ, ᐊᒡᔨᒌᙱᒃᑑᑎᓂᒃ 
ᐊᑐᕆᐊᕐᓗᓂ, ᐊᑯᓂᐅᑎᒋᔪᕐᓗ 
ᐊᐅᓚᓂᖃᕆᐊᕐᓗᓂ. ᐆᒃᑑᑎᒋᓗᒍ:

ᐊᐃᔅᐱᒃᑯᒃ ᖃᓄᖅᑑᕐᓂᒃᑯᒃ ᑐᕌᒐᕆᔭᖏᑦ 
ᐅᑯᐊᖑᕗᑦ:
ᐱᒃᓯᐊᕐᓂᖃᒻᒪᕆᓪᓗᑎᑦ ᐊᓪᓚᒡᕕᓕᕆᓂᕐᒥ 
ᕼᐋᒻᒪᓚᒃᑯᑎᒍᑦ.

ᓴᓇᕙᓪᓕᐊᓗᓂ ᓴᓇᒃᑯᑖᒻᒪᕆᓐᓂᒃ 
ᐊᑐᕐᓂᖃᒃᓯᐊᖅᑐᓂᒃ ᐊᕙᑎᒥᓂ 
ᓴᐳᑎᒋᐊᖅᑐᓂᒃ. 

ᐃᓅᖃᑎᒌᓐᓂᖃᕐᓗᑎᑦ ᓴᙱᔪᒥᒃ, 
ᒪᑭᑕᒋᐊᒃᓯᐊᕈᓐᓇᖅᑐᓂ 
ᑮᓇᐅᔭᓕᕆᓂᖃᕐᓗᓂ.

ᐱᐅᓪᓚᕆᒃᑐᓂᒃ ᐃᓄᓕᕆᒡᔪᑎᖃᕐᓗᓂ 
ᐱᔨᒃᓯᕋᐅᑎᑎᒍᑦ.

ᓴᐳᑎᒋᐊᕐᓗᓂ ᖁᕕᐊᓲᑎᖃᕐᓗᓂᓗ ᐃᓄᐃᑦ 
ᐃᓕᖅᑯᓯᖏᓐᓂᒃ ᐱᖅᑯᓯᖏᓐᓂᓪᓗ.

ᖃᓄᖅᑑᕈᑏᑦ
ᖃᓄᖅᑑᕈᑏᑦ ᓇᓗᓇᐃᖅᓯᕙᒃᑯᑦ 
ᖃᓄᖅ ᑎᑭᐅᑎᓂᐊᕐᒪᖔᖅᐱᒋᑦ 
ᖃᓄᖅᑑᕈᑎᒋᓯᒪᔭᓯᓐᓄ ᑎᑭᐅᑎᒍᒪᔭᓯ 
ᑭᓯᐊᓂᓪᓕ ᓇᓗᓇᐃᔭᖅᓯᒪᓪᓗᐊᙱᒃᑐᑦ 
ᖃᓄᐃᓕᐅᕐᓂᐊᖅᑐᓂᒃ ᖃᐅᔨᓴᕋᒃᓴᐅᓪᓗᐊᕋᑎᓪᓗ. 

ᐅᑎᕐᕕᒋᓗᒍ ᐃᓚᖓᑦ ᐊᐃᔅᐱᒃᑯᒃ ᖃᓄᖅᑑᕐᓂᒃᑯᑦ 
ᑐᕌᒐᕆᔭᖏᑦ, ᑕᒡᕙᐅᑯᐊ ᐋᖅᑭᒃᓱᖅᓯᒪᔪᑦ 
ᖃᓄᖅᑑᕈᑏᑦ ᐃᑲᔪᕐᓂᐊᖅᑐᑦ ᑎᑭᐅᑎᒍᑎᒋᓪᓗᒋᑦ:

ᑐᕌᒐᕆᔭᖅ: ᐱᒃᓯᐊᕐᓂᖃᒻᒪᕆᓪᓗᑎᑦ 
ᐊᓪᓚᒡᕕᓕᕆᓂᕐᒥ ᕼᐋᒻᒪᓚᒃᑯᑎᒍᑦ.

ᖃᓄᖅᑑᕈᑕᐅᓯᒪᔪᑦ: 
• ᒪᒃᐲᖓᒋᐊᒃᓯᐊᕐᓗᓯ, ᓴᖅᑭᔮᒃᓯᐊᕐᓗᓯᓗ, 
ᐸᓯᔭᒃᓴᐅᖏᓐᓇᓕᒫᕐᓗᑎᓪᓗ 
ᐱᓕᕆᐊᕆᔭᓕᒫᒃᑎᓐᓄᑦ.

• ᐱᔭᕆᐊᑭᓐᓂᖅᓴᐅᑎᓕᕐᓗᒍ 
ᐊᑐᐃᓐᓇᖃᕐᓂᖏᑦ ᕼᐋᒻᒪᓚᒃᑯᑦ 
ᑐᑭᓯᒋᐊᕈᑎᖏᓐᓂᒃ ᐱᔨᒃᓯᕋᐅᑎᖏᓐᓂᓪᓗ.



19

ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ ᐃᓚᐅᖃᑕᐅᔪᒧᑦ ᒪᓕᒃᑕᐅᔪᒃᓴᖅ

• ᐱᓕᕆᐊᖃᒃᓯᐊᖅᐸᓪᓗᑕ 
ᐊᑐᙱᒋᐊᕐᓂᖅᓴᐅᓂᒃᑯᑦ ᕼᐋᒻᒪᓚᒃᑯᑦ 
ᑮᓇᐅᔭᖁᑎᖏᓐᓂᒃ.

• ᐊᑕᐃᓐᓇᖅᑎᒋᐊᕐᓗᒋᑦ ᐊᑯᓂᐅᑎᒋᔪᒥ 
ᕼᐋᒻᒪᓚᒃᑯᓐᓄᑦ ᐱᔨᒃᓯᕋᕈᑎᐅᔪᑦ.

• ᐸᕐᓇᐅᑎᖃᒃᓯᐊᕆᐊᕐᓗᒋᑦ ᐱᓕᕆᐊᒃᓴᑎᒍᒃ 
ᑐᑭᒧᐊᒃᓯᐊᖁᓪᓗᒍᒃ ᕼᐋᒻᒪᓚᐅᔪᖅ ᓯᕗᓂᕐᒧᑦ.  

ᐊᑯᓂᐅᙱᒃᑐᒥ ᖃᓄᐃᓕᐅᕆᐊᕈᑎᒃᓴᑦ
ᓱᓕ ᐱᑕᖃᕆᐊᖃᖅᑐᖅ ᓴᖑᑎᑕᐅᒋᐊᕐᓗᑎᑦ 
ᖃᓄᖅᑑᕈᑕᐅᓯᒪᔪᑦ ᖃᓄᐃᓕᐅᕈᑎᓪᓚᕆᒃᓴᓄᑦ 
ᐱᓕᕆᐊᕆᔭᐅᒍᓐᓇᖅᑐᓂ ᐊᕐᕌᒍᕐᓕ ᐊᑕᐅᓯᕐᒥ-
ᒪᕐᕉᓪᓘᓐᓃᑦ ᓯᕗᓂᒃᑎᓐᓂ. ᐱᒻᒪᕆᐅᓪᓗᓂ, 
ᒪᑯᐊᖑᓪᓗᑎᑦ:

• ᐱᑕᖃᓪᓚᕆᓪᓗᑎᒃ ᓈᓴᕋᒃᓴᐅᓗᓂᓗ.
• ᐱᒡᔪᑎᖃᐊᒻᒪᕆᒃᑐᓂ ᐃᓄᒃ 
ᑎᓕᔭᐅᒍᑎᖃᖅᓯᒪᔪᓂ 
ᖃᓄᐃᓕᐅᕐᓂᐊᕐᓂᕐᒧᑦ.

• ᑐᓂᔭᐅᓯᒪᓪᓗᓂ ᐱᔭᕇᕐᕕᒃᓴᖓᓂᒃ ᐅᓪᓗᕐᒥ.

ᐱᔭᕇᖅᑕᐅᔪᒃᓴᒫᖑᓪᓗᑎᒃ ᐊᑯᓂᐅᙱᒃᑐᒥ, 
ᑕᐅᖅᓯᖅᑕᐅᒍᓐᓇᖅᑐᑦ ᐊᓯᖏᓐᓄᑦ 
ᖃᓄᐃᓕᐅᕆᐊᖃᕐᓂᕐᓄᑦ ᕿᒥᕐᕈᔭᐅᕕᒃᓴᖃᓕᕈᓂ 
ᖃᓄᖅᑑᕐᓂᒃᑯᑦ ᐸᕐᓇᐅᑎ ᐋᖅᑭᓱᖅᓯᒪᔪᖅᑎᒍᑦ. 
ᐱᑕᖃᓪᓚᕆᒃᑎᓪᓗᒍ ᓈᓴᕋᒃᓴᐅᑎᓪᓗᒍᓗ 
ᖃᐅᔨᒪᓇᖅᑐᖅ ᐱᔭᕇᖅᑕᐅᓂᖏᓐᓂᒃ.

ᐃᓚᖓᑦ ᐊᐃᔅᐱᒃᑯᑦ ᖃᓄᖅᑑᕈᑎᒋᓯᒪᔭᖓᑦ 
ᐱᒃᓯᐊᒻᒪᕆᓐᓂᖅ ᕼᐋᒻᒪᓚᒃᑯᑦ 
ᐊᒡᓚᒡᕕᓕᕆᓂᖅᑎᒍᑦ ᐱᔭᕆᐊᑭᓐᓂᖅᓴᐅᓕᖅᑐᓂ 
ᐃᓄᖁᑎᖏᑦ ᕼᐋᒻᒪᓚᐅᔫᑉ 
ᑐᑭᓯᒋᐊᕈᑎᖏᓐᓂᒃ ᐱᔨᒃᓯᕋᐅᑎᖏᓐᓂᓪᓗ 
ᐊᑐᐃᓐᓇᖃᕐᓂᖅᓴᐅᓕᖅᑐᑎᑦ.

ᓇᓗᓇᐃᖅᓯᒪᓪᓚᕆᒃᑐᑦ, ᓈᓴᕋᒃᓴᐅᓪᓗᑎᑦ 
ᖃᓄᐃᓕᐅᕆᐊᖃᕐᓃᑦ ᒪᑯᐊᖑᒍᓐᓇᖅᑐᖅ.

ᖃᓄᖅᑑᖅᓯᒪᓂᖅ: 
ᐱᔭᕆᐊᑭᓐᓂᖅᓴᕈᖅᑎᓪᓗᒍᑦ ᐃᓄᖁᑎᖏᑦ 
ᕼᐋᒻᒪᓚᐅᔫᑉ ᑐᑭᓯᒋᐊᕈᑎᒃᓴᓂᒃ 
ᐱᔨᒃᓯᕋᐅᑎᖏᓐᓂᓪᓗ 
ᐊᑐᐃᓐᓇᖃᕐᓂᖅᓴᐅᓕᕐᓗᑎᑦ..

ᖃᓄᐃᓕᐅᕆᐊᖃᕐᓃᑦ:
ᑲᑎᒪᕕᒃᓴᓂᒃ ᐊᑕᐅᓯᐊᕐᓗᒍ ᑕᖅᑭᑕᒫᑦ 
ᐃᓂᒃᓴᓕᐅᕐᓗᑎᑦ ᓇᔫᑎᓂᒃᑯᑦ 
ᐃᑭᐊᖅᑭᕕᒃᑯᓪᓘᓐᓃᑦ ᓄᑕᐅᓯᓕᒋᐊᖅᓯᒪᔪᓂᒃ 
ᑐᑭᓯᒋᐊᖅᑎᒃᐸᓪᓗᒋᑦ ᑲᑎᒪᔩᑦ 
ᐱᓕᕆᐊᖏᓐᓂᒃ ᑭᐅᒍᓐᓇᖁᓪᓗᑎᓪᓗ 
ᐊᐱᖅᑯᑎᐅᔪᓂᒃ.

ᓯᕗᓕᕐᓂᖅ: ᑐᓴᖅᑐᓕᕆᐅᑎᓄᑦ 
ᑐᑭᒧᐊᒃᑎᒃᓯᔨ
ᐋᖅᑭᒃᑕᐅᓯᒪᔪᖅ ᐱᔭᕇᕐᕕᒃᓴᖓ: ᓯᑎᐱᕆ 
2022 

ᐃᓕᕙᓪᓗᒋᑦ ᑲᑎᒪᐅᑎᒥᓃᑦ 
ᐅᓂᒃᑳᓕᐊᖑᓯᒪᓂᖏᑦ ᕼᐋᒻᒪᓚᒃᑯᑦ 
ᐃᑭᐊᖅᑭᕕᖓᓐᓄᑦ ᒪᕐᕉᒃ ᐅᓪᓘᒃ 
ᓈᓚᐅᖅᑎᓪᓗᒋᒃ ᑎᒍᓚᐅᕐᓗᒍ.

ᓯᕗᓕᕐᓂᖅ: ᐃᑭᐊᖅᑭᕕᒻᒥ ᐋᖅᑭᒃᓱᐃᔨ
ᐋᖅᑭᒃᑕᐅᓯᒪᔪᖅ ᐱᔭᕇᕐᕕᒃᓴᖓ: 
ᐱᓕᕆᐊᖑᐃᓐᓇᖅᑐᖅ

ᑐᓂᓯᓗᑎᑦ ᐊᑕᐅᓯᕐᒥᒃ ᐅᖄᓚᕕᐅᒍᓐᓇᖅᑐᒥᒃ 
ᓄᓇᖃᖅᑎᐅᔪᓄᑦ ᐊᑐᐃᓐᓇᖃᕐᓗᑎᑦ 
ᕼᐋᒻᒪᓚᒃᑯᑦ ᐱᔨᒃᓯᕋᐅᑎᖏᒃᑎᒍᑦ 
ᐊᑐᐃᓐᓇᐅᕙᓪᓗᑎᓪᓗ ᐅᓪᓛᒃᑯᑦ 6 
AM ᐅᓐᓄᒧᓄᑦ 10 PM, ᓇᒡᒐᒡᔭᐅᒥᓂᒃ 
ᓯᕙᑖᕐᕕᒻᒧᓄᑦ.

ᓯᕗᓕᕐᓂᖅ: ᕼᐋᒻᒪᓚᒃᑯᑦ ᐊᓪᓚᒃᑎᖓᑦ
ᐋᖅᑭᒃᑕᐅᓯᒪᔪᖅ ᐱᔭᕇᕐᕕᒃᓴᖓ: 
ᔭᓐᓄᐊᕆ 2023

ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ 
ᐊᓪᓗᕆᐊᕈᑦ 5: ᑎᑎᕋᕐᓗᒍ 
ᐊᑐᓕᖅᑎᓪᓗᒍᓪᓗ ᖃᓄᖅᑑᕐᓂᒃᑯᑦ 
ᐸᕐᓇᐅᑎ
ᒫᓐᓇᒧᑦ ᑎᑭᒃᑐᒍ, ᐱᓕᕆᐊᖃᖅᓯᒪᕗᑎᑦ 
ᑲᑎᖅᓱᐃᓯᒪᓪᓗᑎᓪᓗ ᐃᓱᒪᒃᓴᒃᓯᐊᕙᓐᓂᒃ 
ᒪᓕᒃᑐᒋᑦ ᖃᐅᔨᓴᕈᑕᐅᓪᓚᕆᒃᓯᒪᔪᑦ. 
ᑭᓯᐊᓂᓕ ᑲᑎᑕᐅᓚᐅᖅᓯᒪᙱᒃᑐᑦ ᓱᓕ 
ᐊᑕᐅᓯᕐᒧᑦ, ᐋᖅᑭᒃᓱᖅᓯᐊᖅᓯᒪᔪᓂ ᑎᑎᖅᑲᕐᒥ 
ᑐᓂᔭᐅᒍᓐᓇᕐᓗᓂ ᑎᒍᒥᐊᖅᑎᐅᖃᑕᐅᔪᓄᑦ.  
ᐃᓗᓕᖏᑦ ᐃᓗᐃᒃᑐᙳᖅᐸᑕ, ᑭᒃᑯᓕᒫᑦ 
ᑕᑯᒍᓐᓇᒃᓯᐊᕐᓂᐊᖅᑐᑦ ᖃᓄᖅ ᑎᑭᐅᑎᒐᓱᒻᒪᖔᒃᓯ 
ᑕᑯᓐᓇᙳᐊᖅᑕᒃᓯᓐᓄᑦ.

ᐅᐸᓗᖓᐃᔭᕐᓗᒍ ᐸᕐᓇᐅᑎ 
ᑎᒃᑯᐊᖅᑕᐅᓯᒪᒐᔪᒃᑐᖅ ᐊᑕᐅᓯᖅ ᐃᓄᒃ 
ᑎᑎᕋᕈᓐᓇᒃᓯᐊᕐᓂᓕᒃ ᐃᓚᐅᖃᑕᐅᓪᓚᕆᒃᑐᖅ 
ᑕᒪᑐᒥᖓ ᐱᕙᓪᓕᐊᓂᐅᔪᒥ.  ᐊᑕᐅᓯᕐᒥᒃ 
ᑎᑎᕋᖅᑎᖃᕐᓗᓂ ᐃᑲᔪᕐᓂᖃᖅᐸᒃᑐᖅ 
ᑖᒃᓱᒥᖓᒃᓴᐃᓐᓇᖅ ᓂᐱᖃᕐᓂᐊᕐᓗᓂ 
ᑎᑎᕋᕐᓂᒃᑯᑦ.  

ᑎᑎᕋᖅᑕᐅᒍᑎᒋᒋᐊᙵᖅᑕᖓ 
ᕿᒥᕐᕈᔭᐅᖅᑳᕆᐊᓕᒃ ᐃᓗᓕᖏᑦ ᑲᑎᒪᔨᓄᑦ, 
ᑲᑎᒪᔨᕋᓛᓄᑦ, ᐊᒡᓚᒡᕕᓕᕆᔨᒻᒪᕆᒻᒧᑦ/
ᑮᓇᐅᔭᓕᕆᔨᒻᒪᕆᒻᒧᑦ, ᑎᒃᑯᐊᖅᑕᐅᓯᒪᔪᒧᑦ 
ᐃᖅᑲᓇᐃᔭᖅᑎᐅᔪᒧᑦ, ᓂᕈᐊᖅᑕᐅᓯᒪᔪᓄᓪᓗ 
ᑎᒍᒥᐊᖅᑎᐅᔪᓄᑦ ᐊᑕᒃᓯᐊᕋᓗᐊᕐᒪᖔᒃᑕ 
ᑭᒡᒐᖅᑐᒃᓯᐊᕋᓗᐊᕐᒪᖔᒃᑕᓗ ᓴᖅᑭᖅᑎᑕᐅᒍᒪᔪᓂ 
ᐱᕙᓪᓕᐊᓂᐅᔪᒥ. ᐊᑕᐅᓯᐅᙱᒃᑐᒥ 
ᑎᑎᕋᖅᑕᐅᓯᒪᑐᐃᓐᓇᕆᐊᓕᒃ ᑭᖑᓪᓕᖅᐹᖓᓐᓂ, 
ᐊᖏᖅᑕᐅᒋᓐᓂᖓᓂ ᑎᑎᕋᖅᑕᐅᓯᒪᓂᖓ.

ᐆᒃᑑᑎᒃᓴᖅ ᖃᓄᐃᒃᑑᒋᐊᖃᕐᓂᖓᑕ 
ᖃᓄᖅᑑᕐᓂᒃᑯᑦ ᐸᕐᓇᐅᑎ
ᐊᑕᐅᓯᕐᒥᒃ “ᐱᐅᓂᖅᐹᖅᑕᖃᙱᒃᑐᖅ˙” 
ᐋᖅᑭᒃᓱᐃᓗᓂ ᖃᓄᖅᑑᕐᓂᒃᑯᑦ ᐸᕐᓇᐅᑎᒥᒃ.  
ᑭᓯᐊᓂᓕ, ᐊᒥᓲᓂᖅᓴᐃᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑏᑦ ᓄᓇᕗᒻᒥ ᐃᓗᓕᖃᖅᐸᒃᑐᑦ 
ᐃᓚᖏᓐᓂᒃ ᐊᑕᖏᕐᓗᒋᓪᓘᓐᓃᑦ ᒪᑯᐊ 
ᐃᓗᓕᖏᑦ.
1. ᑐᓴᕋᒃᓴᖅ ᐱᓯᒪᔪᖅ ᒪᐃᔭᒥᒃ ᑲᑎᒪᔨᓂᓪᓗ

• ᐱᒡᔪᑎᖓ ᖃᓄᖅᑑᕐᓂᒃᑯᑦ ᐸᕐᓇᐅᑎᐅᑉ.
• ᑐᓴᕋᒃᓴᒃᓯᐊᖑᔪᑦ ᑎᑎᖅᑲᑦ ᓯᕗᓂᒃᓴᑎᓐᓂ 
ᐊᑐᕐᓂᐊᖅᑐᓂᒃ.

• ᖁᔭᓐᓇᒦᕐᓗᒋᑦ ᐃᑲᔪᕐᓂᖃᖅᑐᑦ 
ᐃᓚᐅᖃᑕᐅᔪᓪᓗ.

2. ᖃᓄᖅᑑᕐᓂᕐᒧᑦ ᑐᙵᕕᐅᕙᒃᑐᑦ
• ᑕᑯᓐᓇᙳᐊᕐᓂᖅ, ᑐᕌᒐᖃᕐᓂᖅ, 
ᐱᓐᓇᕆᔭᖃᕐᓂᕐᓗ

3. ᒫᓐᓇ ᖃᓄᖅᑑᖅᓯᒪᓂᒃᑯᑦ ᖃᓄᐃᓕᖓᓂᓯ
• ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ
• ᓇᐃᓪᓕᒋᐊᖅᓯᒪᓗᒋᑦ ᒫᓐᓇᒃᑯᑦ 
ᖃᓄᖅᑑᕈᑕᐅᓯᒪᔪᑦ ᐃᓗᓕᖏᑦ.

• ᓇᐃᓪᓕᒋᐊᖅᓯᒪᓗᒋᑦ ᕼᐋᒻᒪᓚᒃᑯᑦ 
ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓂᖏᑦ.

4. ᖃᓄᖅᑑᕐᓂᕐᒧᑦ ᓯᕗᓪᓕᐅᑎᑕᐅᔪᑦ 
(ᑎᑭᐅᑎᔭᐅᒍᒪᔪᑦ)
•  ᑎᑎᖅᑐᖅᑕᐅᓯᒪᓗᑎᑦ ᕼᐋᒻᒪᓚᒃᑯᑦ 
ᑕᓪᓕᒪᓄᑦ-ᓯᑕᒪᐅᔪᙱᒐᖅᑐᓄᑦ ᐊᕐᕌᒍᕐᓄᑦ 
ᖃᓄᖅᑑᕐᓂᒃᑯᑦ ᑎᑭᐅᑎᔭᐅᒍᒪᔪᑦ.

ᑎᑭᐅᑎᔭᐅᒍᒪᔪᑦ, 
ᖃᓄᖅᑑᕈᑕᐅᓯᒪᔪᑦ, 
ᖃᓄᐃᓕᐅᕐᓂᐊᕐᓂᕐᒧᓪᓗ 

ᐱᓕᕆᐊᒃᓴᐃᑦ ᑎᑎᖅᑕᐅᓯᒪᔪᑦ
 ¤ ᓴᖅᑭᑎᒃᓯᓗᑎᑦ ᐊᑯᓂᐅᑎᒋᔪᓂᒃ, 
ᑐᕌᒐᒃᓴᓪᓗᐊᑕᕐᓂᒃ ᕼᐋᒻᒪᓚᒃᓯᓐᓄᑦ, 
ᐱᒡᔪᑕᐅᓪᓗᑎᑦ ᐱᓇᐃᓗᑕᐃᑦ ᓂᕈᐊᖅᑕᐅᔪᓪᓗᑦ 
ᖃᓄᐃᓕᖓᓕᕐᓂᖓᑕ ᖃᐅᔨᓴᖅᑕᐅᒍᑎᖏᑦ.

 ¤ ᓴᖅᑭᑎᒃᓯᓗᑎᑦ ᖃᓄᖅᑑᕈᑕᐅᓯᒪᔪᓂᒃ 
ᑐᕌᒐᕈᔭᐅᔪᓕᒫᓄᑦ. ᖃᓄᖅᑑᕈᑕᐅᓯᒪᔪᑦ 
ᑭᐅᒡᔪᑕᐅᕗᑦ ᐊᐱᖅᑯᑎᐅᔪᒧᑦ “ᖃᓄᖅ 
ᐊᑐᕆᐊᕐᓂᐊᖅᐱᑕ ᑎᑭᐅᑎᒍᓐᓇᖁᓪᓗᑕ 
ᑕᒪᑐᒧᖓ ᑎᑭᐅᑎᒐᓱᒃᑕᒃᑎᓐᓄᑦ?”

 ¤ ᖃᓄᖅᑑᕈᑕᐅᓯᒪᔪᓕᒫᓄᑦ, ᓇᓗᓇᐃᕐᓗᒋᑦ 
ᓱᓇᓪᓚᒃᑖᖑᓂᖏᑦ ᖃᓄᐃᓕᐅᕆᐊᖃᕐᓃᑦ 
ᑎᑭᐅᑎᒍᓐᓇᖁᓪᓗᑕ.

• ᓇᐃᒃᑑᓗᓂ (ᐊᑕᐅᓯᖅ ᑎᑎᕋᖅᓯᒪᓂᒃᑯᑦ 
ᐅᖃᐅᓯᑯᑖᖅ) ᓇᓗᓇᐃᔭᖅᓯᒪᔪᑦ ᐊᑐᓂ 
ᑎᑭᐅᑎᔭᐅᒐᓱᒃᑐᑦ.

5. ᖃᓄᖅᑑᕈᑏᑦ ᖃᓄᐃᓕᐅᕈᑏᓪᓗ
• ᖃᓄᖅᑑᕈᑏᑦ ᓇᓗᓇᐃᖅᑕᐅᓯᒪᔪᑦ 
ᑎᑭᐅᑎᔭᐅᒐᓱᒃᑐᑦ ᖃᓄᖅᑑᖅᓯᒪᓂᒃᑯᑦ 
ᑎᑭᐅᑎᔭᐅᖁᓪᓗᒋᑦ.

• ᐱᑕᖃᓪᓚᕆᓪᓗᑎᑦ ᓈᓴᕋᒃᓴᐅᓗᑎᓗ 
ᖃᓄᐃᓕᐅᕈᑏᑦ ᐱᑐᒃᓯᒪᓂᖃᕐᓗᑎᑦ ᐊᑐᓂ 
ᖃᓄᖅᑑᕈᑕᐅᓯᒪᔪᓄᑦ, ᐱᑕᖃᖃᑕᐅᓗᑎᑦ 
ᑭᒃᑯᑦ ᑲᒪᔨᐅᓂᐊᕐᒪᖔᒃᑕ ᖃᖓᒃᑯᓪᓗ 
ᐱᔭᕇᖅᑕᐅᕕᒃᓴᖃᕐᒪᖔᒃᑕ ᐅᓪᓗᖏᑦ.

6. ᖃᐅᔨᓴᕐᓂᖅ ᓈᓴᐃᓂᕐᓗ
• ᖃᓄᖅ ᑲᔪᓯᒃᓯᐊᕋᓗᐊᕐᒪᖔᑦ 
ᖃᓄᖅᑑᕐᓂᒃᑯᑦ ᐸᕐᓇᐅᑎ 
ᖃᐅᔨᓴᖅᑕᐅᓂᐊᕐᒪᖔᑦ ᓈᓴᖅᑕᐅᓗᓂᓗ.

• ᖃᓄᖅ ᐱᕙᓪᓕᐊᓂᐅᔪᑦ 
ᑐᓴᕋᒃᓴᓕᐊᖑᕙᓪᓕᐊᕐᒪᖔᑕ ᑭᒃᑯᓕᒫᕐᓄᑦ.

7. ᑎᑎᖅᑲᒧᑦ ᐃᓚᓕᐅᑎᓯᒪᔪᑦ (ᐆᒃᑑᑎᒋᓗᒋᑦᖑ)
• ᕼᐋᒻᒪᓚᒃᑯᑦ ᐋᖅᑭᒃᓱᖅᓯᒪᓂᖓᑕ 
ᑎᑎᕋᐅᔭᖅᑕᐅᓯᒪᓂᖓ.

• ᓇᐃᓪᓕᒋᐊᖅᓯᒪᔪᑦ ᖃᐅᔨᓴᕈᑎᒥᓂᕐᓄᑦ 
ᓴᖅᑭᖅᑎᑕᐅᔪᑦ (ᐆᒃᑑᑎᒋᓗᒍ, 
ᓴᙱᓂᖏᓐᓂᒃ, ᓴᙲᓐᓂᖏᓐᓂ, 
ᐱᕕᒃᓴᖃᕐᓂᖏᓐᓂᒃ 
ᐅᓗᕆᐊᓇᖅᑐᒦᓐᓂᖏᓐᓂᓪᓗ 
ᖃᐅᔨᓴᕐᓂᕐᒧᑦ ᑎᑎᕋᐅᔭᖅᓯᒪᔪᑦ).

• ᐃᓗᓕᓪᓗᐊᑕᖏᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑎᐅᑉ ᑎᑎᕋᐅᔭᖅᓯᒪᓗᒍ.

• ᑐᓴᕆᐊᕐᕕᐅᒍᑎᒋᒍᓐᓇᖅᑕᖏᑦ ᒪᐃᔭᐅᑉ, 
ᑲᑎᒪᔩᑦ, ᐃᖅᑲᓇᐃᔭᖅᑎᓪᓗᐊᑕᐅᔪᓪᓗ.

ᐋᖅᑭᒃᓯᒪᓂᖓ ᓇᐃᓪᓕᒋᐊᖅᓯᒪᔪᓄᑦ 
ᐃᓗᓕᓪᓕᐊᑕᖏᑕ ᖃᓄᖅᑑᕈᑎᓯ.
ᐱᐊᓂᒃᐸᓪᓕᐊᓕᕈᒃᓯᐅᒃ ᑎᑭᐅᑎᒍᒪᔭᒃᓯ, 
ᖃᓄᖅᑑᕈᑎᓕᐊᓯ, ᐱᓕᕆᐊᒃᓴᓯ, 
ᓈᓴᐃᒡᔪᑎᒃᓴᐃᓪᓗ ᐱᐊᓂᒃᓯᐊᕐᓂᕐᒧᑦ 
ᐃᓕᔭᐅᓯᒪᓗᑎᑦ ᖃᓄᖅᑑᕐᓂᒃᑯᑦ ᐸᕐᓇᐅᑎᒥ, 
ᐃᑲᔪᕐᓂᖃᖅᐸᒃᑐᖅ ᓇᐃᓪᓕᒋᐊᖅᓯᒪᓗᒋᑦ 
ᑎᑎᕋᐅᔭᖅᓯᒪᔪᖅᑎᑐᑦ ᓴᖅᑭᔮᖅᑎᑕᐅᔪᖅᑎᑐᑦ 
ᐊᑖᓂ. ᑎᑎᕋᐅᔭᖅᓯᒪᔪᖅ ᐃᓚᐅᑎᑕᐅᒍᓐᓇᖅᑐᖅ 
ᑎᑎᖅᑲᒧᑦ ᐃᓚᓕᐅᑎᓯᒪᔪᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑎᒥ ᐅᒡᕙᓘᓐᓃᑦ ᐃᒻᒥᒃᑰᖓᓗᒍ 
ᑐᓂᐅᖅᑲᖅᑕᐅᓂᐊᕐᓗᓂ ᐃᓄᓕᒫᖅᑎᒃᓯᓂᐅᔪᓂ.

ᐸ
ᓯᔭ

ᒃᓴ
ᐅ
ᒍᑎ

ᒃᓴ
ᐃ
ᑦ

ᑎᑭᐅᑎᔭᐅᒍᒪᔪᑦ ᖃᓄᖅᑑᕈᑕᐅᓯᒪᔪᑦ Y1 Y2 Y3 Y4 Y5 ᓈᓴᐃᒡᔪᑎᒃᓴᑦ 
ᑲᔪᓯᒃᓯᐊᕐᓂᕐᒥ

ᑎᑭᐅᑎᔭᐅᒍᒪᔪᖅ ᓯᕗᓪᓕᖅ
ᐊᑕᐅᓯᐅᙱᒃᑐᒥᒃ 
ᑎᑭᐅᑎᔭᐅᒍᒪᔪᖅᑕᖃᕈᓐᓇᖅᑐᑦ 
ᐸᓯᔭᒃᓴᐅᒍᑎᓴᕆᔭᐅᔪᑦ

ᖃᓄᖅᑑᕈᑕᐅᓯᒪᔪᖅ A
ᐊᑕᐅᓯᐅᙱᒃᑐᒥᒃ 
ᖃᓄᖅᑑᕈᑕᐅᓯᒪᒍᓐᓇᖅᑐᑦ 
ᑎᑭᐅᑎᔭᐅᒍᒪᔪᓄᑦ

ᐱᓕᕆᐊᒃᓴᖅ 
ᓯᕗᓪᓕᖅ

ᓈᓴᖅᑕᐅᒍᑎᒋᒍᓐᓇᖅᑕᖓᓂᒃ 
ᓇᓗᓇᐃᖅᑕᐅᔪᖃᕆᐊᓕᒃ 
ᐊᑐᓂ ᖃᓄᖅᑑᕈᑕᐅᔪᑦ.

ᐱᓕᕆᐊᒃᓴᖅ 
ᑐᖏᓕᐊ

ᐱᓕᕆᐊᒃᓴᖅ 
ᐱᖓᔪᐊᑦ

ᐱᓕᕆᐊᒃᓴᐃᑦ 
ᐊᐅᓚᓂᖃᕈᓐᓇᖅᑐᑦ 
ᐊᑕᐅᓯᕐᒥᒃ ᐊᕐᕌᒍᕐᒥᒃ 

ᐊᑯᓂᐅᓂᖅᓴᕐᒥᓪᓘᓐᓃᑦ
ᖃᓄᖅᑑᕈᑕᐅᓯᒪᔪᖅ B

ᑎᑭᐅᑎᔭᐅᒍᒪᔪᖅ ᑐᖏᓕᐊ
ᐊᑕᐅᓯᐅᙱᒃᑐᒥᒃ 
ᑎᑭᐅᑎᔭᐅᒍᒪᔪᖅᑕᖃᕈᓐᓇᖅᑐᑦ 
ᐸᓯᔭᒃᓴᐅᒍᑎᓴᕆᔭᐅᔪᑦ

ᖃᓄᖅᑑᕈᑕᐅᓯᒪᔪᖅ C ᐊᒥᓲᓂᖃᕈᓐᓇᖅᑐᑦ ᐱᓕᕆᐊᒃᓴᐃᑦ ᐊᑕᔪᓂ ᖃᓄᖅᑑᕈᑕᐅᓯᒪᔪᓄᑦ ᐊᑐᓂ. ᐃᓚᖏᑦ 
ᐱᓕᕆᐊᒃᓴᐃᑦ ᐃᖏᕐᕋᓂᖃᐃᓐᓇᕐᓂᐊᖅᑐᑦ



ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ ᐃᓚᐅᖃᑕᐅᔪᒧᑦ ᒪᓕᒃᑕᐅᔪᒃᓴᖅ

22

ᐃ
ᖅ
ᑲᓇ

ᐃ
ᔭᖅ

ᑐᓕ
ᕆ
ᓂ
ᖅ

ᑎᑭᐅᑎᔭᐅᒍᒪᔪᑦ ᖃᓄᖅᑑᕈᑕᐅᓯᒪᔪᑦ Y1 Y2 Y3 Y4 Y5 ᓈᓴᐃᒡᔪᑎᒃᓴᑦ 
ᑲᔪᓯᒃᓯᐊᕐᓂᕐᒥ

ᐊᒡᓚᒡᕕᓕᕆᒃᓯᐊᕐᓗᓯ 
ᕼᐋᒻᒪᓚᒃᑯᑦ 
ᐱᓕᕆᐊᒃᓴᖏᓐᓂᒃ 
ᐱᔨᒃᓯᕋᐅᑎᖏᓐᓂᓪᓗ.

ᕿᒥᕐᕈᒋᐊᕐᓗᒍ 
ᓄᑖᙳᕆᐊᕐᓗᒍᓗ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᐸᕐᓇᐅᑎ

ᐋᖅᑭᒋᐊᕐᓗᒍ ᐃᖅᑲᓇᐃᔮᒃᓴᖏᒃᑕ 
ᓇᓗᓇᐃᔭᖅᑕᐅᒍᑎᖓ

ᐃᖅᑲᓇᐃᔮᒃᓴᖏᑕ 
ᓇᓗᓇᐃᔭᖅᑕᐅᒍᑎᖏᑦ 
ᐃᖅᑲᓇᐃᔮᒃᓴᕆᔭᐅᔪᓕᒫᓄᑦ 
ᓄᑖᙳᕆᐊᕐᓗᒋᑦ

ᐃᖅᑲᓇᐃᔭᖅᑎᑖᕐᓗᑎᑦ 
ᓄᑖᕐᒥᒃ 
ᐊᒡᓚᒡᕕᓕᕆᔨᒻᒪᕆᒻᒥᒃ/
ᑮᓇᐅᔭᓕᕆᔨᒻᒪᕆᒻᒥᒃ 
ᐱᓕᕆᐊᖃᖅᑎᓪᓗᒍᓗ 
ᐃᓚᐅᑎᒃᓯᒋᐊᕐᓂᕐᒥ 
ᐸᕐᓇᐅᑎᒥᒃ

ᓴᖅᑭᔮᖅᑎᓪᓗᒍ 
ᐃᖅᑲᓇᐃᔮᒃᓴᖓ 

ᐊᒡᓚᒡᕕᓕᕆᔨᒻᒪᕆᐅᑉ/
ᑮᓇᐅᔭᓕᕆᔨᒻᒪᕆᐅᑉ

ᓄᑖᕐᒥᒃ 
ᐃᖅᑲᓇᐃᔭᖅᑎᑖᖅᓯᒪᓕᕐᓗᓂ 
ᐊᒡᓚᒡᕕᓕᕆᔨᒻᒪᕆᒻᒥᒃ/
ᑮᓇᐅᔭᓕᕆᔨᒻᒪᕆᒻᒥᒃ

ᓴᖅᑭᔮᖅᑎᑕᐅᓗᑎᑦ 
(ᓄᓇᓕᓐᓂ) 
ᐃᖅᑲᓇᐃᔮᒃᓴᐅᔪᑦ 
ᕼᐋᒻᒪᓚᒃᑯᓐᓂ

ᑐᒃᓯᕋᕐᓗᑎᑦ 
ᑐᑭᓯᒋᐊᕈᑎᓂᒃ 
ᕼᐋᒻᒪᓚᒃᑯᑦ 

ᑮᓐᓇᐅᒡᔭᓵᖑᔪᓂᒃ 
ᕿᒥᕐᕈᖁᔨᓂᕐᒥᒃ

ᐃᓱᒪᒋᒋᐊᒃᑲᓐᓂᕐᓗᒋᑦ 
ᐊᓯᒡᔨᖅᑎᕆᓃᑦ

ᑐᑭᓯᒋᐊᕈᑏᑦ 
ᐱᓯᒪᔭᐅᓕᕐᓗᑎᑦ 
ᑐᒃᓯᕌᕆᔭᐅᓚᐅᖅᑎᓪᓗᒋᑦ 
ᕼᐋᒻᒪᓚᒃᑯᑦ 
ᑮᓇᐅᒡᔭᓵᕆᔭᐅᔪᓂᒃ 
ᕿᒥᕐᕈᒋᐊᖅᑎᓂ

ᐃᓱᒪᒋᒋᐊᒃᑲᓐᓂᕐᓗᒋᑦ 
ᐃᑲᔪᖅᓯᓂᐊᖅᑐᑦ 

ᐱᔭᐅᒍᒥᓇᖅᑑᑎᓪᓗᒍ 
ᐃᖅᑲᓇᐃᔭᖅᑎᖃᐃᓐ-
ᓇᕆᐊᖅᑎᓪᓗᒍᓪᓗ

ᐃᓚᐅᖃᑕᐅᓗᓯ 
ᐃᖅᑲᓇᐃᔮᒃᓴᓂᒃ 

ᓴᖅᑭᔮᖅᑎᒃᓯᓂᐅᔪᓂ 
ᐃᓕᓐᓂᐊᕐᕕᓐᓂ

ᐊᒥᓲᓂᖅᓴᐅᓕᖅᑐᑎᑦ 
ᐆᒃᑐᕋᖅᐸᒃᑯᑦ 
ᐃᖅᑲᓇᐃᔮᒃᓴᓄᑦ 
ᐃᖅᑲᓇᐃᔮᖅᑎᑖᒃᓯᐊᕐᓗᓂᓗ

ᐊᑐᓕᖅᑎᒃᓯᓂᕐᒧᑦ ᐸᕐᓇᐅᑎ
ᖃᓄᖅᑑᕐᓂᒃᑯᑦ ᐸᕐᓇᐅᑎ 
ᐊᖏᖅᑕᐅᒃᓯᐊᖅᓯᒪᓕᖅᐸᑦ ᑲᑎᒪᔨᓄᑦ, 
ᐱᓕᕆᐊᖑᒋᐊᖃᕐᓂᐊᓕᖅᑐᖅ 
ᐊᑐᓕᖅᑎᑕᐅᕙᓪᓕᐊᓂᖓ. ᐊᒡᔨᒌᙱᒃᑑᑎᓂᒃ 
ᐃᓗᓕᖃᖅᑐᖅ ᑕᒪᓐᓇ.

ᐃᓚᐅᖃᑕᐅᓪᓚᕆᓚᐅᖅᑐᖅ ᐱᓕᕆᐊᖑᑎᓪᓗᒍ 
ᖃᓄᖅᑑᕐᓂᒃᑯᑦ ᐸᕐᓇᐅᑎ ᐱᒻᒪᕆᓐᓂᒃ 
ᐊᑕᐃᓐᓇᖅᑐᓂᒃ ᐱᓕᕆᐊᒃᓴᖃᕐᓂᐊᖅᑐᑦ 
ᐊᑐᓕᖅᑎᑕᐅᕙᓪᓕᐊᓂᖓᓂ 
ᐸᕐᓇᑕᐅᔪᑦ.  ᑕᒪᒃᑯᐊ ᐱᔭᒃᓴᖃᖅᑎᑕᐅᔪᑦ 
ᐊᓚᒡᒐᐃᒋᐊᖅᑎᑕᐅᓯᒪᔪᑦ ᒪᓕᒃᑐᒥ 
ᐱᑐᒃᓯᒪᓂᖃᖅᑐᓂ ᑎᑎᕋᐅᔭᖅᓯᒪᔪᒥ.

ᖃᓄᖅᑑᕐᓂᒃᑯᑦ ᐸᕐᓇᐅᑎᒥ ᐊᑐᓕᖅᑎᒃᓯᒋᐊᖅᑏᑦ ᐱᔭᒃᓴᖃᖅᑐᑦ

ᒪᐃᔭ ᑲᑎᒪᔩᓪᓗ • ᖃᐅᔨᓴᕐᓗᒍ ᑐᓴᖅᑕᐅᑎᓪᓗᒍᓪᓗ ᐱᕙᓪᓕᐊᓂᖓ.
• ᑐᓴᖅᑕᐅᑎᓪᓗᒍ ᐱᕙᓪᓕᐊᓂᖓ ᑭᒃᑯᓕᒫᕐᓄᑦ ᑎᒍᒥᐊᖅᑎᐅᖃᑕᐅᔪᓄᓪᓗ.
• ᖁᕕᐊᓲᑎᒋᓗᒋᑦ ᑲᔪᓯᒃᓯᐊᕐᓂᐅᔪᑦ.

ᐊᒡᓚᒡᕕᓕᕆᔨᒻᒪᕆᒃ/
ᑮᓇᐅᔭᓕᕆᔨᒻᒪᕆᒃ

• ᐱᓕᕆᐊᖃᖅᐸᒃᑐᑦ ᐱᓕᕆᐊᒃᓴᓂᒃ ᐸᕐᓇᐅᑎᒥ ᐊᑐᓕᖅᑎᑕᐅᖁᓪᓗᒋᑦ 
ᖃᓄᖅᑑᕈᑕᐅᓯᒪᔪᑦ ᖃᓄᐃᓕᐅᕆᐊᖃᕐᓃᓪᓗ ᓇᓗᓇᐃᖅᑕᐅᓯᒪᔪᑦ ᐃᓗᐊᓂ 
ᖃᓄᖅᑑᕐᓂᒃᑯᑦ ᐸᕐᓇᐅᑎᐅᑉ,

• ᑎᒃᑯᐊᖅᑎᕆᔨᐅᓗᓂ ᐱᓕᕆᐊᒃᓴᓂᒃ ᐃᖅᑲᓇᐃᔭᖅᑎᓄᑦ.
• ᐅᓂᒃᑳᓕᐅᖅᐸᒃᑐᑦ ᑲᑎᒪᔨᓄᑦ ᖃᓄᐃᓐᓂᐅᔪᓂᒃ.
• ᐱᖁᔨᕗᖔᕐᓂᒃᑯᑦ ᐋᖅᑭᒋᐊᕆᕙᓪᓗᓂ ᓄᑖᙳᕆᐊᕆᕙᓪᓗᓂᓪᓗ 
ᖃᓄᖅᑑᕐᓂᒃᑯᑦ ᐸᕐᓇᐅᑎᒥ, ᐱᒋᐊᖃᓕᕋᐃᒍᓂ.

ᐃᖅᑲᓇᐃᔭᖅᑏᑦ • ᐱᓕᕆᐊᖃᖅᐸᒃᑐᖅ ᑎᓕᔭᐅᒍᑎᒋᓯᒪᔭᕐᒥᓐᓂ ᐱᓕᕆᐊᒃᓴᓂᒃ.
• ᖃᐅᔨᒃᑲᐃᒋᐊᖅᐸᓪᓗᓂ ᐊᒡᓚᒡᕕᓕᕆᔨᒻᒪᕆᒻᒥᒃ/ᑮᓇᐅᔭᓕᕆᔨᒻᒪᕆᒻᒥᒃ 
ᐋᖅᑭᒋᐊᕆᐊᖃᖅᑐᓂᒃ ᓄᑖᙳᕆᐊᕆᐊᖃᕐᓂᖓᑕᓗ ᖃᓄᖅᑑᕐᓂᒃᑯᑦ 
ᐸᕐᓇᐅᑎᐅᑉ.

ᑲᑎᒪᔨᕋᓛᑦ / 
ᐱᓕᕆᖃᑎᒌᒃᑐᑦ

• ᐊᑐᓕᖅᑎᑕᐅᒍᓐᓇᖅᑐᑦ ᐃᑲᔪᕆᐊᕐᓂᐊᖅᑎᓪᓗᒋᑦ ᐊᑐᓕᖅᑎᑕᐅᓂᖓᑕ 
ᑎᑭᐅᑎᔭᐅᒍᒪᔪᑦ ᖃᓄᖅᑑᕈᑕᐅᓯᒪᔪᓪᓘᓐᓃᑦ, ᐱᒡᔪᑎᖃᕐᓗᑎᑦ ᐱᓕᕆᐊᒃᓴᐃᑦ 
ᐃᓗᓕᖏᓐᓂᒃ ᐊᐅᓚᓂᒃᓴᕆᔭᖓᓂᓪᓗ ᖃᓄᑎᒋ.

ᑭᒃᑯᓕᒫᑦ / 
ᑎᒍᒥᐊᖅᑎᐅᖃᑕᐅᔪᑦ

• ᑐᑭᓯᒪᒋᐊᖅᐸᓪᓗᑎᑦ. 
• ᐅᖃᐅᓯᒃᓴᖃᕈᑎᒥᓐᓂ ᑐᓂᓯᕙᓪᓗᑎᑦ ᑲᑎᒪᔨᓄᑦ.
• ᖁᕕᐊᓲᑎᒋᓗᒋᑦ ᑲᔪᓯᒃᓯᐊᕐᓂᐅᔪᑦ.

• ᕼᐋᒻᒪᓚᒃᑯᑦ ᓄᓇᒥᒃ ᐊᑐᕐᓂᖓᓂᒃ ᐸᕐᓇᐅᑎ
• ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎ
• ᐱᙳᐊᖅᑐᓕᕆᓂᕐᒧᑦ ᐸᕐᓇᐅᑎ
• ᖃᐅᒻᒪᖅᑯᑎᒃᓴᓕᐅᕐᓂᕐᒧᑦ ᐸᕐᓇᐅᑎ
• …ᐊᓯᖏᓪᓗ.

ᐸᕐᓇᐅᑎᐅᔪᓕᒫᑦ ᐊᔾᔨᒌᓐᓂᖃᕆᐊᓖᑦ 
ᑎᑭᐅᑎᔭᐅᒐᓱᒃᑐᓂ ᖃᓄᖅᑑᕈᑕᐅᓯᒪᔪᓂᓪᓗ 
ᐃᓗᐊᓂ ᖃᓄᖅᑑᕐᓂᒃᑯᑦ ᐸᕐᓇᐅᑎᐅᑉ.

ᑐᓴᖅᑎᒃᓯᓯᒪᓂᖅ ᐃᓗᓕᖏᑕ ᐸᕐᓇᐅᑎᐅᑉ
ᑭᒃᑯᓕᒫᑦ ᐊᒃᑐᖅᑕᐅᓂᐊᖅᑐᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑎᒧᑦ - ᑲᑎᒪᔩᑦ, ᕼᐋᒻᒪᓚᒃᑯᓐᓂᒃ 
ᐃᖅᑲᓇᐃᔭᖅᑏᑦ, ᓯᓚᑖᓃᒃᑐᓪᓗ ᑎᒍᒥᐊᖅᑏᑦ - 

ᐃᓚᒋᐊᕈᑎᒋᓗᒍ, ᐃᓚᖏᑦ ᐃᓗᓕᖏᑕ 
ᖃᓄᖅᑑᕐᓂᒃᑯᑦ ᐸᕐᓇᐅᑎᐅᑉ 
ᐊᑐᓕᖅᑎᑕᐅᒍᓐᓇᖅᑐᑦ ᐱᓕᕆᐊᖃᕐᓂᒃᑯᑦ 
ᓇᓗᓇᐃᔭᖅᓯᒪᓂᖅᓴᒥ, ᐱᒡᔪᑎᖃᓪᓚᕆᒃᑐᓂ 
ᐸᕐᓇᐅᑎᓂ, ᐅᖃᓕᒫᖅᑲᐅᒐᕕᑦ ᓯᕗᓂᐊᒍᑦ, 
ᐱᑕᖃᕈᓐᓇᕐᒥᔪᑦ “ᐊᑕᖏᓕᒫᕐᓗᒍ” 
ᖃᓄᖅᑑᕐᓂᒃᑯᑦ ᐸᕐᓇᐅᑎᐅᑉ.

ᐆᒃᑑᑎᐅᒐᔪᒃᑐᑦ ᐱᒡᔪᑎᖃᓪᓚᕆᒃᑐᓂ ᐸᕐᓇᐅᑏᑦ 
ᐃᓚᖃᖅᐸᒃᑐᑦ ᒪᑯᓂᖓ:

• ᑮᓇᐅᔭᓕᕆᓂᕐᒧᑦ ᐸᕐᓇᐅᑎ
• ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎ
• ᐱᖁᑎᒻᒪᕆᓐᓄᑦ ᐸᕐᓇᐅᑎ
• ᐱᖁᑏᑦ ᐊᐅᓚᑕᐅᓂᒃᓴᖏᓐᓄᑦ ᐸᕐᓇᐅᑎ

ᑐᑭᓯᓯᒪᒋᐊᓖ^ ᖃᓄᖅ ᐊᒃᑐᖅᑕᐅᓂᐊᕐᒪᖔᒃᑕ 
ᖃᓄᕐᓗ ᐃᑲᔪᖅᑐᐃᒍᓐᓇᕐᒪᖔᒃᑕ 
ᑲᔪᓯᒃᓯᐊᕈᓐᓇᖁᓪᓗᒍ. ᓇᐃᓈᕐᓗᒍ, 
ᖃᓄᖅᑑᕐᓂᒃᑯᑦ ᐸᕐᓇᐅᑎ ᑐᓴᖅᑕᐅᓯᒪᔭᕆᐊᓕᒃ.

ᖃᓄᖅᑑᕐᓂᒃᑯᑦ ᐸᕐᓇᐅᑎᒥ ᑐᓴᖅᑎᒃᓯᓯᒪᓂᕐᒧᑦ 
ᐃᓚᖃᕈᓐᓇᖅᑐᑦ - ᐊᑕᖏᕐᓗᒋᓘᓐᓃᑦ - 
ᑐᓴᖅᑎᒃᓯᒍᑕᐅᒍᓐᓇᖅᑐᑦ ᒪᑯᐊ:

• ᐊᑐᐃᓐᓇᐅᑎᓪᓗᒍ ᖃᓄᖅᑑᕐᓂᒃᑯᑦ ᐸᕐᓇᐅᑎ 
ᐱᔭᕆᐊᑭᒃᑐᒥᒃ ᐱᔭᐅᒍᓐᓇᕆᐊᕐᓗᓂ 
(ᐆᒃᑑᑎᒋᓗᒋᑦ, ᐊᒥᓱᓕᐊᕆᓯᒪᔪᓂᒃ 
ᓯᐊᒻᒪᒃᑎᕆᓂᒃᑯᑦ ᐃᓪᓗᖃᖅᑐᓄᑦ, 
ᓴᖅᑭᔮᖅᑎᓪᓗᒍ ᕼᐋᒻᒪᓚᒃᑯᑦ 
ᐃᑭᐊᖅᑭᕕᖓᓐᓂ, ᖃᐃᖅᑯᔨᓗᓯᓗ 
ᑎᒍᒥᐊᖅᑎᐅᖃᑕᐅᔪᓂᒃ ᑎᒥᐅᔪᓂᒃ 
ᐱᑐᒃᓯᒪᔪᓂᒃ ᐃᑭᐊᖅᑭᕕᖏᓐᓂ ᐸᕐᓇᐅᑎ) 

• ᓂᕈᐊᖅᑕᐅᓯᒪᔪᓂᒃ ᕼᐋᒻᒪᓚᒃᑯᓪᓗ 
ᐃᖅᑲᓇᐃᔭᖅᑎᖏᓐᓂᒃ ᐅᖃᐅᓯᐅᓗᓂ 
ᐃᓄᓕᒫᖅᑎᒃᓯᓂᐅᔪᓂ, ᐃᒻᒪᖄ ᒪᒃᐱᒐᕐᒥᒃ 
ᑐᑭᓯᒋᐊᕈᑎᒃᓴᖃᕐᓗᒥ, ᑭᐅᕙᓪᓗᓯ 
ᐊᐱᖅᑯᑎᐅᔪᓂᒃ, ᐊᑐᐃᓐᓇᖃᕐᓂᒃᑯᓪᓗ 
ᐃᓚᐅᖃᑕᐅᔪᓄᑦ ᐸᕐᓇᐅᑎᒥ 
ᓇᐃᓪᓕᒋᐊᖅᓯᒪᔪᓂᒃ ᑐᑭᓯᒋᐊᕈᑎᓂᒃ. 

• ᖁᕕᐊᓲᑎᒋᓗᒋᑦ ᑲᔪᓯᒃᓯᐊᕐᓂᐅᔪᑦ 
ᐱᔭᕇᖅᑕᐅᓂᖏᓪᓗ ᖃᓄᐃᓕᐅᕆᐊᓖᑦ 
ᓇᓗᓇᐃᖅᑕᐅᓯᒪᔪᑦ ᐸᕐᓇᐅᑎᒥ 
ᓄᑖᙳᕆᐊᖅᐸᓪᓗᒋᑦ ᕼᐋᒻᒪᓚᒃᑯᑦ 
ᐃᑭᐊᖅᑭᕕᖓᓐᓂ ᐱᕙᓪᓕᐊᔪᑎᒍᓪᓗ 
ᑐᓴᖅᑕᐅᑎᓪᓗᒋᑦ.

• ᐅᖃᐅᓯᕇᓐᓇᐸᓪᓗᒋᑦ ᑲᑎᒪᓂᐅᔪᓂ 
ᑲᑎᒪᓂᕋᓛᕐᓂᓪᓗ ᖃᓄᐃᑉᐸᓪᓕᐊᓂᖓᑕ 
ᐸᕐᓇᐅᑎᐅᑉ.

ᑐᓴᖅᑕᐅᒃᓯᐊᖁᓪᓗᒍ ᐃᓗᓕᓕᒫᖓ 
ᖃᓄᖅᑑᕐᓂᒃᑯᑦ ᐸᕐᓇᐅᑎᐅᑉ 
ᐋᖅᑭᒃᑕᐅᓯᒪᒃᓯᐊᕐᓗᓂ 
ᐃᓗᓪᓕᑐᖅᓯᒪᒃᓯᐊᕐᓗᓂᓪᓗ, ᐱᐅᒐᔭᖅᑐᖅ 
ᓴᖅᑭᖅᑎᒃᓯᓗᓂ ᖃᓄᖅᑑᕐᓂᒃᑯᑦ ᐸᕐᓇᐅᑎᒥᒃ 
ᑐᓴᖅᑎᒃᓯᓯᒪᓂᕐᒧᑦ ᖃᓄᖅᑑᕈᑕᐅᓯᒪᔪᖅ. 

ᑎᑎᕋᕐᓗᒍ ᐊᑐᓕᖅᑎᑕᐅᓗᓂᓗ 
ᐱᓕᕆᐊᒃᓴᓄᑦ ᑎᑎᖅᑕᐅᓯᒪᔪᑦ

 ¤ ᑎᒃᑯᐊᖅᓯᓗᑎᑦ ᐊᑕᐅᓯᕐᒥᒃ ᐃᓄᒻᒥᒃ 
ᑎᑎᕋᖅᑎᒃᓯᐊᕙᒻᒪᕆᐅᔪᒥᒃ.

 ¤ ᖃᐅᔨᒋᐊᕐᓗᒋᑦ ᖃᓄᐃᒃᑑᒻᒪᖔᑕ 
ᖃᓄᖅᑑᕐᓂᒃᑯᑦ ᐸᕐᓇᐅᑏᑦ 
ᐱᓕᕆᐊᖑᓯᒪᔪᑦ ᐊᓯᖏᓐᓄᑦ ᓄᓇᓕᓐᓄᑦ 
ᐃᒃᐱᒋᔭᖃᒃᓯᐊᕐᓗᓯᓗ ᐱᒻᒪᕆᐅᓂᖏᑦ 
ᐋᒥᒃᑕᐅᓯᒪᙱᒃᑲᓗᐊᕐᒪᖔᑕ.

 ¤ ᑲᑎᒪᔩᑦ, ᑲᑎᒪᔨᕋᓛᑦ, 
ᐊᒡᓚᒡᕕᓕᕆᔨᒻᒪᕆᒃ/ᑮᓇᐅᔭᓕᕆᔨᒻᒪᕆᒃ, 
ᐃᖅᑲᓇᐃᔭᖅᑏᑦ, ᓂᕈᐊᖅᑕᐅᓯᒪᔪᓪᓗ 
ᑎᒍᒥᐊᖅᑎᐅᖃᑕᐅᔪᑦ ᕿᒥᕐᕈᖏᐊᕐᓗᒋᑦ 
ᑎᑎᕋᖅᑕᐅᕙᓪᓕᐊᓯᒪᔪᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑎᒥ ᑭᖑᓪᓕᖅᐹᖓᓐᓂ 
ᐊᖏᖅᑕᐅᙱᓐᓂᓕᒫᖓᓐᓂ.

 ¤ ᓇᐃᓪᓕᒋᐊᖅᓯᒪᓗᒋᑦ ᐃᓗᓕᓪᓕᐊᑕᖏᑦ 
ᐸᕐᓇᐅᑎᕕᑦ ᑎᑎᕋᐅᔭᖅᓯᒪᔪᓂ 
ᑎᒍᒥᐊᖅᑎᐅᖃᑕᐅᔪᑦ 
ᑐᑭᓯᒃᓴᐅᑎᒋᒍᓐᓇᖁᓪᓗᒋᑦ 
ᐱᑐᒃᓯᒪᓂᖏᓐᓂ ᑎᑭᐅᑎᔭᐅᒐᓱᒃᑐᑦ, 
ᖃᓄᖅᑑᕈᑕᐅᓯᒪᔪᑦ, ᖃᓄᐃᓕᐅᕆᐊᖃᕐᓃᑦ, 
ᓈᓴᖅᑕᐅᒍᓐᓇᓂᖏᓐᓄ ᑲᔪᓯᒃᓯᐊᖅᓂᖓᑕ.

 ¤ ᐊᑕᐅᓯᐅᖃᑎᒌᓪᓗᓯ, ᐊᑐᖅᑕᐅᖏᓐᓇᕐᓗᓂᓗ 
ᐊᑐᓕᖅᑎᑕᐅᕙᓪᓕᐊᓂᖓ ᑐᓴᖅᑕᐅᒪᓗᓂᓗ 
ᐸᕐᓇᐅᑎᔭ

 ¤ ᕿᒥᕐᕈᒋᐊᖅᐸᓪᓗᒍ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓯ ᐊᑕᐅᓯᐊᖅ ᐊᕐᕌᒍᑕᒫᑦ.

ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ 
ᐊᓪᓗᕆᐊᕈᑦ 6: ᖃᐅᔨᓴᕐᓗᒋᑦ 
ᖃᐅᔨᒋᐊᕐᓗᒋᓗ ᐱᓕᕆᐊᒥᓃᑦ
ᖃᓄᖅᑑᕐᓂᒃᑯᑦ ᐸᕐᓇᐅᑎ ᐊᐅᓚᐃᓐᓇᖅᑐᖅ 
ᐊᓯᔾᔨᕈᓐᓇᖅᑐᓂ ᑎᑎᖅᑲᐅᔪᖅ. ᐃᓗᓕᓪᓚᕆᖏᑦ 
ᐱᓐᓇᕆᔭᖏᑦᑕ ᑎᑭᐅᑎᒍᒪᔭᖏᑦᑕ 
ᑖᒃᑯᓴᐃᓐᓇᐅᒐᓗᐊᖅᑐᑎᑦ, ᖃᓄᖅᑑᕈᑕᐅᓯᒪᔪᑦ 
ᖃᓄᐃᓕᐅᕈᑏᑦᓪᓗ ᖃᐅᔨᓴᖅᑕᐅᖏᓐᓇᕆᐊᓖᑦ 

ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ ᐃᓚᐅᖃᑕᐅᔪᒧᑦ ᒪᓕᒃᑕᐅᔪᒃᓴᖅ

ᐋᖅᑭᒋᐊᖅᑕᐅᕙᓪᓗᑎᓪᓗ 
ᐊᒃᑐᐊᓂᖃᒃᓯᐊᖁᓪᓗᒋᑦ ᓄᑖᖑᖁᓪᓗᒋᓪᓗ.

ᓱᓇᐃᑦ ᖃᐅᔨᓴᖅᑕᐅᒋᐊᖃᖅᑲᑦ 
ᖃᐅᔨᒋᐊᖅᑕᐅᒋᐊᖃᖅᑲᓪᓗ?
ᒪᓕᒃᑕᐅᒐᔪᒃᑐᖅ, ᕿᒥᕐᕈᖃᒃᑕᕆᐊᓕᓯ 
ᖃᓄᐃᓕᐅᕐᓂᐊᕐᓂᓯ ᑕᐃᒪᙵᓕᒫᖅ. 
ᕿᒥᕐᕈᒋᐊᖅᐸᓪᓗᑎᑦ ᐊᓪᓗᕆᐊᕈᑏᑦ 
ᐊᑐᓕᖅᑎᑕᐅᓯᒪᔪᓂ ᐸᕐᓇᐅᑎᒥ 
ᐊᐅᓚᓂᖃᒃᓯᐊᕋᓗᐊᕐᒪᖔᑕ ᑭᖑᕙᐅᖅᑲᙱᒃᑐᓂ 
ᐊᑑᑎᖃᒃᓯᐊᕋᓗᐊᕐᒪᖔᒃᑕᓗ ᑎᑭᐅᑎᒐᓱᒃᑕᒃᓯᓐᓄᑦ 
ᑐᕌᒐᕆᔭᒃᓯᓐᓄᓪᓗ. ᑕᐃᒪᐃᙱᒃᐸᑕ, 
ᕿᒥᕐᕈᒋᐊᒃᑲᓐᓂᕐᓗᒋᑦ ᖃᓄᐃᓕᐅᕈᑎᒃᐃᓴᑦ/
ᖃᐅᔨᓴᕈᑎᒃᓴᐃᓪᓗ ᐊᑐᖁᔭᐅᓯᒪᔪᑦ 
ᐸᕐᓇᐅᑎᒥ ᐃᓱᒪᒋᔭᖃᕆᐊᕐᓗᑎᓪᓗ ᐊᓯᐊᒍᑦ 
ᑲᔪᓯᓂᖃᒃᓯᐊᕈᓐᓇᕐᒪᖔᑦ.

ᐊᑐᕐᓂᐊᕐᓂᕐᒧᑦ ᐸᕐᓇᐅᑎᓯ ᐊᒃᑐᐊᓂᖃᖅᑑᔮᖅᐸᑕ 
ᑎᑭᐅᑎᒍᒪᔭᒃᓯᓐᓄᑦ ᑐᕌᒐᕆᔭᒃᓯᓐᓄᑦ, ᑭᓯᐊᓂᓕ 
ᓴᖅᑭᖅᑎᒍᒪᔭᒃᓯ ᑎᑭᐅᑎᔭᐅᕙᓪᓕᐊᙱᒃᐸᑕ, 
ᕿᒥᕐᕈᒋᐊᒃᑲᓐᓂᕐᓗᒋᑦ ᑎᑭᐅᑎᒍᒪᔭᒃᓯ 
ᑐᕌᒐᕆᔭᒃᓯᓪᓗ. ᐃᓚᖓᒍᑦ, 
ᐱᓇᐃᓗᑕᐅᕙᙱᒃᑐᕐᓕ ᖃᓄᖅ 
ᑎᑭᐅᑎᓇᓱᖕᓂᖅ, ᑭᓯᐊᓂᓕ ᖃᓄᐃᓕᐅᕐᓂᕆᔭᓯ 
ᑎᑭᐅᑎᒃᓯᐊᕈᓐᓇᖁᓪᓗᓯ. ᐊᐱᕆᕙᓪᓗᑎᑦ 
ᑎᑭᐅᑎᔭᐅᓇᓱᒃᑐᑦ ᖃᓄᖅᑑᕈᑕᐅᓯᒪᔪᓪᓗ 
ᕿᒥᕐᕈᔭᐅᒃᑲᓐᓂᕆᐊᖃᕐᒪᖔᑕ.   

ᖃᓄᑎᒋ ᓈᓴᐃᔭᕆᐊᖃᖅᐱᑦ 
ᑲᔪᓯᒃᓯᐊᕋᓗᐊᕐᒪᖔᑦ?
ᐱᐅᓂᖃᖅᐸᒃᑐᖅ ᐊᕐᕌᒍᑕᒫᑦ 
ᖃᐅᔨᒋᐊᖅᑕᐅᕙᓪᓗᓂ ᖃᓄᖅᑑᕐᓂᒃᑯᑦ 
ᐸᕐᓇᐅᑎ. ᐊᕐᕌᒍᑕᒫᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᕐᒥ ᑲᑎᒪᑎᒃᓯᓃᑦ 
ᕿᒥᕐᕈᒋᐊᖅᑎᒃᓯᕙᒃᑐᑦ ᖃᓄᐃᓕᖓᓂᖏᓐᓂ 
ᖃᓄᖅᑑᕈᑕᐅᓯᒪᔪᑦ ᐃᓗᓕᖏᓐᓂ ᖃᓄᖅᑑᕐᓂᒃᑯᑦ 
ᐸᕐᓇᐅᑎᐅᑉ, ᑭᓯᐊᓂᓕ ᐸᕐᓇᐅᑎᓕᒫᑦ 
ᐊᑖᓃᒃᑐᐃᓐᓇᐅᔪᑦ ᐊᑕᖏᖅᑐᓂ. ᐱᒡᔪᑎᖏᑦ 
ᑎᑭᐅᑎᔭᐅᓇᓱᒃᑐᑦ ᕿᒥᕐᕈᔭᐅᒃᑲᓐᓂᕆᐊᓖᑦ, 
ᐅᖃᐅᓯᐅᓗᑎᓪᓗ ᐊᒃᑐᐊᖃᑎᒌᓐᓂᖏᑦ. 
ᑕᒪᓐᓇ ᐃᑲᔪᖅᓯᓂᐊᖅᑐᖅ ᑲᑎᒪᔨᓂᒃ 
ᑐᑭᒥᕚᓪᓕᖅᑎᓪᓗᒋᑦ ᐃᓗᓪᓕᖅᑐᕆᐊᖃᖅᑐᓂ 
ᐸᕐᓇᐅᑎᒥ, ᑐᑭᑖᕐᓗᑎᓪᓗ ᖄᒃᑲᓐᓂᐊᒍᑦ 

ᐸᕐᓇᐅᑎᖃᕆᐊᖃᕐᒪᖔᑦ ᓯᕗᕙᕆᐊᖅᑕᐅᖁᓪᓗᒋᑦ 
ᑎᑭᐅᑎᓇᓱᒃᑕᖏᑦ ᕼᐋᒻᒪᓚᒃᑯᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑎᖓ.

ᐱᐅᓇᔭᕐᒥᔪᖅ ᕿᒥᕐᕈᓂᖃᖅᐸᓪᓗᓂ ᓯᑕᒪᐃᕋᕐᓗᒍ 
ᐊᕐᕌᒍᕐᒥ ᐃᓗᓕᓪᓗᐊᑕᖏᑕ ᖃᓄᖅᑑᕐᓂᒃᑯᑦ 
ᐸᕐᓇᐅᑎᐅᑉ - ᓲᕐᓗ, ᑮᓇᐅᔭᓕᕆᓂᕐᒧᑦ 
ᐸᕐᓇᑕᐅᓯᒪᔪᖏᑦ - ᐱᓗᐊᖅᑐᒥ 
ᐊᓯᒡᔨᑳᓪᓚᓐᓂᐅᔪᑦ ᐊᒃᑐᐃᓂᖃᖅᓯᒪᓪᓚᕆᒃᐸᑕ 
ᐊᑯᓂᐅᙱᒃᑑᒐᓗᐊᕐᒥ.

ᐱᐅᓇᔭᕐᒥᔪᖅ ᑭᒥᕐᕈᒋᐊᖅᐸᓪᓗᒋᑦ 
ᐃᖅᑲᓇᐃᔮᖑᒃᓯᐊᕋᓗᐊᕐᒪᖔᑕ ᐃᓚᖓᒍᑦ 
ᐅᖓᑖᓂ ᓯᑕᒪᐃᕋᖅᑐᒍ ᐊᕐᕌᒍᑕᒫᑦ, 
ᐱᒡᔪᑕᐅᓪᓗᑎᑦ ᓯᓚᑎᑦᑎᓐᓂ ᖃᓄᐃᓐᓂᐅᔪᑦ 
ᑐᕌᖓᓂᖃᖅᑐᑦ ᐱᓕᕆᐊᒃᓴᓄᑦ, 
ᖃᓄᐃᑎᑕᐅᔪᓄᓪᓗ ᓲᕐᓗ ᓂᕈᐊᕐᓃᑦ 
ᐊᓯᔾᔨᕐᓂᐅᔪᓪᓗ ᐊᖏᔪᖅᑕᐅᓯᖏᓐᓂ. ᑭᓯᐊᓂᓕ, 
ᕿᒥᕐᕈᒍᒪᓂᕆᔭᐃᑦ ᐊᑐᓗᐊᖅᑕᐃᓕᒪᕙᓪᓗᒍ. 
ᕿᒥᕐᕈᒋᐊᒃᑲᓐᓂᓗᐊᕐᓂᖅ ᕿᓚᒥᑯᓗᒃ 
ᐊᐅᓚᒃᓯᔨᐅᓕᕈᓐᓇᑦᑐᑦ ᐊᒃᑐᐃᓂᕐᓗᒍᓐᓇᕆᓪᓗᓂ 
ᐱᓕᕆᐊᒃᓴᖃᖅᑎᐅᔪᓂᒃ ᐃᖅᑲᓇᐃᔭᖅᑎᓂᒃ.

ᐊᒡᓚᒡᕕᓕᕆᔨᒻᒪᕆᒃ/ᑮᓇᐅᔭᓕᕆᔨᒻᒪᕆᒃ, 
ᐃᑲᔪᖅᑕᐅᓪᓗᑎᑦ ᐃᖅᑲᓇᐃᔭᖅᑎᓄᑦ, 
ᐸᓯᔭᒃᓴᐅᔪᑦ ᑐᓴᐃᒪᑎᒃᓯᒋᐊᖃᕐᓂᕐᒥ ᑲᑎᒪᔨᓄᑦ 
ᖃᐅᔨᓴᕈᑎᒋᒋᐊᓕᒥᓐᓂ ᕿᒥᕐᕈᒋᐊᕐᓂᒃᑯᑦ.

ᑭᒃᑯᑦ ᓈᓴᐃᔪᒃᓴᐅᕙᑦ?
ᐱᐅᓂᖅᐸᐅᕗᖅ ᓯᓚᑎᒃᑎᓐᓃᑦᑐᓄᑦ 
ᐊᒃᑐᐊᓂᖃᙱᒃᑐᓄᑦ ᐱᓕᕆᐊᓄᑦ, 
ᐱᓕᕆᐊᒃᓴᓄᑦ, ᐱᔨᒃᓯᕋᕈᑎᓄᓪᓘᓐᓃᑦ 
ᖃᐅᔨᓴᖅᑎᐅᕙᓪᓗᑎᑦ ᑲᔪᓯᒃᓯᐊᕋᓗᐊᕐᒪᖔᑕ. 
ᐊᒃᑐᐊᓂᖃᙱᒃᑐᒥ ᖃᐅᓯᓴᖅᑎᖃᕐᓂᖅ 
ᓱᓕᓂᖃᖅᑐᒥᒃ “ᑕᑯᓐᓇᖅᑎᒃᓴᑖᖅᑲᐅᓂᒃ” 
ᐅᖃᐅᒡᔨᒋᐊᖅᑎᐅᒍᓐᓇᖅᑐᑦ 
ᐃᑲᔪᕆᐊᖅᑎᐅᒍᓐᓇᕆᓪᓗᑎᑦ. 
ᐃᓚᐅᑎᒃᓯᒍᓐᓇᕆᓪᓗᑎᑦ ᐃᓚᐅᖃᑕᐅᓪᓚᕆᒃᑐᓂ 
ᐱᓕᕆᐊᒃᓴᒥ, ᐱᐅᓂᖃᖅᑐᕐᓕ 
ᒪᑭᑕᒃᓯᐊᕈᓐᓇᖁᓪᓗᒍ ᓯᓚᑎᒃᑎᓐᓃᖔᖅᑐᒥᒃ 
ᖃᐅᔨᓴᖅᑎᖃᕐᓗᓂ ᐊᒃᑐᐊᓂᖃᓪᓚᕆᙱᒃᑐᒥ 
ᐱᓕᕆᐊᕐᒧᑦ. ᑖᓐᓇ ᕼᐋᒻᒪᓚᒃᑯᓐᓂᒃ 
ᐃᖅᑲᓇᐃᔭᖅᑎᐅᒍᓐᓇᖅᑐᖅ ᐊᓯᐊᓂᒃ 

ᐊᕕᒃᑐᖅᓯᒪᔪᓂ ᐱᓕᕆᕕᓐᓂ ᐅᒡᕙᓘᓐᓃᑦ 
ᐃᖅᑲᓇᐃᔭᖅᑎᑕᐅᒍᓐᓇᖅᑐᖅ ᐱᓯᒪᓗᓂ 
ᓯᓚᑖᓂᒃ ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᑕ 
(ᓲᕐᓗ, ᖃᐅᔨᒪᔭᑕᕆᔭᖅ, ᒐᕙᒪᒃᑯᓐᓃᖔᖅᑐᖅ, 
ᖃᐅᔨᒪᔭᐅᓪᓚᕆᒃᑐᕐᓘᓐᓃᑦ ᓄᓇᓕᓐᓂ).

ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ 
ᐊᓪᓗᕆᐊᕈᑦ 7: ᑐᑭᑖᕐᓗᑎᑦ 
ᐋᖅᑭᒋᐊᕆᐊᖃᕐᒪᖔᑦ 
ᓄᑖᙳᕆᐊᕆᐊᖃᕐᒪᖔᓪᓘᓐᓃᑦ 
ᐸᕐᓇᐅᑎ
ᐅᖃᐅᓯᐅᕋᑖᖅᑐᑎᒍᑦ, ᖃᓄᖅᑑᕐᓂᒃᑯᑦ 
ᐸᕐᓇᐅᑏᑦ ᐊᑯᓂᐅᙱᒃᑐᖅ “ᐊᐅᓚᓂᖃᕋᔪᒃᑐᖅ” 
ᒥᒃᓵᓂᒐᓚᒃ ᐊᕐᕌᒍᐃᑦ ᑕᓪᓕᒪᑦ.  ᐊᒥᓱᒻᒪᕇᑦ 
ᐊᓯᒡᔨᕐᓂᖃᕈᓐᓇᖅᑐᖅ ᑕᒪᓐᓇ 
ᓈᒐᓱᐊᕐᓂᖓᓂ, ᐃᓱᒪᒐᔭᙳᐊᖅᑐᒍᑦ 
ᐃᓘᓐᓈᒍᑦ ᓄᑖᙳᕆᐊᖅᑕᐅᒐᔭᕆᐊᖓ 
ᐃᓱᓕᒃᐸᒃ ᐸᕐᓇᐅᑎᓕᐊᖑᓯᒪᔪᖅ.  
ᐱᒍᓐᓇᕐᒥᔪᖅ - ᐱᓂᐅᓴᑐᐃᓐᓇᕆᓪᓗᓂ 
- ᐃᓚᖏᑦ ᑎᑭᐅᑎᔭᐅᒍᒪᔪᑦ 
ᖃᓄᖅᑑᕈᑕᐅᓯᒪᔪᓪᓗ ᓇᓗᓇᐃᖅᓯᒪᔭᓯ 
ᐊᒃᑐᐊᓂᖃᑐᐃᓐᓇᕆᐊᖃᕆᐊᖏᑦ ᒫᓐᓇᒧᑦ.  
ᑕᐃᒪᐃᒃᑯᓂ, ᐱᒋᐊᓕᖅᑭᒐᔭᙱᒃᑐᑎᑦ 
ᐱᒋᐊᙵᕐᓂᖓᓂᒃ.  ᐊᑐᐃᓐᓇᖃᕐᓂᐊᖅᑐᑎᑦ 
ᐱᓕᕆᐊᖑᓯᒪᒌᖅᑐᓂ ᑐᙵᕕᒃᓴᖏᑕ 
ᖃᓄᖅᑑᕐᓂᒃᑯᑦ ᐸᕐᓇᐅᑎᒃᓴᕆᓂᐊᓕᖅᑕᓯ.

ᑭᓯᐊᓂᓕ, ᐃᓚᖏᑦ ᐃᓗᓕᖏᑦ 
ᒫᓐᓇᒃᑯᑦ ᖃᓄᖅᑑᕐᓂᒃᑯᑦ ᐸᕐᓇᐅᑎᐅᑉ 
ᐊᐅᓚᓂᖃᒃᓯᐊᖅᑑᔮᕋᓗᐊᖅᐸᑕ, ᐱᒻᒪᕆᐅᕗᕐᓕ 
ᐊᑐᒃᑲᓐᓂᕐᓗᒋᑦ ᐸᕐᓇᐅᑎᓕᐅᕐᓂᕐᒧᑦ 
ᐱᓕᕆᐊᒃᓴᐃᑦ ᓴᖅᑭᖅᑎᒃᓯᓯᒪᔪᑦ ᐱᐅᔪᓂᒃ 
ᑭᖑᓂᒃᑎᓐᓂ. 

ᓇᓗᓇᐃᖅᑕᐅᓯᒪᑎᓪᓗᒋᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᖅ ᐊᓪᓗᕆᐊᕈᑎᓂ 1, 2, 
ᐊᒻᒪᓗ 3: ᐋᖅᑭᒃᓱᓕᕆᒃᓯ ᓄᑖᙳᕆᐊᕐᓗᒍ 
ᐸᕐᓇᐅᑎ; ᑕᑯᓂᐊᒃᑲᓐᓂᕐᓗᒍ ᑕᑯᓐᓇᙳᐊᖅᑕᒥ, 
ᑐᕌᒐᕆᔭᓯ ᐱᓐᓇᕆᔭᓯᓪᓗ ᐅᖃᐅᓯᐅᓯᒪᔪᑦ; 
ᖃᐅᔨᓴᖅᑕᐅᒃᓯᐊᕐᓗᑎᓪᓗ ᖃᓄᐃᓕᖓᓂᖏᑦ.  
ᖃᐅᔨᑳᓪᓚᒐᔭᖅᑐᒃᓴᐅᕗᑎᑦ ᖃᓄᑎᒋ 
ᐊᓯᒡᔨᖅᓯᒪᓂᖃᕐᒪᖔᑕ - ᖃᓄᕐᓗ 

ᐃᓱᒪᒋᔭᐅᒃᓯᐊᖅᓯᒪᔪᑦ ᐊᑐᓕᖁᔭᐅᔪᑦ 
ᓯᕗᓂᒃᓴᒃᓯᐊᖃᕐᓂᖅᓴᐅᖁᓪᓗᑕ!

ᓴᓇᕐᕈᑏᑦ ᐃᑲᔪᕐᓂᖃᕈᓐᓇᖅᑐᑦ 
ᐸᕐᓇᐅᑎᓕᐅᖅᑎᓪᓗᑎᑦ

ᐊᕐᕌᒍᕋᓴᕐᓂ, ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᖅ 
ᐱᒋᐊᖃᓪᓚᕆᒃᓯᒪᔪᑦ ᐱᓕᕆᐊᖑᓂᒃᑯᑦ 
ᖃᓄᐃᒃᑐᑐᐃᓐᓇᐅᔪᓄᑦ ᑎᒥᐅᔪᓄᑦ.  
ᑕᐃᒪᐃᒻᒪᑦ, ᖃᐅᔨᓇᔭᖅᐳᑎᑦ ᐊᒥᓱᒻᒪᕆᓐᓂᒃ 
ᓴᓇᕐᕈᑎᒃᓴᖃᕆᐊᖓ ᐱᓕᕆᐊᖑᓯᒪᔪᓂᒃ 
ᐊᕐᕌᒍᕋᓴᕐᓂᒃ ᐃᑲᔪᖅᓯᒋᐊᕈᑕᐅᓪᓗᑎᑦ 
ᐸᕐᓇᐅᑎᓕᐅᕐᓂᕐᒥ.  ᑕᒡᕙᐅᑯᐊ ᐃᓚᖏᑦ 
ᐊᑐᕈᒪᑐᐃᓐᓇᕆᐊᓕᑎᑦ. 

ᐃᓱᒪᖅᓴᖅᓯᐅᖃᑎᒌᓐᓂᖅ
ᐃᓱᒪᖅᓴᖅᓯᐅᖃᑎᒌᓐᓂᖅ ᐊᑐᖅᑕᐅᕙᒃᑐᖅ 
ᐃᓱᒪᒋᔭᐅᔪᓕᒫᑦ ᐱᖁᔭᐅᔪᓪᓘᓐᓃᑦ 
ᑐᓴᖅᑕᐅᑎᓪᓗᒋᑦ ᐃᓱᒪᒋᔭᐅᒋᐊᖅᑐᑎᓪᓗ. 
ᐃᓱᒪᖅᓴᖅᓯᐅᖃᑎᒌᓐᓂᖅ ᑲᑎᒪᓂᒃᑯᑦ 
ᓯᕗᓕᖅᑕᐅᒐᔪᒃᑐᖅ ᑲᑎᒪᑎᒃᓯᔨᐅᓕᒪᔪᒧᑦ 
ᐊᑐᖅᐸᒃᑐᓂ ᖃᑯᖅᑕᓂᒃ ᑎᑎᕋᕐᕕᓐᓂ, 
ᒪᒃᐱᖅᑐᒐᕐᓂᒃ ᑎᑎᕋᕐᕕᒃᓴᓂᒃ, ᐊᖏᔫᑎᓂᓪᓘᓐᓃᑦ 
ᐸᐃᒃᐹᕐᓂᒃ ᐊᑭᓐᓇᕐᒧᑦ ᓂᐱᑎᓯᒪᔪᓂᒃ 
ᑎᑎᕋᖅᐸᓪᓕᐊᓪᓗᓂᓗ ᐃᓱᒪᒋᔭᐅᔪᓂ. ᐃᓚᐅᔪᐃᑦ 
ᐱᔭᕆᖅᓯᓯᒪᓕᖅᐸᑕ ᐊᑐᓕᖅᑕᐅᖁᔭᒥᓂ, 
ᑲᑎᒪᑎᒃᓯᔨᐅᔪᖅ ᐃᑲᔪᕆᐊᖅᐸᒃᑐᖅ ᑲᑎᒪᔪᓂᒃ 
ᐊᑐᖅᑕᐅᒋᐊᖃᕐᓂᖏᓐᓂᑦ ᓯᕗᓪᓕᐅᒡᔭᐅᓗᑎᓪᓗ 
ᐃᓱᒪᒋᔭᐅᓯᒪᔪᑦ. ᓯᕗᓪᓕᐅᑎᑕᐅᔪᑦ ᐃᓱᒪᒋᔭᐅᔪᑦ 
ᑎᑭᐅᑎᔭᐅᒐᓱᒃᑐᓂ ᑐᙵᕕᐅᓪᓚᕆᒃᑐᓂ 
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᕐᒧᑦ.

ᐊᐅᓚᓂᖃᒃᓯᐊᖅᑐᒥᒃ 
ᑲᑎᒪᑎᒃᓯᓂᖅ ᐱᑕᖃᕆᐊᖃᖅᑐᖅ 
ᐊᓗᕆᐊᓇᖅᑐᒦᒃᑎᒃᓯᙱᓐᓂᕐᒥ 
ᐃᓚᐅᑎᒃᓯᒋᐊᕐᓂᕐᒥᓪᓗ, ᓈᒻᒪᙱᒃᑐᓂᒃ 
ᐱᑕᖃᙱᓪᓗᓂ, ᐃᓚᐅᔪᓕᒫᑦ 
ᐱᕕᒃᓴᖃᖅᓯᐊᕐᓗᑎᑦ ᐃᑲᔪᖅᓯᒍᓐᓇᕐᓂᒧᑦ. 
ᐃᓱᒪᖅᓴᖅᓯᐅᖃᑎᒌᓐᓂᖅ ᓴᖅᑭᑎᒃᓯᒐᔪᒃᑐᖅ 
ᐊᑐᖅᑕᐅᓯᒪᙱᒃᑐᓂᒃ ᐃᓱᒪᒋᔭᐅᔪᓂᒃ, 
ᐊᑕᐅᒃᓯᒃᐅᓪᓗ ᑲᑎᑎᒃᓯᓪᓗᓂ ᐃᓚᐅᔪᓂᒃ 
ᑖᒃᓱᒥᖓᒃᓴᐃᓐᓇᖅ ᑎᑭᐅᑎᒐᖃᕐᓗᑎᑦ.

ᐊᒃᑐᐊᖃᑎᒌᒃᑐᑦ ᑎᑎᕋᐅᔭᖅᑕᐅᓯᒪᔪᑦ
ᐊᒃᑐᐊᖃᑎᒌᒃᑐᑦ ᑎᑎᕋᐅᔭᖅᑕᐅᓯᒪᔪᖅ ᑎᒥᐅᔪᓄᑦ 
ᓴᓇᕐᕈᑎᐅᕙᒃᑐᖅ ᑲᑎᒪᒋᐊᖅᑐᖅᓯᒪᔪᓂ 
ᐃᓱᒪᖅᓴᖅᓯᐅᖃᑎᒌᒃᑎᒃᓯᓂᒃᑯᑦ 
ᓇᐃᓈᕆᐊᖅᑐᒥᓪᓗ ᑲᑎᖅᓱᖅᑕᐅᒍᑎᖃᖅᑐᑎᑦ. 
ᑖᓐᓇ ᓴᓇᕐᕈᑦ ᐃᓱᒪᖅᓴᖅᓯᐅᖃᑎᒌᓐᓂᕐᒥᒃ 
ᐊᓪᓗᕆᐊᖅᑎᒃᓯᕙᒃᑐᖅ ᑲᑎᖅᓱᖅᑕᐅᓕᖅᑐᑎᓪᓗ 
ᐊᕕᒃᑐᖅᓯᒪᓂᓕᓐᓄᑦ. ᐱᓕᕆᖃᑎᒌᒃᑐᑦ 
ᐃᓱᒪᖅᓴᖅᓯᐅᖃᑎᒌᓕᖅᑐᑎᑦ ᐊᕕᒃᑐᖅᓯᒪᓂᓕᓐᓂᒃ 
ᖃᓄᖅ ᐊᒃᑐᐊᖃᑎᒌᒻᒪᖔᒃᑕ 
ᐊᑐᕆᐊᕐᓂᐊᖅᑕᖏᓐᓄᑦ. ᓇᐃᐱᒃᓯᓂᐊᖅᑐᑎᑦ 
ᓇᓗᓇᐃᔭᖅᓯᒪᒃᓯᐊᖅᑐᒥ ᖃᓄᖅ ᐊᒃᑐᐊᖃᑎᒌᒃᑐᑦ 
ᑎᑎᕋᖅᑕᐅᕙᒻᒪᖔᒃᑕ ᑎᑎᖅᑲᒧᑦ 
ᐃᓚᓕᐅᑎᓯᒪᔪᑦ 1.

ᐊᕙᑎᒋᔭᕐᒥ ᖃᓄᐃᓕᖓᓕᕐᓂᖓᓂᒃ 
ᖃᐅᔨᓴᕐᓂᖅ
ᐊᕙᑎᒋᔭᕐᒥ ᖃᓄᐃᓕᖓᓕᕐᓂᖓᓂᒃ ᖃᐅᔨᓴᕐᓂᖅ 
ᐊᑕᐃᓐᓇᖅᑐᒥ ᖃᐅᔨᓴᕐᓂᖃᖅᑐᖅ ᖃᓄᐃᒃᑐᑦ 
ᐊᑐᖅᑕᐅᕙᓪᓕᐊᒻᒪᖔᑕ ᓴᖅᑭᐸᓪᓕᐊᔪᓪᓗ 
ᑎᒥᐅᔫᑉ ᐃᓗᐊᓂ ᓯᓚᑎᖓᓂᓪᓗ ᐊᕙᑎ 
ᐱᒻᒪᕆᐅᔪᑦ ᑲᔪᓯᒃᓯᐊᕐᓂᖓᓄᑦ. ᐊᕙᑎᒋᔭᕐᒥ 
ᖃᓄᐃᓕᖓᓕᕐᓂᖓᓂᒃ ᖃᐅᓯᓴᕐᓃᑦ 
ᐊᑐᖅᑕᐅᖃᓯᐅᑎᒐᔪᒃᑐᑦ ᓴᙱᓂᖏᓐᓂᑦ, 
ᓴᙲᓐᓂᖏᓐᓂᑦ, ᐱᕕᒃᓴᖃᕐᓂᖏᓐᓂ, 
ᐅᓗᕆᐊᓇᖅᑐᒦᓐᓂᖏᓐᓂᓪᓗ ᖃᐅᔨᓴᕐᓂᐅᔪᒥ 
(ᓇᓗᓇᐃᖅᑕᐅᒪᔪᖅ ᐊᑖᓂ). 
ᐃᓗᐊᓃᒃᑐᓂᒃ ᖃᐅᓕᓴᕈᑎᖃᕐᓂᖅ  
ᐃᑲᔪᕐᓂᖃᖅᐸᒃᑐᖅ ᖃᓄᐃᒃᑐᓂᒃ 
ᐱᖁᑎᖃᕐᒪᖔᒃᓯ ᑎᒥᐅᔪᖅᑎᒍᑦ 
ᐃᑲᔪᖅᓯᓪᓗᓂᓪᓗ ᑕᑯᑎᒃᓯᒃᑲᓐᓂᖅᑐᓂ 
ᖃᓄᐃᒃᑐᓪᓚᕆᐅᓂᖏᑕ ᐱᔨᒃᓯᕋᕈᑎᐅᔪᑦ 
ᕼᐋᒻᒪᓚᒃᑯᑦ ᐱᔨᒃᓯᕋᕈᑎᒋᖏᑦ 
ᑭᒃᑯᓐᓄᓪᓗ ᐱᔨᒃᓯᕋᕈᑎᐅᒻᒪᖔᑕ. 
ᑭᒃᑰᕙᑦ ᑎᒍᒥᐊᖅᑎᐅᖃᑕᐅᔪᑦ? 
ᓱᓇᐅᕙᑦ ᐱᒋᐊᓕᖏᑦ? 
ᕼᐋᒻᒪᓚᒃᑰᑦ ᑎᑭᐅᑎᒃᓯᐊᖅᓯᒪᕚᑦ 
ᑭᖑᓂᒃᑎᓐᓂ? ᑕᐃᒪᐃᒃᑯᓂ, ᖃᓄᖅ 
ᐱᕈᕆᐊᒃᑲᓐᓂᕈᑎᒋᒍᓐᓇᖅᐱᑎᒍ? 
ᑕᐃᒪᐃᙱᒃᑯᓂ, ᖃᓄᖅ 
ᐱᕚᓪᓕᕆᐊᕈᓐᓇᖅᐱᑕ? ᓱᓇᐅᕙᑦ 
ᐃᓱᒪᒋᔭᖏᑦ?  

ᓯᓚᑎᒋᔭᕐᒥ ᖃᐅᔨᓴᕈᑎᖃᕐᓂᖅ  
ᐃᑲᔪᕐᓂᖃᖅᐸᒃᑯᑦ ᓇᓗᓇᐃᔭᕐᓗᒋᑦ 
ᑭᒃᑰᒻᒪᖔᑕ ᑎᒍᒥᐊᖅᑎᐅᖃᑕᐅᔪᑦ. 
ᓱᓇᐅᕙᑦ ᐱᒻᒪᕆᐅᒋᔭᖏᑦ ᐊᑐᓂ 
ᑎᒍᒥᐊᖅᑎᐅᖃᑕᐅᔪᑦ? ᕼᐋᒻᒪᓚᒃᑯᑦ 
ᐱᔨᒃᓯᕋᒃᓯᐊᖅᐸᑦ ᐱᒋᐊᓕᖏᓐᓂᒃ? ᖃᓄᖅ 
ᐊᑑᑎᒃᓯᐊᖅᓯᒪᕚᑦ ᐊᑐᕐᓂᐊᕐᓂᕋᖅᓯᒪᔭᒥᓂ 
ᐱᔨᒃᓯᕋᐅᑎᑎᒍᑦ? ᓇᓪᓕᖏᓐᓄᑦ 
ᒐᕙᒪᐅᔪᓄᑦ ᑐᙵᕕᖃᕆᐊᖃᖅᐱᑕ? ᖃᓄᖅ 
ᐱᔨᒃᓯᕋᕈᓐᓇᖅᐸᕗᑦ ᐃᓄᖁᑎᒃᑕ ᐱᒋᐊᓕᖏᑦ 
ᖃᓄᕐᓗ ᑮᓇᐅᔭᖅᑐᓗᐊᙱᓪᓗᑎᑦ, 
ᒪᓕᒐᕐᓂᒃ ᒪᓕᒃᓯᐊᕐᓗᑎᑦ, ᒐᕙᒪᒃᑯᓪᓗ 
ᐃᓗᓕᖏᓐᓃᖏᓐᓇᕐᓗᑎᑦ?

ᐊᕙᑎᒋᔭᕐᒥ ᖃᓄᐃᓕᖓᓕᕐᓂᖓᓂᒃ ᖃᐅᔨᓴᕐᓂᖅ 
ᐱᓕᕆᒡᔪᑏᑦ ᐃᓚᐅᑎᑕᐅᔪᑦ ᑎᑎᖅᑲᒧᑦ 
ᐃᓚᓕᐅᑎᓯᒪᔪᑦ 2.

ᓴᙱᓂᖏᓐᓂᑦ ᓴᙲᓐᓂᖏᓐᓂᒃ 
ᐱᕕᒃᓴᖃᕐᓂᖏᓐᓂᒃ 
ᐅᓗᕆᐊᓇᖅᑐᒦᓐᓂᖏᓐᓂᓪᓗ ᖃᐅᔨᓴᕐᓂᖅ
ᓴᓇᕐᕈᑎᒃᑲᓐᓂᐅᒻᒥᔪᖅ ᐊᑐᖅᑕᐅᒋᐊᓕᒃ 
ᐊᑐᓕᖅᑎᑕᐅᓂᖓᓄᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑎᐅᑉ ᓴᙱᓂᖏᓐᓂᑦ 
ᓴᙲᓐᓂᖏᓐᓂᒃ ᐱᕕᒃᓴᖃᕐᓂᖏᓐᓂᒃ 
ᐅᓗᕆᐊᓇᖅᑐᒦᓐᓂᖏᓐᓂᓪᓗ 
ᖃᐅᔨᓴᕐᓂᖅ. ᓴᙱᓂᖏᓐᓂᑦ 
ᓴᙲᓐᓂᖏᓐᓂᒃ ᐱᕕᒃᓴᖃᕐᓂᖏᓐᓂᒃ 
ᐅᓗᕆᐊᓇᖅᑐᒦᓐᓂᖏᓐᓂᓪᓗ ᖃᐅᔨᓴᕐᓂᕐᒥ, 
ᖃᐅᔨᓴᕐᓂᖃᖅᐸᒃᑐᑎᑦ ᓯᓚᑎᒃᓯᓐᓃᑦᑐᓂ 
ᕿᒥᕐᕈᒋᐊᖅᑐᒋᓪᓗ ᑎᒥᐅᔫᑉ ᓴᙱᓂᖏᓐᓂᑦ 
ᓴᙲᓐᓂᖏᓐᓂᒃ ᐱᕕᒃᓴᖃᕐᓂᖏᓐᓂᒃ 
ᐅᓗᕆᐊᓇᖅᑐᒦᓐᓂᖏᓐᓂᓪᓗ:

• ᓴᙱᓂᖏᑦ ᐱᐅᓂᖃᖅᑐᑦ ᕼᐋᒻᒪᒃᑯᑦ 
ᐃᑲᔪᕐᓂᖃᖅᑐᓂᓗ ᑎᑭᐅᑎᒋᐊᖅᑐᒍ 
ᑐᕌᒐᕆᔭᖓ.

• ᓴᙲᓐᓂᖏᑦ ᓱᓇᑐᐃᓐᓇᐃᑦ ᕼᐋᒻᒪᓚᒃᑯᑦ 
ᐱᕚᓪᓕᕆᐊᕈᑎᒋᕆᐊᖃᖅᑕᖏᑦ 
ᑎᑭᐅᑎᒍᓐᓇᖁᓪᓗᒍ ᑐᕌᒐᕆᔭᖓ.

• ᐱᕕᒃᓴᖃᕐᓃᑦ ᓂᕆᐅᒋᔭᐅᒍᓐᓇᖅᑐᑦ 
ᐊᑐᖅᑕᐅᕙᓪᓕᔪᓂ ᕼᐋᒻᒪᓚᒃᓯ 

ᐊᑐᕆᐊᕈᓐᓇᑐᐃᓐᓇᕆᐊᓕᖏᑦ ᓯᕗᓂᒃᓴᑎᓐᓂ 
ᑎᑭᐅᑎᒍᓐᓇᖁᓪᓗᒍ ᑐᕌᒐᕆᔭᖓ.

• ᐅᓗᕆᐊᓇᖅᑐᒦᓐᓂᐅᔪᑦ 
ᓂᕆᐅᒋᔭᐅᒍᓐᓇᖅᑐᑦ ᐊᑐᖅᑕᐅᕙᓪᓕᐊᔪᓂ 
ᐅᓗᕆᐊᓇᖅᑐᒦᒃᑎᒃᓯᑐᐃᓐᓇᕆᐊᓖᑦ 
ᕼᐋᒻᒪᓚᒃᑯᑦ ᑎᑭᐅᑎᒐᓱᒃᑕᖓᓐᓂ.

ᓴᙱᓂᖏᑦ ᓴᙲᓐᓂᖏᓪᓗ ᑎᒥᐅᔫᑉ 
ᐃᓗᐊᓃᑦᑐᑦ ᕼᐋᒻᒪᓚᒃᑯᖏᑕ. ᐱᕕᒃᓴᖃᕐᓃᑦ 
ᐅᓗᕆᐊᓇᖅᑐᒦᓐᓃᓪᓗ ᓯᓚᑎᖓᓃᑦᑐᑦ 
ᕼᐋᒻᒪᓚᒃᑯᑦ ᐊᐅᓚᒍᓐᓇᙱᒃᑕᖏᑦ.

ᓇᐃᐱᒃᓯᓂᐊᖅᑐᑎᑦ ᑐᑭᓯᒋᐊᕈᑎᒃᓴᓂᒃ ᖃᓄᖅ 
ᐱᓕᕆᐊᖃᕈᓐᓇᕐᒪᖔᖅᐱᑦ ᓴᙱᓂᖏᓐᓂᑦ 
ᓴᙲᓐᓂᖏᓐᓂᒃ ᐱᕕᒃᓴᖃᕐᓂᖏᓐᓂᒃ 
ᐅᓗᕆᐊᓇᖅᑐᒦᓐᓂᖏᓐᓂᓪᓗ ᖃᐅᔨᓴᕐᓂᕐᒥ 
ᑎᑎᖅᑲᒧᑦ ᐃᓚᓕᐅᑎᓯᒪᔪᑦ 3.

ᓯᕗᓪᓕᐅᑎᒃᓯᒋᐊᕐᓂᖅ
ᐃᒡᕕᓪᓗ ᐱᓕᕆᖃᑎᒃᓯᓪᓗ 
ᓇᓗᓇᐃᕈᓐᓇᕆᐊᖃᖅᑕᓯ ᐃᓱᒪᒋᔭᐅᓯᒪᔪᑦ 
ᐱᒻᒪᕆᐅᓂᖏᑦ ᒪᓕᓪᓗᒋᑦ, ᖃᓄᑎᒋ 
ᐊᐅᓚᒋᐊᖃᕐᓂᖏᑦ, ᐊᑐᕈᓐᓇᕐᓂᖏᓪᓗ 
ᐱᒡᔪᑕᐅᔪᓄᑦ. ᐊᑐᖅᑕᐅᓂᖓ ᖁᓕᕇᒃᑎᒃᓯᓃᑦ 
ᐱᒋᐊᖃᑦᑐᓂ ᐊᑐᖅᑕᐅᒐᔪᒃᑐᑦ 
ᐃᑲᔪᖅᓯᕙᒃᑐᓂ ᐃᓚᐅᖃᑕᐅᔪᓂᒃ 
ᐊᖏᖃᑎᒌᒃᑎᒃᓯᒋᐊᕐᓂᕐᒥ ᓇᓪᓕᖏᑦ 
ᐃᓱᒪᒋᔭᐅᒋᐊᖃᕐᒪᖔᒃᑕ ᐱᒻᒪᕆᐅᓂᖏᑦ 
ᐱᒡᔪᑕᐅᔪᓄᑦ. ᓯᕗᓪᓕᐅᑎᒃᓯᒋᐊᕐᓂᒃᑯᑦ 
ᐊᑐᕐᓗᑎᑦ ᐊᑐᕆᐊᓕᓪᓚᕆᓐᓂᒃ 
(ᓲᕐᓗ, “ᐊᒃᑐᐊᓂᖃᕐᓂᖅᐸᐅᔪᖅ 
ᑕᑯᓐᓇᒐᕆᔭᒃᑎᓐᓄᑦ ᑐᕌᒐᕆᔭᒃᑎᓐᓄᓪᓗ”, 
“ᑮᓇᐅᔭᖅᑐᙱᓐᓂᖅᐸᐅᔪᑦ,” “ᐃᓅᓯᒃᓯᐊᖃᕐᓂᕐᒥ 
ᖁᒡᕙᖅᑎᕆᓂᖅᐸᐅᔪᑦ.” ᐊᓯᓕᒫᖏᓪᓗ) 
ᑕᑯᑎᒃᓯᓂᐊᖅᑐᑎᑦ ᐃᓘᓐᓇᖏᓐᓂᒃ 
ᐊᑐᕆᐊᖁᔭᐅᔪᓂᒃ ᑕᒡᕙᖓᒃᓴᐃᓐᓇᖅ ᐱᓯᒪᔪᓂᒃ 
- ᐊᖏᖃᑎᒌᓐᓂᕐᒥᒃ ᐊᑐᕆᐊᖅᑎᒃᓯᓪᓗᓂ.

ᖃᓄᖅ ᐱᓕᕆᐊᖑᒋᐊᖃᕐᓂᖓ ᖃᓄᖅᑑᕐᓂᒃᑯᑦ ᐸᕐᓇᐅᑎ: ᐃᖕᒥᓂᒃ 
ᐆᒃᑐᕋᕐᓂᖅ

1. ᓱᓇᐅᕙ ᐱᖁᔨᕗᖔᕈᑕᐅᔪᖅ ᓯᕗᓪᓕᖅᐹᖅ ᐊᓪᓗᕆᐊᕈᑎ ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᕐᒥ?    
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 11.

2. ᓱᓇᐅᕙ ᐊᒡᔨᒌᙱᒡᔪᑎᖓ ᕼᐋᒻᒪᓚᒃᑯᑦ ᑕᑯᓐᓇᒐᕆᔭᖓᑕ ᑐᕌᒐᕆᔭᖓᒃᑕᓗ? 
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 13.

3. ᓱᓇᐅᕙ ᐱᒡᔪᑎᖓ ᖃᓄᐃᓕᖓᓕᕐᓂᖓᑕ ᖃᐅᔨᓴᕐᓂᖓ?   
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 15.

4. ᓲᖅ ᐱᒻᒪᕆᐅᕙᑦ ᐊᑐᕆᐊᖅᑕᐅᒍᓐᓇᖅᑐᑦ ᐱᑕᖃᓪᓚᕆᓪᓗᑎᑦ ᓈᓴᕋᒃᓴᐅᓗᑎᓪᓗ?
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 25.

5. ᓱᓇᐅᕙᑦ ᐃᓚᖏᑦ ᐱᓕᕆᒡᔪᓰᑦ ᐊᑐᖅᖅᑕᐅᒍᓐᓇᖅᑐᑦ ᑐᓴᕆᐊᑕᐅᑎᓪᓗᒍ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᖅ ᓄᓇᒃᓯᓐᓂ?
 √ ᕿᒥᕐᕈᓂᐊᕐᓗᒍ, ᑕᑯᓗᒍ ᒪᒃᐱᖅᑐᒐᖅ 23-24.

ᖃᕆᑕᐅᔭᒃᑯᑦ ᐊᑐᖅᑕᐅᔪᖕᓇᖅᑐᑦ
ᐆᒃᑑᑎᒃᓴᐃᑦ ᕼᐋᒻᓚᒃᑯᓐᓂ ᖃᓄᖅᑑᕐᓂᒃᑯᑦ 
ᐸᕐᓇᐅᑏᑦ ᐃᑲᔪᕐᓂᖃᕈᓐᓇᖅᑐᑦ 
ᐸᕐᓇᐅᑎᓕᐅᖅᑎᓪᓗᑎᑦ, ᑕᑯᓇᒋᐊᕐᓗᒋᑦ ᐅᑯᐊ 
ᐊᑐᖅᑕᐅᔪᒃᓴᑦ.

ᐃᖃᓗᐃᑦ ᓄᓇᓕᐸᐅᕙᖓᑦᑕ ᖃᓄᖅᑑᕐᓂᒃᑯᑦ 
ᐸᕐᓇᐅᑎ 2017-2022
https://www.iqaluit.ca/sites/default/
files/english_5year.pdf  

ᓄᓇᓕᐸᐅᔭᖓᒃᑕ ᔭᓗᓇᐃ ᓄᓇᓕᓐᓅᖓᔪᖅ 
ᖃᓄᖅᑑᕐᓂᒃᑯᑦ ᐸᕐᓇᐅᑎ 2010
https://www.yellowknife.ca/en/city-
government/resources/Reports/
Economic_Development/City_of_
Yellowknife_Community_Based_
Strategic_Plan_2010.pdf 

ᓄᓇᓕᐸᐅᔭᖓᒃᑕ ᔭᓗᓇᐃ ᑎᑭᐅᑎᔪᒪᔭᖏᑦ 
ᐱᒡᔪᑎᖏᓪᓗ 2019-2022
https://www.yellowknife.ca/en/
city-government/resources/City_
Council_and_Mayor/Councils_Goals__
Objectives/STRATEGIC-PRIORITIES-
2019-2022-ACTION-PLAN.pdf

ᓄᓇᓕᖓᒃᑕ ᕼᐄ ᕆᕗ, ᓄᓇᑦᓯᐊᖅ, 
ᖃᓄᖅᑑᕐᓂᒃᑯᑦ ᐸᕐᓇᐅᑎ 2019-2023
https://hayriver.com/wp-content/
uploads/2019/07/Hay-River-Strategic-
Plan-2019-2023.pdf 

ᓄᓇᓕᖓᒃᑕ ᐃᓅᕕᒃ, ᓄᓇᑦᓯᐊᖅ, 
ᖃᓄᖅᑑᕐᓂᒃᑯᑦ ᐸᕐᓇᐅᑎ 2016-2021
https://www.inuvik.ca/en/town-hall/
resources/Town-of-Inuvik-2016-2021-
Strategic-Plan.pdf 

ᓄᓇᓂᖓᒃᑕ ᕗᐊᑦ ᓯᒥᑦ, ᓄᓇᑦᓯᐊᖅ, 
ᖃᓄᖅᑑᕐᓂᒃᑯᑦ ᐸᕐᓇᐅᑎ 2018
https://www.fortsmith.ca/sites/
default/files/E.%20Fort%20Smith%20
Strategic%20Plan.pdf 
 

ᐱᐊᓂᒃᐸᓪᓕᐊᓂᖅ
ᐱᒻᒪᕆᐅᓂᖅᐸᐅᔪᖅ ᐊᓪᓗᕆᐊᕈᑦ 
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᕐᓂᕐᒥ ᐱᒋᐊᕐᓂᖅ! 
ᖃᐅᔨᒪᔪᒻᒪᕆᐅᒋᐊᑐᙱᒃᑐᑎᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᕐᒥ ᒫᓐᓇᑲᐅᑎᒋ, ᖃᐅᔨᒪᓗᑎᓪᓗ, 
ᐃᓕᒃᓴᕋᐃᓐᓂᐊᖅᑐᑎᑦ ᐱᓕᕆᒍᓐᓇᓕᕐᓗᑎᓪᓗ 
ᐊᑑᑎᖃᒃᓯᐊᖅᑐᒥᒃ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᒃᑯᑦ ᖃᐅᔨᒪᔭᕆᑕᐅᓕᕐᓗᑎᑦ 
ᐊᑐᖅᑕᐅᒍᓐᓇᓕᕐᓗᑎᓪᓗ.

ᐊᑐᖅᑕᐅᕙᓪᓕᐊᑐᐃᓐᓇᖅᑐᖅ, ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᖅ ᑕᑯᔭᐅᕙᓕᖅᑐᓂ 
ᓄᓇᖃᖅᑐᓄᑦ ᐱᒻᒪᕆᐅᓂᖃᖅᑐᓂ ᐊᐅᓚᓂᖓᓄᑦ 
ᕼᐋᒻᒪᓚᖏᑦᑕ ᐱᔨᒃᓯᕋᐅᑎᖃᒃᓯᐊᕐᓂᐊᓕᖅᑐᓂ 
ᐃᓄᑐᐃᓐᓇᐃᓄᑦ, ᐃᓚᒌᒃᑐᓄᑦ, 
ᓄᓇᖅᑲᑎᒌᒃᑐᓄᓪᓗ.  ᑕᐃᒪᐃᒻᒪᑦ ᐊᒥᓱᒻᒪᕇᑦ 
ᐃᓚᓕᐅᕈᑎᖃᕈᒪᕙᒃᑐᑦ ᐊᑐᖅᑕᐅᕙᓪᓕᐊᓂᖓᓂᑦ 
ᓇᓗᓇᐃᔭᐃᓂᒃᑯᑦ ᖃᓄᐃᒃᑐᒦᓐᓂᕐᒥᓐᓂ, 
ᐃᓱᒪᖅᓴᖅᓯᐅᖃᑎᒌᓐᓂᒃᑯᑦ ᐋᖅᑭᒋᐊᕈᑎᒃᓴᓂ, 
ᓇᓗᓇᐃᔭᐃᖃᑎᒌᓕᖅᑐᑎᓪᓗ ᑎᑭᐅᑎᔭᐅᒍᒪᔪᓂᒃ, 
ᖃᓄᖅᑑᕈᑕᐅᔪᓂᒃ, ᖃᓄᐃᓕᐅᕈᐊᕈᑎᒃᓴᓂᓪᓗ 
ᐱᐅᔪᒥᒃ ᐊᓯᒡᔩᒍᑎᒋᓗᒍ. 

ᑐᕌᒐᕆᓗᐊᖅᑕᖓ ᐱᓕᕆᐊᖃᕐᓂᖅ 
ᐊᑐᓕᖅᑎᒃᓯᓂᕐᓗ ᖃᓄᖅᑑᕐᓂᒃᑯᑦ ᐸᕐᓇᐅᑎᒥᒃ 
ᓄᓇᓕᒃᓯ ᐱᒋᐊᓕᖏᑦ ᓯᕗᓂᒃᓴᒧᓪᓗ 
ᑕᑯᓐᓇᙳᐊᖅᑕᖏᑦ ᑎᑭᐅᑎᔭᐅᒍᓐᓇᕈᓪᓗᒍᑦ 
ᐊᑯᓂᐅᙱᓐᓂᖅᐹᕐᒥ, ᑭᓯᐊᓂᒃᑕᐅᖅ 
ᑭᒃᑯᓕᒫᓄᑦ ᐊᒃᑐᐊᓂᖃᕐᓗᓂ.  ᐊᓯᒡᔨᕐᓂᐅᕙᒃᑐᑦ 
ᐱᓪᓗᒋᑦ, ᑕᒪᓐᓇ ᐊᑐᖅᑕᐅᒍᓐᓇᕐᑐᖅ 
ᓄᑖᙳᕆᐊᖅᑕᐅᕙᓪᓗᓂ.

ᐸᕐᓇᐅᑎᓕᐅᕐᓂᒃᑯᑦ ᖃᖓᒃᑯᑦ ᐊᑐᕐᓂᒃᓴᖏᓐᓂ 
ᐊᑐᕆᐊᓕᖏᓐᓂᓪᓗ, ᐃᒡᕕᑦ, ᑲᑎᒪᔨᐅᖃᑎᑎᓪᓗ, 
ᑎᒍᒥᐊᖅᑎᐅᖃᑕᐅᔪᓪᓗ ᓄᓇᓕᒃᓯᓐᓂ 
ᐅᓪᓗᒥ ᑕᑯᓐᓇᒐᕆᔭᓯ ᐊᑐᓕᕈᓐᓇᖁᓪᓗᒋᑦ 
ᐊᖃᒎᓂᐊᖅᑐᖅ.

https://www.iqaluit.ca/sites/default/files/english_5year.pdf
https://www.iqaluit.ca/sites/default/files/english_5year.pdf
https://www.yellowknife.ca/en/city-government/resources/Reports/Economic_Development/City_of_Yellowknife_Community_Based_Strategic_Plan_2010.pdf
https://www.yellowknife.ca/en/city-government/resources/Reports/Economic_Development/City_of_Yellowknife_Community_Based_Strategic_Plan_2010.pdf
https://www.yellowknife.ca/en/city-government/resources/Reports/Economic_Development/City_of_Yellowknife_Community_Based_Strategic_Plan_2010.pdf
https://www.yellowknife.ca/en/city-government/resources/Reports/Economic_Development/City_of_Yellowknife_Community_Based_Strategic_Plan_2010.pdf
https://www.yellowknife.ca/en/city-government/resources/Reports/Economic_Development/City_of_Yellowknife_Community_Based_Strategic_Plan_2010.pdf
https://www.yellowknife.ca/en/city-government/resources/City_Council_and_Mayor/Councils_Goals__Objectives/STRATEGIC-PRIORITIES-2019-2022-ACTION-PLAN.pdf
https://www.yellowknife.ca/en/city-government/resources/City_Council_and_Mayor/Councils_Goals__Objectives/STRATEGIC-PRIORITIES-2019-2022-ACTION-PLAN.pdf
https://www.yellowknife.ca/en/city-government/resources/City_Council_and_Mayor/Councils_Goals__Objectives/STRATEGIC-PRIORITIES-2019-2022-ACTION-PLAN.pdf
https://www.yellowknife.ca/en/city-government/resources/City_Council_and_Mayor/Councils_Goals__Objectives/STRATEGIC-PRIORITIES-2019-2022-ACTION-PLAN.pdf
https://www.yellowknife.ca/en/city-government/resources/City_Council_and_Mayor/Councils_Goals__Objectives/STRATEGIC-PRIORITIES-2019-2022-ACTION-PLAN.pdf
https://hayriver.com/wp-content/uploads/2019/07/Hay-River-Strategic-Plan-2019-2023.pdf
https://hayriver.com/wp-content/uploads/2019/07/Hay-River-Strategic-Plan-2019-2023.pdf
https://hayriver.com/wp-content/uploads/2019/07/Hay-River-Strategic-Plan-2019-2023.pdf
https://www.inuvik.ca/en/town-hall/resources/Town-of-Inuvik-2016-2021-Strategic-Plan.pdf
https://www.inuvik.ca/en/town-hall/resources/Town-of-Inuvik-2016-2021-Strategic-Plan.pdf
https://www.inuvik.ca/en/town-hall/resources/Town-of-Inuvik-2016-2021-Strategic-Plan.pdf
https://www.fortsmith.ca/sites/default/files/E.%20Fort%20Smith%20Strategic%20Plan.pdf
https://www.fortsmith.ca/sites/default/files/E.%20Fort%20Smith%20Strategic%20Plan.pdf
https://www.fortsmith.ca/sites/default/files/E.%20Fort%20Smith%20Strategic%20Plan.pdf

ᐃᓱᒪᒋᔭᐅᒃᑲᓐᓂᖅᑐᒃᓴᐃᑦ ᐅᓄᙱᒃᑐᑦ

ᐃᓚᐅᑎᓪᓗᒋᑦ ᑎᒍᒥᐊᖅᑎᐅᖃᑕᐅᔪᑦ.
ᒪᒃᐲᖓᒃᓯᐊᕐᓂᖅ ᐃᓚᐅᑎᒃᓯᒃᓯᐊᕐᓂᕐᓗ 
ᐊᑐᕐᓂᖑᓂᒃ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᐅᕐᓂᖅ ᐱᒻᒪᕆᐅᓂᖃᖅᑐᖅ 
ᑲᔪᓯᒃᓯᐊᕐᓂᖓᓄᑦ.

ᐊᖏᔫᑎᓂᒃ ᐊᑐᕆᐊᕆᑦ, ᑭᓯᐊᓂᒃᑕᐅᖅ 
ᐊᑐᓪᓚᒃᑖᕈᓐᓇᕆᐊᕐᓗᑎᑦ.

ᐋᖅᑭᒃᓱᐃᒍᓐᓇᒃᓯᐊᖅᑐᑎᑦ 
ᑎᑭᐅᑎᔭᐅᒍᒪᔪᒻᒪᕆᓐᓂᒃ - ᑭᓯᐊᓂᓕ 
ᐊᑐᓪᓚᒃᑖᕈᓐᓇᕆᐊᕐᓗᒋᑦ ᐃᓱᒪᒋᔭᑎᑦ.  

ᑐᒃᓯᕋᖅᐸᓪᓗᑎᑦ ᐃᑲᔪᖅᑎᒃᓴᒥᒃ 
ᐱᒋᐊᖃᓕᕈᕕᑦ.

ᐱᐅᒍᑎᒋᒻᒥᔭᖓ ᐃᓚᖓᑦ ᕼᐋᒻᒪᓚᐅᓗᓂ 
ᐊᒥᓲᓂᖅᓴᐃᑦ ᓄᓇᓖᑦ ᑐᑭᓯᒋᐊᕈᑎᒃᓴᓂᒃ 
ᑐᓂᓯᒍᒪᑐᐃᓐᓇᕐᒪᑕ. ᑕᑯᒍᕕᑦ ᕼᐋᒻᓚᐅᔪᒥᒃ 
ᐱᐅᓪᓚᕆᒃᑐᒥᒃ ᖃᓄᖅᑑᕐᓂᒃᑯᑦ 
ᐸᕐᓇᐅᑎᓕᒻᒥᒃ, ᕿᐱᓗᒃᑕᐃᓕᒋᑦ 
ᐃᓕᒋᐊᕐᕕᒋᓗᒋᑦ ᖃᓄᐃᓕᐅᕐᒪᖔᑦᑕ.   

ᐱᒋᐊᖃᕈᕕᑦ, ᐊᓯᒡᔨᖅᑐᐃᕙᓪᓗᑎᑦ 
ᐊᑐᖅᐸᓪᓕᐊᓂᖓᓂᒃ.

ᐊᓯᒡᔨᖅᑐᐃᒋᐊᖅᐸᓪᓗᑎᑦ ᖃᓄᖅᑑᕐᓂᒃᑯᑦ 
ᐸᕐᓇᐅᑎᒥ ᐱᒋᐊᖃᓕᕋᐃᒍᕕᑦ. ᓱᓇᑐᐃᓐᓇᖅ 
ᐊᑑᑎᖃᙱᒃᐸᑦ, ᐋᖅᑭᒋᐊᕐᓗᒍ, 
ᐊᑕᖏᓐᓇᕐᓗᑎᑦ ᑕᑯᓐᓇᙳᐊᖅᓯᒪᔭᓐᓄᑦ.   

ᕿᑲᖅᑎᒃᑕᐃᓕᒍᒃ ᖃᓄᖅᑑᕐᓂᒃᑯᑦ ᐸᕐᓇᐅᑎ 
ᖁᓕᕈᐊᒃᑯᕕᒻᒥ.

ᓴᖅᑭᖅᑎᓯᒪᓕᕈᓐᓂ ᖃᓄᖅᑑᕐᓂᒃᑯᑦ 
ᐸᕐᓇᐅᑎ, ᕿᑲᖅᑎᑐᐃᓐᓇᒃᑕᐃᓕᒍᒃ 
ᐳᔪᕐᓗᓕᐅᖅᑎᙱᓪᓗ. ᐊᑐᖏᓐᓇᖅᑎᓪᓗᒍ 
ᐸᕐᓇᐅᑎ ᐅᖃᐅᓯᕆᕙᓪᓗᒍ 
ᑎᒍᒥᐊᖅᑎᐅᖃᑕᐅᔪᓄᑦ, ᕿᒥᕐᕈᒋᐊᖅᐸᓪᓗᒋᑦ 
ᖃᓄᐃᓕᖓᓕᕐᓂᖏ ᑕᐃᒪᙵᓕᒫᖅ, 
ᖁᕕᐊᓲᑎᒋᕙᓪᓗᒋᓪᓗ ᑲᔪᓯᒃᓯᐊᕐᓂᐅᔪᑦ. 

ᑎᑎᖅᑲᒧᑦ ᐃᓚᓕᐅᑎᓯᒪᔪᑦ
1. ᐊᒃᑐᐊᖃᑎᒌᒃᑐᑦ 
ᑎᑎᕋᐅᔭᖅᑕᐅᓯᒪᔪᓄᑦ ᐊᓪᓗᕆᐊᕈᑏᑦ

ᐊᒃᑐᐊᖃᑎᒌᒃᑐᑦ ᑎᑎᕋᐅᔭᖅᑕᐅᓯᒪᔪᖅ ᑎᒥᐅᔪᓄᑦ 
ᓴᓇᕐᕈᑎᐅᕙᒃᑐᖅ ᑲᑎᒪᒋᐊᖅᑐᖅᓯᒪᔪᓂ 
ᐃᓱᒪᖅᓴᖅᓯᐅᖃᑎᒌᒃᑎᒃᓯᓂᒃᑯᑦ ᓇᐃᓈᕆᐊᖅᑐᒥᓪᓗ 
ᑲᑎᖅᓱᖅᑕᐅᒍᑎᖃᖅᑐᑎᑦ.

ᓴᓇᓗᓂ ᐊᒃᑐᐊᖃᑎᒌᒃᑐᑦ ᑎᑎᕋᐅᔭᖅᑕᐅᓯᒪᔪᒥᒃ, 
ᐊᑐᕆᐊᖃᕐᓂᐊᖅᑐᑎᑦ ᓂᐱᑎᒐᕐᓂᒃ ᑎᑎᕋᕐᕕᒃᓴᕐᓂᒃ 
ᐊᑭᓐᓇᕐᒥᓪᓗ ᓂᐱᓯᖅᑐᐃᕕᒃᒪᒥᓪᓘᓐᓃᑦ. ᑲᑎᒪᔪᓂ 
ᓯᕗᓕᖅᑎ (ᓲᕐᓗ ᑲᑎᒪᑎᒃᓯᔨ) ᐊᐱᖅᑯᒻᒥᒃ 
ᓴᖅᑭᑎᒃᓯᓪᓗᓂ ᓇᓗᓇᐃᔭᐃᓪᓗᓂᓪᓘᓐᓃᑦ 
ᖃᓄᐃᓐᓂᐅᔪᒥ ᐋᖅᑭᒋᐊᖅᑕᐅᒋᐊᖃᖅᑐᒥ 
ᖃᐃᖅᑯᔨᓕᖅᑐᓂᓪᓗ ᐃᓚᐅᖃᑕᐅᔪᓂᒃ 
ᐃᓱᒪᖅᓴᖅᓯᐅᖃᑎᒌᓐᓂᕐᒧᑦ. ᐃᓚᐅᖃᑕᐅᔪᑦ 
ᐊᐱᕆᔭᐅᓂᐊᖅᑐᖅ ᑎᑎᕋᖁᔭᐅᓗᑎᑦ ᐃᓱᒪᒋᔭᒥᓐᓂ, 
ᑎᑎᕋᓕᕐᒥᓗᒋᑦ ᐊᑐᓂ ᐃᓱᒪᒋᔭᐅᓯᒪᔪᑦ 
ᐅᖃᐅᓯᓪᓗᐊᑕᕐᓂᒃ ᐊᑐᐱᐊᕐᓗᑎᑦ ᑎᑎᖅᑐᕐᓗᒋᑦ 
ᓂᐱᑎᒐᕐᓄᑦ. ᒪᓕᒃᑕᐅᒋᐊᓕᒃ: ᐊᑕᐅᓯᖅ 
ᑎᑎᕐᕕᒋᓯᒪᔪᖅ ᐃᓱᒪᒋᔭᐅᓯᒪᔪᒥ ᐃᒻᒥᒃᑰᕐᓗᒍ. 

ᐃᓚᐅᖃᑕᐅᔪᓪᓗ - ᐊᑕᐅᒃᓯᒃᑐᑦᓴᐃᓐᓇᖅ - 
ᓂᐱᑎᕆᓗᑎᑦ ᑎᑎᕋᖅᕕᒃᓴᒥᓐᓂ ᐊᑭᓐᓇᕐᒧᑦ. 
ᐅᖃᖃᑎᒌᒃᑎᒋᐊᕐᓗᒋᑦ ᓂᐱᑎᕆᓂᖏᓐᓂ. 

ᑐᑯᓯᒪᓕᖅᑐᓂ ᐊᓯᒥ ᑎᑎᕋᖅᓯᒪᔭᖏᓐᓂᒃ 
ᐊᐱᕆᖃᒃᑕᐅᑎᓪᓗᓂᓪᓗ ᐃᓱᒪᒋᔭᒃᑲᓐᓂᕐᓂᒃ 
ᓴᖅᑭᑎᒃᓯᕙᒃᑐᖅ.

ᑕᐃᒪᓕ, ᐊᐱᕆᓕᕐᒥᓗᒋᑦ ᐃᓚᐅᖃᑕᐅᔪᑦ 
ᕿᒥᕐᕈᒋᐊᕐᓗᑎᑦ ᐊᕕᒃᑐᓕᕐᒥᓗᒋᓪᓗ ᐊᒡᔨᒌᓪᓛᓂᖏᑦ.  
ᓲᕐᓗ, ᖃᒃᓯᒐᓚᐃᑦ ᐃᓱᒪᒋᔭᐅᓯᒪᔪᑦ ᐃᓱᒫᓘᑎᖃᖅᐸᑕ 
ᑐᓴᖅᑐᓕᕆᐅᑎᓂᒃ ᖃᓄᑐᐃᓐᓇᖅ, ᑲᑎᑕᐅᓯᒪᓗᑎᑦ 
ᐊᑕᐅᓯᕐᒧᑦ. ᐃᓱᐊᓂ ᑕᒪᑐᒪ ᐊᑐᖅᑕᐅᔫᑉ, 
ᖃᐅᔨᑐᐃᓐᓇᕆᐊᖃᖅᑐᑎᑦ ᖁᓖᑦ ᐅᖓᑖᓄᓪᓘᓐᓃᑦ 
ᑲᑎᖅᓱᖅᓯᒪᒋᐊᖏᑦ.

ᑐᖔᓂ, ᐅᖃᖃᑎᒌᒃᑐᓪᓗᒋᑦ 
ᑲᑎᖅᓱᖅᓯᒪᓂᖃᖅᑐᐃᓐᓇᐃᑦ, ᐊᑎᑖᖅᑎᓪᓗᒍ, 
ᓇᐃᒃᑐᒥᒃ ᓇᓗᓇᐃᔭᕐᓗᒋᑦ ᖃᓄᐃᒃᑑᓂᖏᑦ.

ᑭᖑᓪᓕᖅᐹᖓᓂ, ᐋᖅᑭᒃᓱᓕᕐᒥᓗᒋᑦ 
ᑲᑎᖅᓱᖅᓯᒪᔪᑦ ᐱᒻᒪᕆᐅᓂᖏᑎᒍᑦ. ᐱᔭᕆᐊᑭᒃᑐᒥᒃ 
ᐋᖅᑭᒃᓱᕋᒃᓴᓕᐊᕆᓗᒋᑦ ᐊᑐᓂ ᐃᓚᐅᖃᑕᐅᔪᓕᒫᑦ 
ᑐᓂᔭᐃᓐᓇᕆᓗᒋᑦ ᑕᖅᓴᑲᖅᑐᓂᒃ ᓂᐱᑎᒐᕐᓂᒃ 
ᐊᐱᕆᓗᒋᓪᓗ ᓂᐱᑎᒃᓯᕕᖃᖁᓪᓗᒋᑦ ᑕᓪᓗᒪᓂᒃ 
ᐱᒻᒪᕆᐅᓂᖅᐹᕆᔭᕐᒥᓐᓂ (ᐊᑐᓂ ᐃᓚᐅᖃᑕᐅᔪᖅ 
ᐊᑕᐅᓯᑐᐊᕐᒥᒃ ᓂᐱᑎᒃᓯᕕᖃᕈᓐᓇᖅᑐᖅ 
ᑲᑎᖅᓱᖅᓯᒪᔪᓄᑦ).  ᐃᓱᐊᓂ ᐱᓕᕆᑎᒃᓯᓂᐅᑉ, 
ᐃᓚᖏᑦ ᑲᑎᖅᓱᖅᓯᒪᔪᑦ ᐊᒥᓱᓂᒃ 
ᓂᐱᑎᒃᓯᕕᐅᓯᒪᓂᐊᖅᑐᖅ - ᓇᓗᓇᐃᒃᑯᑕᐅᓪᓗᓂ 
ᐊᖏᖃᑎᒌᓐᓂᖏᑕ ᐱᒻᒪᕆᐅᓂᖏᓐᓂᒃ - ᐃᓚᖏᓪᓗ 
ᐃᓄᐃᓴᒃᑐᓂᒃ ᓂᐱᑎᒃᓯᕕᐅᓯᒪᓂᐊᖅᑐᑦ.

ᐊᓪᓗᕆᐊᕈᑦ 1: ᐊᐱᖅᑯᒻᒥᒃ ᓴᖅᑭᑎᒃᓯᓗᑎᑦ ᓇᓗᓇᐃᔭᐃᓗᑎᓪᓘᓐᓃᑦ ᖃᓄᐃᓐᓂᐅᔪᒥ 
ᐃᓱᒪᒋᔭᖏᓐᓂᒃ ᑐᓴᕐᕕᖃᕆᐊᕐᓗᑎᑦ. ᐃᓚᐅᖃᑕᐅᔪᑦ ᐊᕕᒃᑐᑦᓯᒪᔪᓂ ᑎᑎᕋᖅᑎᓪᓗᒋᑦ 
ᐅᖃᐅᓯᓪᓗᐊᑕᐅᔪᓂᒃ ᐅᖃᐅᓯᖃᕈᑎᐅᔪᓂᓪᓗ ᓂᐱᑎᒐᕐᓄᑦ ᓂᐱᑎᕐᓗᒋᓪᓗ ᐊᑭᓐᓇᕐᒧᑦ.

ᐊᐱᖅᑯᑦ/ᖃᓄᐃᓐᓂᐅᔪᖅ

ᐃᓱᒪᒋᔭᐅᔪᖅ 1

ᐃᓱᒪᒋᔭᐅᔪᖅ 5

ᐃᓱᒪᒋᔭᐅᔪᖅ 2

ᐃᓱᒪᒋᔭᐅᔪᖅ 6

ᐃᓱᒪᒋᔭᐅᔪᖅ 3

ᐃᓱᒪᒋᔭᐅᔪᖅ 4

ᐃᓱᒪᒋᔭᐅᔪᖅ 7

ᐊᓪᓗᕆᐊᕈᑦ 2: ᑲᑎᖅᓱᕐᓗᒋᑦ ᐊᒡᔨᒌᓐᓂᓖᑦ ᑎᑎᖅᑐᖅᑕᐅᓯᒪᔪᑦ.

ᐊᐱᖅᑯᑦ/ᖃᓄᐃᓐᓂᐅᔪᖅ

 
ᐊᓪᓗᕆᐊᕈᑦ 3: ᑐᑭᑖᖃᑎᒌᓪᓗᓯ ᐊᑕᐅᓯᕐᒥᒃ ᐊᑎᒃᓴᖓᓂᒃ ᓇᓗᓇᐃᔭᐃᒍᑎᖓᓂᓪᓗ ᐊᕕᒃᑐᖅᓯᒪᔪᑦ, 
ᐊᕕᒃᑐᖅᓯᒪᓂᖏᑦ ᓇᓗᓇᐃᔭᖅᓯᒪᓂᖅᓴᐅᓕᕐᓗᑎᑦ. ᑲᓱᖅᑕᐅᓕᕐᓗᑎᓪᓗ ᐊᕕᒃᑐᖅᓯᒪᓂᖃᖅᑐᑦ 
ᐊᑐᓂ. ᓴᖅᑭᖅᑎᑕᐅᔪᖅ ᐃᒪᐃᒃᑑᔭᕆᐊᓕᒃ:

ᐊᐱᖅᑯᑦ/ᖃᓄᐃᓐᓂᐅᔪᖅ

ᐱᒋᐊᙵᕐᓂᖅ/
ᓇᓗᓇᐃᖅᓯᒪᓂᖅ 
ᐊᕕᒃᑐᖅᓯᒪᔪᑦ 1

ᐱᒋᐊᙵᕐᓂᖅ/
ᓇᓗᓇᐃᖅᓯᒪᓂᖅ 
ᐊᕕᒃᑐᖅᓯᒪᔪᑦ 2

ᐱᒋᐊᙵᕐᓂᖅ/
ᓇᓗᓇᐃᖅᓯᒪᓂᖅ 
ᐊᕕᒃᑐᖅᓯᒪᔪᑦ 3

ᐃᓱᒪᒋᔭᐅᔪᖅ 1

ᐃᓱᒪᒋᔭᐅᔪᖅ 5
ᐃᓱᒪᒋᔭᐅᔪᖅ 2

ᐃᓱᒪᒋᔭᐅᔪᖅ 6

ᐃᓱᒪᒋᔭᐅᔪᖅ 3 ᐃᓱᒪᒋᔭᐅᔪᖅ 4

ᐃᓱᒪᒋᔭᐅᔪᖅ 7

ᐃᓱᒪᒋᔭᐅᔪᖅ 1

ᐃᓱᒪᒋᔭᐅᔪᖅ 5
ᐃᓱᒪᒋᔭᐅᔪᖅ 2

ᐃᓱᒪᒋᔭᐅᔪᖅ 6

ᐃᓱᒪᒋᔭᐅᔪᖅ 3 ᐃᓱᒪᒋᔭᐅᔪᖅ 4

ᐃᓱᒪᒋᔭᐅᔪᖅ 7

ᐃᓱᒪᒋᔭᐅᔪᖅ 1

ᐃᓱᒪᒋᔭᐅᔪᖅ 5
ᐃᓱᒪᒋᔭᐅᔪᖅ 2

ᐃᓱᒪᒋᔭᐅᔪᖅ 6

ᐃᓱᒪᒋᔭᐅᔪᖅ 3 ᐃᓱᒪᒋᔭᐅᔪᖅ 4

ᐃᓱᒪᒋᔭᐅᔪᖅ 7

ᐊᓪᓗᕆᐊᕈᑦ 4: ᐋᖅᑭᒃᓱᕐᓗᒋᑦ ᑲᑎᖅᓱᖅᓯᒪᓂᐅᔪᑦ ᐱᒻᒪᕆᐅᓂᖏᑦ ᒪᓕᓪᓗᒋᑦ ᐃᓚᐅᖃᑕᐅᔪᑦ 
ᐃᓕᓯᑎᓪᓗᒋᑦ ᑕᖅᓴᓕᓐᓂᒃ ᓂᐱᑎᒐᕐᓂᒃ ᑲᑎᖅᓱᖅᓯᒪᔪᓄᑦ ᐱᒻᒪᕆᐅᓂᖅᐸᐅᔪᕆᔭᕐᒥᓐᓄᑦ. 
ᓴᖅᑭᖅᑎᑕᐅᔪᖅ ᐃᒪᐃᒃᑑᔭᕆᐊᓕᒃ:

ᐊᐱᖅᑯᑦ/ᖃᓄᐃᓐᓂᐅᔪᖅ

ᐃᓚᐅᖃᑕᐅᔪᑦ ᑕᑯᒍᓐᓇᓕᕐᒪᑕ ᖃᓄᖅ ᐃᓱᒪᒋᓯᒪᔭᖏᑦ ᐃᓚᓕᐅᕈᑎᖃᕐᒪᖔᑕ ᐃᓱᐊᓂ, ᐊᒃᑐᐊᖃᑎᒌᒃᑐᓂ 
ᑎᑎᕋᐅᔭᖅᓯᒪᔪᖅ ᐃᑲᔪᖅᓯᒍᓐᓇᖅᑐᖅ ᑲᑎᒪᔪᑦ ᑕᑯᓐᓇᕆᐊᒃᑲᓐᓂᕐᓗᑎᑦ, ᑖᒃᓱᒥᖓᒃᓴᐃᓐᓇᕐᓗ 
ᑐᙵᕕᖃᓕᕐᓗᑎᑦ, ᐱᓕᕆᐊᖃᓪᓚᕆᓐᓂᐊᕐᓂᕐᒥᓪᓗ ᓴᖅᑭᖅᑎᒃᓯᓕᕐᓗᑎᑦ.

ᐱᒋᐊᙵᕐᓂᖅ/
ᓇᓗᓇᐃᖅᓯᒪᓂᖅ 
ᐊᕕᒃᑐᖅᓯᒪᔪᑦ 1

ᐱᒋᐊᙵᕐᓂᖅ/
ᓇᓗᓇᐃᖅᓯᒪᓂᖅ 
ᐊᕕᒃᑐᖅᓯᒪᔪᑦ 2

ᐱᒋᐊᙵᕐᓂᖅ/
ᓇᓗᓇᐃᖅᓯᒪᓂᖅ 
ᐊᕕᒃᑐᖅᓯᒪᔪᑦ 3

2. ᐊᕙᑎᒋᔭᕐᒥ ᖃᓄᐃᓕᖓᓕᕐᓂᖓᓂᒃ ᖃᐅᔨᓴᕐᓂᒥ ᐱᓕᕆᔾᔪᑏᑦ

ᐊᕙᑎᒋᔭᕐᒥ ᖃᓄᐃᓕᖓᓕᕐᓂᖓᓂᒃ ᖃᐅᔨᓴᕐᓂᖅ: ᐃᓗᐊᓃᒃᑐᑦ

ᐱᓇᐃᓗᑕᐅᔪᑦ ᐊᑐᖅᑕᐅᔪᑦ ᒫᓐᓇᒃᑯᑦ ᐃᓗᐊᓃᒃᑐᑦ ᕼᐋᒻᒪᓚᒋᔭᒃᓯ.
1. ________________________________________________________________________________ 

2. ________________________________________________________________________________ 

3. ________________________________________________________________________________ 

4. ________________________________________________________________________________ 

5. ________________________________________________________________________________ 

6. ________________________________________________________________________________ 

7. ________________________________________________________________________________ 

8. ________________________________________________________________________________ 

9. ________________________________________________________________________________ 

10. ________________________________________________________________________________

ᐊᕙᑎᒋᔭᕐᒥ ᖃᓄᐃᓕᖓᓕᕐᓂᖓᓂᒃ ᖃᐅᔨᓴᕐᓂᖅ: ᐃᓗᐊᓃᒃᑐᑦ

ᐱᓇᐃᓗᑕᐅᔪᑦ ᐊᑐᖅᑕᐅᔪᑦ ᒫᓐᓇᒃᑯᑦ ᓯᓚᑎᖓᓐᓃᒃᑐᑦ ᕼᐋᒻᒪᓚᒋᔭᒃᓯ.
1. ________________________________________________________________________________ 

2. ________________________________________________________________________________ 

3. ________________________________________________________________________________ 

4. ________________________________________________________________________________ 

5. ________________________________________________________________________________ 

6. ________________________________________________________________________________ 

7. ________________________________________________________________________________ 

8. ________________________________________________________________________________ 

9. ________________________________________________________________________________ 

10. ________________________________________________________________________________ 

3. ᓴᙱᓂᖏᓐᓂᑦ ᓴᙲᓐᓂᖏᓐᓂᒃ ᐱᕕᒃᓴᖃᕐᓂᖏᓐᓂᒃ 
ᐅᓗᕆᐊᓇᖅᑐᒦᓐᓂᖏᓐᓂᓪᓗ ᖃᐅᔨᓴᕐᓂᕐᒧᑦ ᐱᓕᕆᔾᔪᑎ
ᓴᙱᓂᖏᓐᓂᑦ ᓴᙲᓐᓂᖏᓐᓂᒃ ᐱᕕᒃᓴᖃᕐᓂᖏᓐᓂᒃ ᐅᓗᕆᐊᓇᖅᑐᒦᓐᓂᖏᓐᓂᓪᓗ ᖃᐅᔨᓴᕐᓂᕐᒥ, 
ᖃᐅᔨᓴᕐᓂᖃᖅᐸᒃᑐᑎᑦ ᓯᓚᑎᒃᓯᓐᓃᑦᑐᓂ ᕿᒥᕐᕈᒋᐊᖅᑐᒋᓪᓗ ᑎᒥᐅᔫᑉ ᓴᙱᓂᖏᓐᓂᑦ ᓴᙲᓐᓂᖏᓐᓂᒃ 
ᐱᕕᒃᓴᖃᕐᓂᖏᓐᓂᒃ ᐅᓗᕆᐊᓇᖅᑐᒦᓐᓂᖏᓐᓂᓪᓗ. ᓴᙱᓂᖏᓐᓂᑦ ᓴᙲᓐᓂᖏᓐᓂᒃ ᐱᕕᒃᓴᖃᕐᓂᖏᓐᓂᒃ 
ᐅᓗᕆᐊᓇᖅᑐᒦᓐᓂᖏᓐᓂᓪᓗ ᖃᐅᔨᓴᕐᓂᖅ ᓴᖅᑭᑎᒃᓯᒍᓐᓇᖅᑐᖅ ᖃᐅᔨᒪᕙᒌᕐᓂᕐᒥᒃ ᖃᓄᐃᒃᑑᒐᔭᕐᓂᖏᑕ 
ᓴᖅᑭᖅᑎᑕᐅᔪᒃᓴᓪᓗᐊᑕᕐᓄᑦ ᐅᖃᖃᑎᒌᒃᓯᐊᕐᓂᕐᒧᓪᓗ ᐊᑐᓕᕈᓐᓇᕆᓪᓗᓂ.

ᓱᓇᐅᕙᑦ ᐃᓱᒪᒋᔭᐅᔪᑦ ᓴᙱᓂᕆᔭᐅᔪᑦ ᓴᙲᓐᓂᕆᔭᐅᔪᓪᓗ?
ᓴᙱᓂᖏᑦ ᓱᓇᒃᑯᑖᖑᕗᑦ ᐱᔪᓐᓇᕐᓃᓪᓘᓐᓃᑦ ᐃᑲᔪᖅᓯᒍᓐᓇᖅᑐᑦ ᑎᑭᐅᑎᒋᐊᖅᑎᓪᓗᑎᑦ ᑕᑯᓐᓇᙳᐊᖅᑕᓐᓄᑦ. 
ᐆᒃᑑᑎᒋᓗᒍ, ᐃᖅᑲᓇᐃᔭᖅᑏᑦ ᐱᒍᓐᓇᕐᓂᖏᑦ ᐃᓱᒪᒋᔭᐅᒍᓐᓇᖅᑐᖅ ᓴᙱᓂᐅᒋᐊᖓ.

ᓴᙲᓐᓂᖏᑦ ᓱᓇᒃᑯᑖᖑᕗᑦ ᐱᔪᓐᓇᒃᓯᐊᙱᓐᓃᓪᓘᓐᓃᑦ ᐱᓇᐃᓗᒃᓯᕈᑕᐅᓯᒪᔪᑦ ᑎᑭᐅᑎᒐᓱᐊᖅᑕᓐᓂᒃ 
ᑕᑯᓐᓇᙳᐊᖅᑕᓐᓄᑦ, ᓲᕐᓗ ᐋᖅᑭᒃᓯᐊᖅᓯᒪᙱᓗᐊᖅᑐᑦ ᑐᓴᖅᑐᓕᕆᐅᑎᖏᑕ ᐱᓕᕆᔾᔪᑎᖏᑦ.

ᓱᓇᐅᕙᑦ ᐱᕕᒃᓴᖃᕐᓃᑦ ᐅᓗᕆᐊᓇᖅᑐᒦᓐᓃᓪᓗ?
ᐱᕕᒃᓴᖃᕐᓃᑦ ᖃᓄᐃᓐᓂᐅᔪᑦ ᐊᒃᑐᐃᓂᖃᒃᓯᐊᕈᓐᓇᖅᑐᖅ ᑎᒥᖁᑎᒃᓯᓐᓂ. ᒐᕙᒪᑐᖃᒃᑯᑦ ᑮᓇᐅᔭᖃᖅᑎᒃᓯᓂᖓᑦ 
ᐃᓱᒪᒋᔭᐅᒍᓐᓇᖅᑐᖅ ᐱᕕᒃᓴᖃᕐᓂᐅᒋᐊᖓ.

ᐅᓗᕆᐊᓇᖅᑐᒦᑦᑐᑦ ᐃᓪᓗᖔᖓᓐᓅᖓᓪᓗᑎᑦ ᐱᕕᒃᓴᖃᕐᓃᑦ. ᐃᓗᓕᖃᖅᑐᑦ ᐱᒡᔪᑕᐅᔪᓂᒃ ᐊᒃᑐᐃᓂᕐᓗᒍᓐᓇᖅᑐᓂ 
ᓄᓇᓕᒃᓯᓐᓂ ᒐᕙᒪᕋᓛᖑᔪᓂ.   

ᓇᓗᓇᐃᖅᓯᒍᑦ ᐊᑖᓃᒃᑐᖅ ᐃᑲᔪᖅᓯᒍᓐᓇᖅᑐᖅ ᖃᓄᐃᒃᑑᓂᖏᑦᑕ ᐊᐱᖅᑯᑏᑦ ᐊᑐᕆᐊᖅᑎᒃᓯᒍᓐᓇᖅᑐᑦ ᓴᙱᓂᖏᓐᓂᑦ 
ᓴᙲᓐᓂᖏᓐᓂᒃ ᐱᕕᒃᓴᖃᕐᓂᖏᓐᓂᒃ ᐅᓗᕆᐊᓇᖅᑐᒦᓐᓂᖏᓐᓂᓪᓗ ᖃᐅᔨᓴᕐᓂᒥ ᐅᖃᖃᑎᒌᓐᓂᕐᒥ

ᐃᓗᐊᓃᒃᑐᑦ ᐱᒡᔪᑕᐅᔪᑦ

ᐊᐱᖅᑯᑏᑦ ᐱᒡᔪᑎᖃᖅᑐᑦ ᓴᙱᓂᖏᓐᓂᒃ:
• ᓱᓇᐅᕙᑦ ᓄᓇᓕᒃᓯ ᐊᑲᐅᓈᕈᑎᖏᑦ?
• ᓱᓇᐅᕙᑦ ᓄᓇᓕᒃᓯ ᐱᓕᕆᐊᕆᒃᓯᐊᖅᐸᒃᑕᖏᑦ?
• ᓱᓇᓂᒃ ᐊᑐᖅᑕᐅᒍᓐᓇᖅᑐᓂᒃ ᐱᑕᖃᖅᑲ ᓄᓇᓕᒃᓯ?
• ᓱᓇᐅᕙᑦ ᐊᓯᒃᓯᓐᓄᑦ ᓴᙱᓂᕆᔭᒃᓯᓐᓂ ᑕᑯᔭᐅᕙᒃᑐᑦ 
ᓄᓇᓕᒃᓯᓐᓂ?

ᐊᐱᖅᑯᑎᒃᓴᐃᑦ ᐱᒡᔪᑎᖃᖅᑐᖅ ᓴᙲᓐᓂᖏᓐᓂᒃ:
• ᓱᓇᐅᕙᑦ ᑲᒪᒋᒃᓯᐊᙱᓪᓚᕆᒃᐸᒃᑕᒃᓯ?
• ᖃᓄᖅ ᐱᕚᓪᓕᕆᐊᕈᓐᓇᖅᑭᓯ?
• ᓱᓇᓂᒃ ᐊᑐᙱᒋᐊᕈᓐᓇᖅᑭᓯ?

ᓯᓚᑎᖓᓐᓂ ᐱᒡᔪᑕᐅᔪᑦ

ᐊᐱᖅᑯᑏᑦ ᐱᒡᔪᑎᖃᖅᑐᑦ ᐱᕕᒃᓴᖃᕐᓂᐅᔪᓂᒃ:
• ᓱᓇᐅᕙᑦ ᐱᕕᒃᓴᒃᓯᐊᕙᓪᓚᕆᐅᔪᑦ ᓯᕗᕋᒃᓯᓐᓃᑦᑐᑦ?
• ᓱᓇᐅᕙᑦ ᐊᑐᖅᑕᐅᒍᒪᓂᑲᖅᑐᑦ ᐊᑐᖅᑕᐅᕙᓪᓕᐊᕗᑦ 
ᐅᒡᔨᕆᔭᑎᑦ (ᐊᓯᔾᔨᕐᓃᑦ ᒐᕙᒪᐃᑦ ᐊᑐᐊᒐᖏᓐᓂ, 
ᐃᓅᖃᑎᒌᒃᑐᑦ ᖃᓄᐃᒃᐸᓪᓕᐊᓂᖏᑦ, ᖃᒃᓯᓂᒃ 
ᐃᓄᖃᕐᓂᖏᑕ ᓇᓗᓇᐃᖅᓯᒍᑏᑦ, ᐱᐅᓯᕆᔭᐅᔪᑦ, 
ᑮᓇᐅᔭᓕᕆᓂᕐᒧᑦ ᐱᕙᓪᓕᐊᔪᑦ, ᐊᓯᓕᒫᖏᓪᓗ.)

ᐊᐱᖅᑯᑎᒃᓴᐃᑦ ᐱᒡᔪᑎᖃᖅᑐᖅ ᐅᓗᕆᐊᓇᖅᑐᒦᓐᓂᕐᒥ:
• ᓱᓇᐅᕙᑦ ᐱᓇᐃᓗᒃᓯᕈᑎᒋᓯᒪᔭᓯ?
• ᐅᓗᕆᐊᓇᖅᑐᒦᒃᐹᑦ ᒪᑭᑕᒃᓯᐊᕈᓐᓇᕐᓂᖓ ᓄᓇᓕᐅᑉ 
ᓯᓚᐅᑉ ᐊᓯᒡᔨᐸᓪᓕᐊᓂᖓ ᐱᒡᔪᑕᐅᓪᓗᓂ?

• ᓱᓇᐃᑦ ᐊᑐᖅᑕᐅᕙᓪᓕᐊᕙᑦ ᐊᕙᑎᒃᓯᓐᓂ, ᐊᓯᖏᓐᓂ 
ᓄᓇᓕᓐᓂ?

• ᖃᓄᖅ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᔪᑦ ᐊᓯᒡᔨᐸᓪᓕᐊᕙᑦ?
• ᐃᖅᑲᓇᐃᔭᕐᕕᒻᒪᕆᐅᔪᑦ ᐅᓗᕆᐊᓇᖅᑐᒦᒃᐸᑦ?
• ᖃᓄᖅ (ᓄᓇᕐᒧᐊᓕᒫᕐᒥ)ᓄᓇᓕᕐᔪᐊᒥ ᐊᑐᐊᒐᐃᑦ 
ᐊᕙᑎᓕᕆᓂᕐᒧᑦ ᒐᕙᒪᓕᕆᓂᕐᓄᓪᓘᓐᓃᑦ 
ᐊᓯᒡᔨᐸᓪᓕᐊᓂᖃᖅᐸᑦ?

• ᖃᓄᖅ ᐃᓄᐃᑦ ᖃᓄᐃᒃᑑᓂᖏᑦ ᐊᓯᒡᔨᐸᓪᓕᐊᕙᑦ?

4. ᑕᑯᓐᓇᙳᐊᖅᑕᒧᑦ, ᑐᕌᒐᕆᔭᕐᒧᑦ ᐱᓐᓇᕆᔭᐅᔪᓄᓪᓗ ᐱᓕᕆᔾᔪᑎ

ᑕᑯᓐᓇᙳᐊᖅᑕᖅ (ᓇᒦᒃᑐᒪᕕᑕ ᓯᕗᓂᒃᓴᑎᓐᓂ?)

ᑐᕌᒐᕆᔭᖅ (ᓲᖅ ᑕᒫᓃᒃᐱᑕ)

ᐱᓐᓇᕆᔭᐅᔪᑦ (ᓱᓇᐅᕙᑦ ᐱᒻᒪᕆᐅᔪᑦ ᐅᕙᒃᑎᓐᓄᑦ)
1. ________________________________________________________________________________ 

2. ________________________________________________________________________________ 

3. ________________________________________________________________________________ 

4. ________________________________________________________________________________ 

5. ________________________________________________________________________________ 

6. ________________________________________________________________________________ 

7. ________________________________________________________________________________ 

8. ________________________________________________________________________________ 

5. ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᐅᑎᓕᐅᕐᓂᕐᒧᑦ ᐱᓕᕆᔾᔪᑎ

ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᐅᑏᑦ: ᑎᑭᐅᑎᒍᓐᓇᕐᓂᖅ ᒫᙵᑦ ᐊᕗᙵ

ᖃᖓ ᐱᐊᓂᒃᑐᒪᕙᕗᑦ ᑕᒪᓐᓇ? 

ᑭᒃᑯᑦ ᐃᓚᐅᔭᕆᐊᖃᖅᐸᑦ?

ᓱᓇᐅᕙᑦ ᓂᕆᐅᒋᔭᐅᔪᑦ ᑮᓇᐅᔭᖅᑐᕐᓂᐊᖅᑐᑦ? 

 
ᐊᒡᕕᐊᖅᑐᖃᑐᐃᓐᓇᕆᐊᖃᖅᑳ? ᑕᐃᒪᐃᒃᐸᑦ, ᖃᓄᐃᓕᐅᕆᐊᕈᑎᒋᓂᐊᖅᐱᑎᒍᑦ? 

ᑕᒪᓐᓈ ᐊᒃᑐᐃᓂᖃᖅᑳ ᐊᓯᖏᓐᓂᒃ ᐊᕕᒃᑐᖅᓯᒪᓂᐅᔪᓂᒃ ᐱᓕᕆᕕᓐᓂ, ᐊᕕᒃᑐᖅᓯᒪᔪᓂᒃ, 
ᐱᓕᕆᐊᒃᓴᐅᔪᓂᓪᓘᓐᓃᑦ? ᑕᐃᒪᐃᒃᐸᑦ, ᖃᓄᖅ? 

ᖃᓄᖅ ᑕᒪᓐᓇ ᐊᒃᑐᐃᓂᖃᕐᓂᐊᖅᑲ ᐱᔨᒃᓯᕋᖅᑕᐅᔪᓂᒃ ᑎᒍᒥᐊᖅᑎᐅᔪᓂᓪᓗ? 

 
ᐊᖏᖅᑕᐅᓯᒪᕕᑖ ᐊᖏᔪᖅᑲᐅᑎᓄᑦ?

 
ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᐅᑎ ᒪᓕᒃᓯᐊᖅᐹ ᒪᓕᒐᕐᓂᒃ? 

 
ᑖᓐᓇ ᖃᓄᐃᓕᐅᕆᐊᕈᑦ ᐸᕐᓇᑕᐅᓯᒪᓂᖓᓗ ᐃᑲᔪᖅᓯᕚ ᑐᕌᒐᕆᔭᒃᑎᓐᓂ ᐱᓐᓇᕆᔭᒃᑎᓐᓂᓪᓗ?

